
Ireo Mpanoratra 

A. L sy Joyce dia fantatra maneran-tany fa mpandaha-teny, mpanoratra  ary mpampianatra 
Baiboly. Ny fanompoana Apostolika nananan’i A. L. dia nahatonga azy nitety firenena 
dimampolo mahery manerana izao tontolo izao, mitory amin’ny vahoaka amanetsiny sy an-
tapitrisany maro amin’ny fahitalavitra.  

Mihoatra ny fito tapitrisa ny isan’ny boky sy ny boky fianarana lafon’izy ireo. Ny bokin’izy ireo, 
izay voadika amin’ny tenim-pirenena maro, dia ampiasaina any amin’ny Sekoly biblika sy 
fampiofanana maneran-tany.  

Ny herin’ny fahamarinan’ny Tenin'Andriamanitra izay manova fiainana dia hita taratra amin'ny 
faminaniana, fampianarana, soratra ary ny fandefasana video sy kasety.  

Ny fisehoan’ny voninahitra sy herin’Andriamanitra any amin'ny seminera ataon’izy ireo dia 
mitarika ny mpino hidera an’Andriamanitra sy mampitombo ny fifandraisany Aminy. Maro ny 
nahatsapa seha-pandresena vaovao sy faherezana tamin'ny alalan’ny fampianarana ny 
fahefan’ny mpino 

Ry Gills dia nanofana kristiana maro ho amin’ny fidirany ao anatin’ny asa fanompoanyavo lenta 
manokana izay nomen’Andriamanitra miaraka amin'ny herin’ny fanasitranana ataon’ny tanan’izy 
ireo. Maro no lasa efa fiainana mahazatra aminy ny surnatoraly rehefa voavaha hiasa ao 
anatin’ny fanomezam-pahasoavana sivin’ny Fanahy Masina izy eo amin'ny asa fanompoany sy 
ny fiainany andavanandro.  

I A. L. sy Joyce dia samy manana mari-pahaizana amin'ny fianarana Teolojika. Ankoatr’izay, i A. 
L. koa dia manana doctorat amin'ny Filozofia momba ny Teolojia tao amin'ny Vision Christian 
University. Ny asa fanompoan’izy ireo dia tena miorina tanteraka eo ambonin’ny 
Tenin'Andriamanitra, Jesosy no ivony, sady henjana ao amin’ny ny finoana no ampianarina 
amin’ny herin’ny Fanahy Masina.  

Ny asa fanompoan’izy ireo dia fanehoana ny fitiavan’ny fon’Andriamanitra. Ny toriteniny sy ny 
fampianarany dia miaraka amin’ny hosotra maherin’ny Fanahy Masina, sy famantarana sy 
fahagagana  maro avy amin'ny herin’Andriamanitra.  

Fifohazana, izay ahitana hosotry ny fifaliana, na tomany eo anatrehan’ny Tompo, noho ny 
fisehon’ny hery sy ny Voninahitr’Andriamanitra, dia izany no hitan’ireo mpanatrika ny 
semineran’izy ireo.  

 

 

 

 

 



Teny ho an’ny Mpampianatra sy Mpianatra 

Hoy Jesosy, “ Efa vita ny zavatra rehetra!” Efa vita ny asa famonjen’i Jesosy. Raha izany, 
nahoana no mbola misy olona maro miaina ao amin'ny faharesena?  Nahoana no mbola misy 
krisriana maro miaina ao amin'ny aretina? Nahoana ny vahoakan’Andriamanitra no mbola 
voagejan’ny demonia? 

Efa namitaka antsika i Satana! Nandritra ny taona maro, dia niafina tamintsika ny 
fahamarinan’ny zavatra tsara indrindra izay tokony ho tafiditra ao anatin’ny fanavotana antsika. 
Hoy I Paoly:  

Koa raha misy olona ao amin’i Kristy, dia olom-baovao izy; efa lasa ny zavatra taloha, indreo, efa tonga 
vaovao ireo. 2 Korintiana 5: 17 

Hanafaka ny mpino amin'ny fahamelohana, ny fanamelohana, ny fahambaniana sy ny tsy 
fahalavorariana, ka hahatonga azy ho lasa olom-baovao  ny zava-tsoa entin’ity fampianarana ity 
ka tena mba hiovany ho lasa marina toy ny endrik’Andriamanitra. Hanafaka tokoa ny mpianatra 
izany lesona izany ka tena hahatsapany ny antony tena namoronan’Andriamanitra azy, dia ny 
fanaovan’Andriamanitra antsika ombelona hitovy tamin'Andriamanitra.  

Hampiseho amintsika tokoa ny fahamarinana mahery ity fianarana ity ny tena dikan’ny hoe 
Olom-mbaovao ao amin'i Jesosy Kristy. Fahamarinana ifotony no hampianariny ary tena `’’zava-
dehibe’’ho an’ny kristiana ny mahalalaza izany.  

Raha misalotra tanteraka ny fahamarinan’ny Tenin'Andriamanitra isika, dia hiampita avy ao 
amin'ny saina hankany amin'ny fanahintsika izany fahamarinana izany. Amin'ny alalan’ity 
fampianarana ity no azahoanao mampita izany fahamarinana izany amin'ny hafa.  

Mba hahalavorary ny fampianarana, dia ilaina ny mitantara fijoroana vavolombelona ho an’ireo 
izay niaina izany.  Ninian’ny mpanoratra tsy hatao ato ny azy mba afahan’ny mpampianatra 
mitantara ny azy na ny an’olona hainy niaina izany. Tsy maintsy ato ao an-tsaina foana fa ny 
Fanahy Masina no mampianatra antsika ny zava-drehetra, ary rehefa mianatra na mampianatra 
isika, dia tokony ho ny Fanahy Masina no manentana antsika.  

Mahomby ity fampianarana ity na ho an’olon-tokana na ho ana-vondron’olona, na ho an’ny 
sekoly biblika, na ho an’ny sekoly alahady na ho an’ny fianarana any an-trano. Tokony hanana 
ity lesona ity n any mpianatra na ny mpampianatra mandritra ny fianarana. Maro ny natonta ka 
tsy tokony hisalasala hanana izany isika.  

Ny boky fianarana tsara ho vakina dia tsipihina na marihina, saintsainina ary tsakotsakoina. 
Nasiana banga ao anatiny ahazoana manisy teny kely avy aminareo. Natao mihitsy izay 
hahamora ny hahitana izay takelaka ilaina, na ny fanaovana famerenan-desona. Ny tanjona dia 
ny afahan’ny olona mampita izao lesona izao amin'ny olon-kafa. Nanoratra I Paoly ho an’ny 
Timoty:  

“Ary izay zavatra efa renao tamiko teo anatrehan’ny vavolombelona maro dia atolory ny olona mahatoky, izay 
hahay mampianatra ny sasany kosa. ”. 2 Timoty 2: 2 

Natao ity fampianarana ity ho toy ny fianarana Baiboly araka ny  SDM (système de 
développement de ministère “MINDS” izay manome lanja kokoa ny fianarana mandeha 
ambaratongany. Ny tanjona dia ny hitomboana eo amin'ny fiainana, ny asa ary ny 
fampianaran’ny mianatra amin'ny ho avy. Ny mpianatra tranainy, raha mampiasa ity fitaovana 
ity dia ho afaka mora foana hampianatra ny sasany.  

Ny toko sy andininy ampiasaina ato amin'ity boky fianarana ity 
dia noraisina tao amin’ny Baiboly Louis Segond nahitsy,  

atao hoe à la Colombe.  

Lesona Voalohany 

Noforonina Ho Tahaka Ny Endriny 
Fampidirana 

Ny fianarana ny endriky ny olom-baovao dia hitondra 
fanambarana vaovao ho antsika ny amin'ny hoe iza moa isika 
ao amin’i Kristy sy ny hoe inona marina ny atao hoe olom-
baovao. Hanafaka antsika amin'ny fahadisoana, ny 
fanamelohana, ny tsy fahaizana ary ny fahambaniana izany. 
Hitondra antsika am-pahatokiana any amin'ny fiovam-piainana 
mientanentana izany, amin'ny alalan'ny fahalalana marina ny 
tena atao hoe iray ao amin'i Kristy.  

Ho hitantsika izay tena tian’Andriamanitra hahatongavantsika 
marina amin'ny alalan'ny Asa fanavotana lehibe izay nataony. 
Dia ho hitantsika isika fa:  

� Nateraka indray 

�Fanahy iray noforonina indray 

�Voahary vaovao 

Izao no nosoratan’I Paoly momba izany:  

2 Korintiana 5: 17  Koa raha misy olona ao amin’i Kristy, dia olom-
baovao izy; efa lasa ny zavatra taloha, indreo, efa tonga vaovao ireo.  

Amin’ny maha mpino, dia tena karazan’olona hafa mihitsy 
isika, karazana “zaza vao teraka” izaymanana ny 
ain’Andriamanitra ao anaty. Zava-boahary vaovao ao amin’i 
Kristy isika. Matetika, ato amin'ity fianarana ity, ny mpino dia 
antsoina hoe “Olom-baovao”.  

Ity fampianarana ity dia hitondra fahatakarana vaovao ny 
amin’ny maha izy an’i Jesosy sy ny maha izy antsika ao 
Aminy.  

Amin'izany fahalalana matotra izany, amin'ny maha-mpino 
antsika, dia hanomboka handeha ao anatin’ny sehatra vaovao 
mampientanentan’ny fahafahana, ny fahefana, ny fahatokiana, 
ny hery, ary ny fandresena eo amin'ny fiainantsika sy ny asa 
fanompoantsika.  

Ambarantsika am-pahatokiana hoe:  

Fantatro hoe iza moa aho ao amin'i Jesosy Kristy! 
Izay ilazany ahy no maha-izaho ahy! 
Haiko atao nyzavatra lazainy fa haiko atao! 
Afaka ny ho azoko izay zavatra lazainy fa afaka ny ho 
azoko! 

NY OLONA – NOFORONINA ARAKA NY ENDRIK’ANDRIAMANITRA 

Mba ho mazava amintsika ny maha izy antsika araka ny maha 
olom-baovao, dia tsy maintsy azontsika hoe inona ny antony 
namoronana ny lehilahy sy ny vehivavy. Tsy maintsy azontsika 
fa Andriamanitra dia nanana tanjona sy planina rehefa 
namorona ny olona ho tahaka endriny ka nanome azy ny 
fahefana feno eto amin’ity tany ity.  

Genesisy 1: 26-28  Ary Andriamanitra nanao hoe: Andeha Isika 
hamorona olona tahaka ny endritsika, araka ny tarehintsika; ary 
aoka izy hanjaka amin’ny hazandrano ao amin’ny ranomasina sy ny 

voromanidina sy ny biby fiompy sy ny tany rehetra ary ny biby 
rehetra izay mandady na mikisaka amin’ny tany.  

Ary Andriamanitra nahary ny olona tahaka ny endriny; tahaka ny 
endrik’Andriamanitra no namoronany azy; lahy sy vavy no 
namoronany azy.  

Ary Andriamanitra nitso-drano azy hoe: Maroa fara sy mihabetsaha 
ary mamenoa ny tany, ka mampa-nompoa azy; ary manjakà amin’ny 
hazandrano ao amin’ny ranomasina sy ny voromanidina ary ny biby 
rehetra izay mihetsiketsika ambonin’ny tany..   

Endrika iray 

Noforonina tahaka ny endrik’Andriamanitra isika. Amin'ny 
maha olom-baovao antsika, dia mitovy tsara amin'ny endriky 
ny Zanany isika. Ny endrika dia tena dika mitovy tanteraka. 
Araka ny diksionera Larousse, ny teny hoe “endrika” dia:  

�Fangalana tahaka olona iray na fanehoana azy 
�Fanehoana zavatra iray amin’ny alalan’ny fitaratra 
�Olona iray mitovy amin'ny olona hafa iray; fandikana; na 
fitoviana 
�Fanehoana velona 

Noforonin’Andriamanitra hitovy aminy tanteraka i Adama. 
Noforoniny hitovy amin'Andriamanitra izy– fanehoana imaso, 
anaty fitaratra iray, ny vatan’Andriamanitra, ao amin'ny 
fanahiny sy ny sainy izay velona tamin'ny aina sy ny 
fofonain’Andriamanitra.  

Noforonina mba ho endrika sy voninahitr’Andriamanitra eto 
ambonin’ity tany ity ny olona.  

1 Korintiana 11: 7a Ny lehilahy dia tokony tsy hisaron-doha, satria 
endrika sy voninahitr’Andriamanitra izy;  

Fizarana Telo 

Hoy Andriamanitra, “Andeha Isika hamorona olona 
tahaka ny endritsika”. Hoy Izy “--ntsika» satria 
Andriamanitra, na dia Andriamanitra tokana aza Izy, 
dia miseho amin'ny endrika telo mazava tsara.  

�Andriamanitra Ray 
�Andriamanitra Zanaka 
�Andriamanitra Fanahy Masina. 

Ny lehilahy sy ny vehivavy koa dia noforoniny hitovy endrika 
Aminy amin'ny singa telo. 

�Fanahy isika.  
Ny fanahintsika no singa ao amintsika izay mahatsiaro ny 
amin’Andriamanitra, sady mifandray amin’ny tontolo ara-
panahy – ilay singa ao amintsika izay afaka mifanerasera sy 
mifandray amin’Andriamanitra.  
�Mana-tsaina isika.  
Ny saintsika no fizarana ao amintsika izay mifandraika 
amin’ny tontolo ara-tsaina. Io no saina sy fihetsem-po ary 
tendri-tsafidy na sitrapo. Io singa io no misaina sy mihevitra.  
�Miaina anaty vatana isika.  
Ny vatantsika no singa mivaingana hita maso–Ao no 
mipetraka ny saina sy ny fanahintsika. 

Koa satria ny fizarana telo ao amin'Andriamanitra dia telo 
miavaka tsara, nefa dia Andriamanitra Iray ihany, dia toraka 
izany koa ny saina, vatana, fanahintsika dia mitahiry ilay olona 
iray noforonin’Andriamanitra.  
Toy izao no nambaran’i Paoly mikasika izany,  
1 Tesaloniana 5: 23 Ary Andriamanitry ny fiadanana anie hahamasina 

anareo samy ho tanteraka, ka aoka harovana avokoa ny fanahinareo sy ny 

ainareo ary ny tenanareo ho tanteraka ka tsy hanan-tsiny amin’ny 

fihavian’i Jesosy Kristy Tompontsika! 

Mila mandray fanambarana manokana avy amin’ny 
fanahintsika vao noforonina isika, ary amin’ny alalan’izany 
fanambarana izany no amerenan’Andriamanitra amin’ny 
laoniny indray ny saintsika sy ny vatantsika araka ny 
namoronana azy tamin’ny voalohany. Rehefa izany, dia ho 
“voahasina tanteraka” sy ho “voatahiry tsy hisy pentipentina 
amin'ny fiverenan’i Jesosy Kristy” isika.  

Miaraka amin'ny Ain’Andriamanitra 
Fantatsika fa ny tanan’Izy Andriamanitra mihitsy no 
namoronany an’i Adama hitovy endrika Aminy, avy eo dia 
nomeny azy ny fofon’ainy mahavelona.  
Genesisy 2: 7   Ary vovo-tany no namoronan’i Jehovah Andriamanitra ny 

olona, ary nofofoniny fofonaina mahavelona ny vavorony; dia tonga 

olombelona izy.  

Ny ain’Andriamanitra dia tsy hoe fisiana velona fotsiny akory. 
Mihoatra noho izany, Izy no loharanon’ny aina rehetra.  

�  Zoe 
Ao amin'ny Testamenta Vaovao dia misy teny grika roa 
manan-danja entina ilazana ny “aina”. “Psuche”izay midika hoe 
voajanahary na maha-olona. “Zoe” midika ho aina na 
natioran’Andriamanitra mihitsy.  
Io aina Zoe io, ny aina sy natioran’Andriamanitra, io no 
nampidirina ao amin'ny mino nateraka indray.  
Tena mampientanentana izany – Velona miaraka amin’ny aina 
sy natioran’Andriamanitra isika! Rehefa nanota i Adama sy 
Eve, dia veriny ny aina Zoe-n’Andriamanitra, fa rehefa 
nateraka indray anefa isika dia velona indray ny saintsika 
miaraka amin’ny ain’Andriamanitra.  
Ny ain’Andriamanitra irery ihany no manana hery hamorona. 
Tamin'ny namoronana ny olona, ny vovoky ny tany dia lasa 
velona satria ny ain’Andriamanitra no natao tao aminy.  
Jaona 1: 3, 4  Izy no nahariana ny zavatra rehetra; ary raha tsy Izy dia tsy 

nisy nahariana izao zavatra ary izao, na dia iray aza. Izy no nisiam-

piainana; ary ny fiainana no fanazavana ny olona.  

�Miaraka amin'ny Hazavan’Andriamanitra  

Hazavana ny ain’Andriamanitra; ary io hazavana io, na 
voninahitra mamiratra, no hazavana tao amin'i Adama sy Eva 
talohan’ny nanotany.  

1 Jaona 1: 5  Ary izao no teny renay taminy ka ambaranay aminareo: 
Andriamanitra dia mazava, ary tsy misy maizina akory ao aminy.  

Azo inoana fa nitafy io hazavana io i Adama sy Eva talohan’ny 
fahalavoana – Ny voninahiny mamiratra.  

�Miaraka amin'ny Fahalavorarian’Andriamanitra  

Fantantsika fa tena salama tsara, natanjaka, ary nanana ny 
fahazakana tanteraka ny tenan’i Adama sy Eva, satria izany 
toetra izany dia isan’ny ain’Andriamanitra.  
Ny fofon’ain’Andriamanitra izay mikoriana ao amin'ny rany 
isaky ny sela tsirairay avy, no manome azy ny fahasalamana 
sy ny fiainana mandrakizay. Noforonina ho velona 
mandrakizay mantsy i Adama sy i Eva. Tsy afaka ny ho faty 
mihitsy izy ireo raha mbola maharitra ao aminy ihany ilay 
ain’Andriamanitra.  
Ny sain’I Adama sy Eva (eritreritra, fihetsempo, ary ny sitrapo) 
dia tahaka ny hoe Andriamanitra raha amin’ny toetrany. Ireo 
ainy dia nanana ny ain’Andriamanitra tao aminy, ny sainy, ny 
sitrapony, ary ny fihetsempony dia iray ihany tao 
amin'Andriamanitra.  
Tonga lafatra ny sainy – iray amin'Andriamanitra.  

Miaraka amin'ny fahefana 
Ny zavatra voalohany nolazain’Andriamanitra raha vao avy 
namorona an’I Adama sy Eva izy dia hoe “Aoka izy hanjaka!” 
Genesisy 1: 26 Ary Andriamanitra nanao hoe: Andeha Isika hamorona 

olona tahaka ny endritsika, araka ny tarehin-tsika; ary aoka izy hanjaka 

amin’ny hazandrano ao amin’ny ranomasina sy ny voro-manidina sy ny biby 

fiompy sy ny tany rehetra ary ny biby rehetra izay mandady na mikisaka 

amin’ny tany.  

Nanome an’i Adama sy Eva ny fahefana hanjaka eran’ny tany 
rehetra Andriamanitra. Notazonin’Andriamanitra ny fahefana 
sy ny fanjakana manerana ny erana, afa-tsy ny planeta tany 
ihany. Ny teto dia nomeny ilay voahary vaovao izay noforoniny 
ho tahaka Azy ny fahefana.  

Miaraka amin'ny Fahefana Hamorona 
Toy ny herin’Andriamanitra izay namorona izao tontolo izao, 
Adama sy Eva dia nanana ny hery hieritreritra, ny hino, ary ny 
hamorona koa.  
Koa satria ny sitrapony dia niray tanteraka 
tamin'Andriamanitra, dia azo antoka fa ny aina mpamorona tao 
amin’izy ireo dia tsy hatahorana ho ampiasaina amin’ny 
zavatra ratsy. Ny zavatra rehetra izay noforonin’Andriamanitra 
teto an-tany dia feno sady lafatra, ary ny toro-marika ho azy 
ireo dia ny hampitombo izay efa voaforona ho lavorary.  
Genesisy 1: 28   Ary Andriamanitra nitso-drano azy hoe: Maroa fara sy 

mihabetsaha ary mamenoa ny tany, ka mam-panompoa azy; ary manjakà 

amin’ny hazandrano ao amin’ny ranomasina sy ny voro-manidina ary ny 

biby rehetra izay mihetsiketsika ambonin’ny tany.  

Nanana ny Fiombonana tamin'Andriamanitra  
Rehefa namorona an’ I Adama sy Eva Andriamanitra, dia 
nana-na fiombonana tanteraka Taminy izy ireo. Niresaka 
nifanatrika taminy izy. Afaka nanatona Azy tamim-pahatokiana 
izy. Tsy nanana fahatsapana fahamelohana, na 
fanamelohana, na fahambaniana. Lafatra ny fifandraisany 
tamin'Andriamanitra.  

Nasehon’Andriamanitra tamin'Adama ny fitokisany azy rehefa 
nentiny teo aminy ny biby rehetra mba homeny anarana.  

Genesisy 2: 19   Ary tany no namoronan’i Jehovah Andriamanitra ny bibi-
dia rehetra sy ny voro-manidina rehetra; dia nentiny tany amin-dralehilahy 
ireny hahi-tany izay hanononany azy avy; ary izay rehetra nano-nonan-
dralehilahy ny zava-manan-aina rehetra, dia izany no anarany..   

Sitrapo Malalaka 

Nomen’Andriamanitra safidy i Adama sy Eva– sitrapo – sitrapo 
malalaka. Tsy noforonina toy ny robot izay tsy manana 
fahafahana hisafidy ny ho an’Andriamanitra na tsia izy. 
Manana fahafahana tsara ny hisafidy ny hankatoa na tsia izy.  

Mahakasika ilay hazo manokana tao amin'ny zaridainan’ny 
Edena no nampifantohan’Andriamanitra ny torolalany ho azy 
ireo, hazon’ny fahalalana ny tsara sy ny ratsy. Hoy Andriama-
nitra, raha mihinana amin'io hazo io ianao dia ho faty tokoa.  

Genesisy 2: 16, 17   Ary Jehovah Andriamanitra nandidy an-
dralehilahy ka nanao hoe: Ny hazo rehetra eo amin’ny saha dia 
azonao ihinanana ihany; fa ny hazo fahalalana ny tsara sy ny ratsy 
dia aza ihinanana; fa amin’ny andro izay ihinananao azy dia ho faty 
tokoa hianao. 

NY FIDIRAN’NY FAHOTANA–NY FAHAVEREZAN’NY OLONA 

Ny Soratra Masina dia maneho fa nisafidy ny tsy hanoa 
an’Andriamanitra i Adama sy i Eva. Dia izay no fahotana.  

Genesisy 3: 6 Ary hitan-dravehivavy fa tsara ho fihi-nana ny hazo 

sady mahafinaritra ny maso ary hazo mahatsiriritra hampahahendry, 

dia nanotazany ny voany ka nihinanany; ary nomeny koa ny vadiny, 

ka dia nihinana izy.  

Noho ny fahotany dia nijaly amin’ny fatiantoka ny olombelona.  

Very Fiombonana 

Noho ny fahamasinany sy fahalavorariany, dia tsy afaka ny 
hiray tamin'I Adama sy Eva intsony Andriamanitra. Lasa 
sakana teo amin’izy ireo sy Andriamanitra ny fahotany. 
Nampisitrika ny tavany tamin'Andriamanitra ny fahamelohany.  

Genesisy 3: 8  Ary nandre an’i Jehovah Andriamanitra 
nitsangantsangana teo amin’ny saha izy, rehefa ho hariva ny andro; 
ary ralehilahy sy ny vadiny niery ny tavan’i Jehovah Andriamanitra 
tao anaty hazo tao amin’ny saha.  

Veriny ilay zavatra sarobidy indrindra nananany, dia ny 
fifandraisany sy ny firaisany tanteraka tamin'Andriamanitra.  

Very Ain’Andriamanitra 

Rehefa nihinana ilay voankazo voarara Adama sy Eva, dia 
maty ara-panahy. Tsy tao aminy intsony ilay ain’Andriamanitra.  

Romana 5: 12   Koa izany dia tahaka ny nidiran’ny ota avy tamin’ny 
olona iray ho amin’izao tontolo izao, ary ny ota no nidiran’ny 
fahafatesana, ka nahatratra ny olona rehetra ny fahafatesana, 
satria samy efa nanota izy rehetra; 

Very Ilay Voninahitr’Andriamanitra  

Niala tampoka tamin’i Adama sy Eva Ilay 
voninahitr’Andriamanitra nandrakotra azy.  

Romana 3: 23  fa samy efa nanota izy rehetra ka tsy manana ny 
voninahitra avy amin’Andriamanitra,.  

Tampoka teo dia tsapany fa nitanjaka izy.  

Genesisy 3: 7a  Dia nahiratra ny mason’izy mivady, ka fantany fa 
mitanjaka izy;  

VeryFahiratana ara-panahy 

Rehefa maty ara-panahy Adama sy Eva, tsy nanana ny 
ain’Andriamanitra intsony ny ainy. Tsy ny eritreritr’Andria-
manitra intsony ny eritreriny. Niala tao amin'ny fanahiny ilay 
loharanon’ny fahalalana, izay efa lasa maty izao, ka dia lasa 
afaka mahita ny zavatry ny nofo izy ireo.  

Nanomboka teo dia ny fahatsapana dimy teo amin’ny nofony 
no nentiny niaina ny fiainany. Izay zavatra azony jerena, 
henoina, fofonina, andramana na raisina no nanjary zava-
misiny sy fahamarinany.  

Very Fahasalamana Lafatra 

Tsy nikoriana tao amin'ny ran’I Adama sy Eva intsony ilay 
ain’Andriamanitra. Nanjary andevon’ny aretina sy ny 
fahasimbana izy. Tamin’ny fotoana nanotany dia nanomboka 
nihaantitra sy nihamaty ara-batana izy.  

Very Fahefana 

Very fahefana sy fanapahana eto an-tany i Adama sy Eva, 
nomeny an’i Satana izany. Izao izy dia miaina ao amin'ny 
fanjakany, mpanompo tsy manana fanantenana teo amin’ilay 
“tsy tonga raha tsy hangalatra sy hamono ary handringana”.  

Lasa tsy Misy Fanavaozana 

Fisainana tsy misy fanavaozana, sy ny fisainan’ny mpino tsy 
nohavaozin’ny Tenin'Andriamanitra, matetika dia feno ny 
fieritreretan-dratsy.  

Ohabolana 6: 16, 17, 18  Izao enina izao no halan’i Jehovah, ny, fito 
no ataony ho fahavetavetana: Ny maso miavonavona, ny lela 
fandainga, ary ny tànana mandatsa-dra marina, Ny fo mamoron-
tsain-dratsy, Ny tongotra malaky mihazakazaka hanao ratsy 

Feno zavatra halan’Andriamanitra i Adama sy Eva.  

�Avonavona 

�Lela mandainga 

� Mandatsaka rà tsy manan-tsiny 

�Fieritreretana fikasana tsy marina 

�Fihazakazahana amin’ny ratsy 

I Paoly koa dia maneho ny olona tsy marina sy tsy mino.  

Romana 1: 18-22Fa aseho avy any an-danitra ny 
fahatezeran’Andriamanitra amin’ny faharatsiana rehetra sy ny tsi-
fahamarinan’ny olona izay misakana ny fahamarinana amin’ny 
fanaovan-dratsy, satria izay fantatra ny amin’Andriamanitra dia 
miseho ao am-pon’ireny, fa nasehon’Andriamanitra taminy.  

Araka izany, ireo fomban’Andriamanitra tsy hita, dia ny heriny 
mandrakizay sy ny mah'Andriamanitra Azy, dia miseho 
hatramin'ny nanaovana izao tontolo izao, fa fantatra amin'ny 

zavatra nataony; ka dia tsy manan-kalahatra ireo; fa na dia 
nahalala an'Andriamanitra aza izy, dia tsy mba nankalaza Azy 
toy izay miendrika ho an'Andriamanitra, na nisaotra Azy, fa 
tonga zava-poana izy tamin'ny fisainany, ary tonga maizina ny 
fony donto. Nandoka tena ho hendry izy ka tonga adala. 

FAMPANANTENAN’NY MPAMONJY 

Ilay Fampanantenana Voalohany 

Teo am-pitsanganana teo amin'ny saha Edena Adama sy Eva:  

Tsy nanana fanantenana, ary nialàn’ny fifandraisany sy ny 
firaisany  tamin'Andriamanitra 
Nialàn’ny fahefany 
Nialàn’ny fahendrena sy ny fahasalamana 

Nefa na izany aza, rehefa niresaka tamin'ny Satana 
Andriamanitra, dia nampanantena ny olona Izy ny amin’ny 
fiverenana amin’ny laoniny indray, amin’ny alalan’ny asa 
famerenana hataon’ny Mpamonjy izay avy amin’ny taranaky ny 
vehivavy.  
Genesisy 3: 15  Dia hampifandrafesiko hianao sy ny vehivavy ary ny 

taranakao sy ny taranany: izy hanorotoro ny lohanao, ary hianao 

kosa hanorotoro ny ombelahin-tongony.  

Amin'ny alalan'ny Taranak’Abrahama 

Navaozina indray ny teny fikasana ny amin’ny Mpamonjy, 
rehefa niteny Andriamanitra hoe avy amin’i Abrahama no 
hitahiana ny firenena rehetra ambonin’ny tany.  

Genesisy 18: 18   Fa Abrahama ho tonga firenena lehibe sy mahery 
tokoa, ary aminy no hitahiana ny firenena rehetra ambonin’ny tany.  

Naverin’Andriamanitra tamin' Isaka sy Jakoba io 
Fampanantenana io. Nianiana Izy fa avy amin’ny taranany  no 
hitahiana ny firenena rehetra maneran-tany. Hisy Mpamonjy 
ho avy! 

Amin'ny alalan'ny Taranak’i Davida 

Nanao Fianianam-panekena tamin'i Davida koa Andriamanitra 
ny amin’ny momba ny taranany. Izany koa, dia miresaka ny 
amin’Ilay Mpamonjy ho avy, dia Jesosy Kristy.  

Salamo 89: 35-37a   Izao zavatra iray loha izao no nianianako 
tamin’ny fahamasinako, Tsy handainga amin’i Davida mihitsy Aho: 
Ny taranany haharitra mandrakizay. 

Efa voaminanin’i Isaia 

Naminany ny fahatongavan’ny Mpamonjy i Isaia.  

Isaia 9: 5, 6a Fa Zaza no teraka ho antsika, Zazalahy no omena antsika; Ary 
ny fanapahana dia eo an-tsorony, Ary ny anarany atao hoe Mahagaga, 
Mpanolo-tsaina, Andria-manitra Mahery, Rain’ny mandrakizay, Andrian’ny 
fiada-nana. Ny handrosoan’ny fanapahana sy ny fiadanana dia tsy hanam-
pahataperana Eo amin’ny seza fiandrianan’i Davida sy ny fanjakany, Mba 
hampiorenana sy hampito-erana azy Amin’ny rariny sy ny hitsiny 
Hatramin’izao ka ho mandrakizay;  

Mpisolo antsika 

Ny fahotana sy ny fahafatesana no valin’ny fikomian’I Adama 
sy Eva. Ary tsy ho afaka amin’io sazy io isika, raha tsy amin'ny 

alalan'ny fahatongavan’ilay Adama farany izay ho solontsika. 
Ny Isaia fahatelo amby dimampolo no manome antsika ny sary 
mahafinaritra ny amin’io Mpamonjy ho avy io.  

Isaia 53: 4, 5  Nitondra ny aretintsika tokoa Izy Sady nivesatra ny 
fahoriantsika; Kanjo isika kosa nanao Azy ho nokapohina sy 
nasian’Andriamanitra ary nam-pahorina. Nefa Izy dia voalefona noho 
ny fahadisoa-ntsika sy notorotoroina noho ny helotsika, ny fam-
pijaliana nahazoantsika fihavanana no namelezana Azy; Ary ny dian-
kapoka taminy no nahasitranana antsika.  

Amin'ny alalan’ny asan’ny mpisolo vava amin’ny famonjena ny 
amin'ny fahatongavan’i Mesia, dia ho tafaverina indray izay 
rehetra verin’i Adama sy Eva tamin’ny nahalavoany. Ho afaka 
ny hiverina ho toy ny tamin'ny famoronana indray ny olona. Ho 
tafatsangana ilay Olom-baovao! 

FANONTANIANA HO VALIANA 

 1. Nahoana no nanana ny toetra maron’Andriamanitra i Adama sy Eva rehefa noforonina ? 

 

 

 

 

 2. Inona no tao anatin’i Adama sy Eva izay nahatonga azy ireo ho niavaka tamin'ny biby 
rehetra izay noforonin’Andriamanitra? 

 

 

 

 

 3. Ataovy ny lisitry ny zavatra verin’ny taranak’olombelona tamin’ny fahalavoany, ka 
haverina aminy indray rehefa tafaverina ho olom-baovao izy.  

Lesona Faharoa 

Ny Fahitantsika Ny Endrik’Andriamanitra 
Fampidirana 

Mba afahantsika mahafantatra ny endritsika amin'ny maha 
olom-baovao antsika, dia tsy maintsy mahatakatra tsara isika 
hoe Iza Ilay Andriamanitra Ray. Koa satria isika noforonina 
hitovy endrika Aminy, dia tsy ho fantatsika mihitsy ny antony 
namoronana antsika raha tsy fantatsika tsara ny tena endriky 
ny Ray.  

Hoy i Paoly, koa satria isika mijery ny voninahitr’Andriamanitra, 
dia ovana hahazo izany endrika izany isika. Ny fahafantarana 
no hitondra ny fanovana.  

2 Korintiana 3: 18 Fa isika rehetra kosa amin’ny tava tsy misarona 
dia mijery ny voninahitry ny Tompo toy ny amin’ny fitaratra, ka 
ovana hahazo izany endrika izany indrindra avy amin’ny voninahitra 
ka ho amin’ny voninahitra, toy ny avy amin’ny Tompo, dia ny 
Fanahy.  

Amin'ity lesona ity, dia hojerentsika ny 
voninahitr’Andriamanitra. Hariantsika ireo sary diso izay mety 
tao amintsika momba ny Ray. Andao avelantsika ny Fanahy 
Masina, amin'ny alalan'ny fanehoana ny Tenin'Andriamanitra, 
hanambara amintsika ny tena Endri-pitiavan’Ilay Ray any an-
danitra.  

Hetsika Telon’ny Fanahy Masina 

�Ny vahoakan’i Jesosy 

Teo amin'ny hetsiky ny vahoakan’i Jesosy, dia maro no 
nahazo ny fanambarana mazava, ka tonga amin’ny 
fifandraisana sy fiombonana lalina tamin'i Jesosy.  

�Hetsika Karismatika 

Tao amin’ny Fanavaozana Karismatika, dia maro no tonga 
amin’ny fifandraisana sy fiombonana amin'ny Fanahy Masina.  
Rehefa notarihin’ny Fanahy Masina ny olona, dia nakisany ny 
bokin-kira, ary hitany ny fifaliana amin’ny fiderana an’i Jesosy 
araka ny lazain’ny Baiboly azy.  

Manoratra ho antsika Davida,  

Salamo 100: 4  Midira eo amin’ny vavahadiny amin’ny fisaorana, 
Ary eo an-kianjany amin’ny fiderana; Misaora Azy, mankalazà ny 
anarany,  

�Mahafantatra ny Ray 
Ao amin'ny hetsik’Andriamanitra ankehitriny, alohan’ny hivere-
nan’i Jesosy indray, dia hanana fifandraisana sy fiombonana 
matotra amin'ny Ray isika. Ho lasa mpitsaoka Azy isika.  
Nihira isika, nanandra-tanana, nitehaka, nihiaka, nitsambi-
kimbikina ary nandihy tao an-kianja teo anatrehan’ny Tompo.  
Nefa ankehitriny dia misy hetaheta tsy hay tohaina te hiditra ao 
amin’ny fanatrehan’ny Ray ao amin’ny fitoerana Masina 
indrindra – hiditra ao anatin’ny sarona.  

Tsy mahafapo antsika intsony ny mijanona eo an-kianja. 
Mitady mafy dia mafy ny tavan’ny Raintsika isika, hijery Azy 

amin’ny fijeriny, hahatsapa ny tanam-pitiavany hamihina 
antsika, ary hianoka miaraka Aminy ao anatin’ny fitsaohana.  

Jaona 4: 23  Fa avy ny andro, sady tonga ankehitriny, raha ny tena 
mpivavaka hivavaka amin’ny Ray amin’ny fanahy sy ny 
fahamarinana; fa ny Ray koa mitady ny mpivavaka aminy ho tahaka 
izany.  

Mpivavaka mivavaka amin’ny fanahy sy ny fahamarinana 
marina no tadiavin’Andriamanitra, ireo no hiditra ao amin'ny 
Masina Indrindra.  

NY RAINTSIKA ETO AN-TANY 

Matetika dia amin'ny alalan’ny fahitantsika ny toetra 
mampiavaka ny raintsika ety an-tany no hamaritantsika ny 
endriky ny Raintsika any an-danitra. Ny fifandraisantsika 
amin'ny raintsika ety an-tany dia mandona ny fifandraisantsika 
amin'ny Raintsika any an-danitra.  

Raikitra loatra 

Maro ny ray no be asa loatra ka tsy manam-potoana iarahana 
amin’ireo zanany rehefa mihalehibe izy. Mety tena misy antony 
mitombina izany, kanefa dia mahatonga ny maro hihevitra koa 
hoe “be asa loatra Andriamanitra amiko”.  

Fitondrana Henjana 

Ny ray sasany dia mitondra ny zanany amin'ny fomba hentitra 
loatra no sady tsy mba maneho fitiavana aminy. Mieritreritra 
koa ireo zaza ireo matetika fa toy izany ny Ray any an-danitra, 
manana fijery tsy mankasitraka hita eo amin’ny endriny, ka 
eritreretiny fa misy hazo eny an-tanany hiandrasany izay 
mivoaka an-daharana.  

Tsy Fahampiam-Pitiavana 

Maro ny olona nitombo tao amina tokantrano tsy ampy 
fitiavana sy fahalinana avy tamin-drainy. Eny fa na dia miezaka 
mafy aza izy, dia tsy mba nahazo fahafahampo sy 
fankasitrahana avy amin'izany rainy izany mihitsy.  

Ho an’ireo, ny fahitany ny Rainy any an-danitra dia toy ny tsy 
miraharaha azy koa. Mieritreritra izy fa tsy tena tia azy ny 
Rainy any an-danitra ary tsy miraharaha ny olany.  

Ny sasany indray dia notezaina tao amin'ny fianakaviana, izay 
ny rainy dia tsy nahavita nisahana azy, na tsy te-hisahana ny 
famelomana azy. Lehibe tao anatina fahantrana mafy izy.  

Mazàna ny sarin’Andriamanitra amin’ireny olona ireny dia 
mahantra. Sarotra ho azy mihitsy ny hino fa afaka ny hiahy azy 
Andriamanitra.  

Nohararaotina 

Maro koa ny zaza no nararaotin’ny rainy ety an-tany. Tao ny 
nampijaliana ara-pihetsempo, ny sasany ara-batana, tao aza 
moa ny sasany mijaly noho ny ratra anaty vokatry ny 
fanolanana natao taminy.  

Manakana azy tsy hatoky ny Rainy any an-danitra izany ratra 
nahazo azy izany ary sarotra ho azy ny mbola hino fa tena tia 
azy amin'ny Fitiavana Lehibe indrindra Izy. Mahatsiaro tena ho 
meloka izy eo anatrehan’Andriamanitra, na mety ho tezitra 

Aminy koa, ary ny tena loza dia mety tsy ho afaka ny hatoky 
Azy intsony izy mandritra ny fiainany iray manontolo.  

NY RAINTSIKA ANY AN-DANITRA 

Fitiavana 

Na dia mety hanana lolompo amin'ny ray niteraka antsika aza 
isika noho ireo ratra izay vitany tamintsika, dia tokony hamela 
azy isika, ka dia handray ny fanasitranana avy amin'Andriama-
nitra mba ahazoantsika mandray sy mihanoka ny fitiavan’ilay 
Raintsika any an-danitra.  

1 Jaona 3: 1a Endrey! manao ahoana ny fitiavana nasehon’ny Ray ho 
antsika, dia ny niantsoana antsika hoe zanak’Andriamanitra,  

Nanoratra i Paoly fa tsy misy na inona na inona afaka ny 
hahasaraka antsika amin’ny fitiavan’Andriamanitra.  

Romana 8: 38, 39 Fa matoky aho fa na fahafatesana, na fiainana, na 
anjely, na ireo fanapahana, na zavatra ankehi-triny, na zavatra ho avy, na 
hery, na ny ambony, na ny ambany, na inona na inona amin’izao zavatra 
ary rehetra izao, dia tsy hahasaraka antsika amin’ny fitiavan’Andria-
manitra izay ao amin’i Kristy Jesosy Tompontsika.  

Mahafinaritra an’Andriamanitra Loatra Isika 

Tsy Ray masiaka sy tsy miraharaha antsika ny Raintsika any 
an-danitra, fa Ray tena tia be antsika ka mifaly sy miravoravo 
ny amintsika.  

Izao ny fomba ilazan’ny mpaminany Zefania an’Andriamanitra:  

Zefania 3: 17  Jehovah Andriamanitrao no ao aminao, Mahery Izy ka 
hamonjy; Hiravoravo anao amin’ny fifaliana Izy; Ho sondriana 
amin’ny fitiavany Izy; Hifaly anao amin’ny fihobiana Izy.  

Ny teny hebreo nampiasain’ny Zefania entina ilazana ny 
hafaliana dia “fihantonana” na “mitsambikina”. Tena makafy be 
antsika zanany Andriamanitra, ka mitsambikina sy mandihy 
mihitsy izy maneho izany fahafinaretany tsy hainy tohaina 
izany.  

Tena hafa mihitsy izany endriky ny Ray izany! Manam-potoana 
ho antsika foana Andriamanitra. Tsy Ray masiaka,hentitra 
loatra sy tsy manam-pitiavana izany akory Izy. Tsy liana ny 
hanasazy antsika izany Izy. Mifaly ny amintsika Izy. Velon-
tsinjaka noho ny amintsika ny Ray! 

Fo Mitodika amin'ny Ray 

Ankehitriny koa, toy ny tamin'ny andron’ny Testamenta Taloha, 
dia ny mpaminany no ampiasain’Andriamanitra hampitodika ny 
fon’ny zanany Aminy.  

Malakia 3: 23, 24Indro, Izaho haniraka an'i Elia mpaminany ho 
aminareo, dieny tsy mbola tonga ny andron'i Jehovah, ilay lehibe 
sady mahatahotra; ary izay hampody ny fon'ny ray ho amin'ny 
zanaka, ary ny fon'ny zanaka ho amin'ny rainy, fandrao ho avy Aho 
hamely ny tany amin'ny fandringanana.  

Andriamanitra no mampody ny fon’ny zanaka lahy sy ny 
zanaka vavy amin’ny rainy ety an-tany, Izy ihany koa no 
mampody ny fon’ny zanaka lahy sy ny zanaka 
vavin’Andriamanitra amin’ny Rainy any an-danitra.  

SAKANA TELO AMIN'NY FIOMBONANA 

Ota 

Ny firaisan’i Adama sy Eva tamin’Andriamanitra dia tsara sy 
tanteraka, raha mbola tsy nanota izy. Tsy afaka ny hanana 
fiombonana amin'ny ota velively mantsy Andriamanitra Masina 
sy Marina.  

Tamin’ny fotoanan’ny famonjena, ny helotsika rehetra dia 
voavela sy voafafa. Dia manomboka eo indray ny 
fifandraisantsika sy ny firaisantsika amin'Andriamanitra. Raha 
manota isika, dia tapaka ny firaisantsika Aminy, na dia mbola 
mitohy aza ny fifandraisantsika. Tsy misy afa-tsy ny fiaikena ny 
fahotana Aminy no hiverenan’io fiombonana io indray.  

1 Jaona 1: 9 Raha miaiky ny fahotantsika isika, dia mahatoky sy 
marina Izy ka mamela ny fahotantsika sy manadio antsika ho afaka 
amin’ny tsi-fahamarinana rehetra.  

Fanilihina 

Maro ny olona no nahiliky ny rainy niteraka azy, angamba 
mety noho ny vohoka tsy voarindra na tsy nirina. Na mety 
niandry lahy izy nefa vavy no nivoaka, na koa mety tsy araka 
ny nanantenan’ny rainy azy ilay zaza.  

Na io, fanilihana ankehitriny tsotra izao, na io, fahatsapana fa 
voahilika,dia hamela takaitra ratsy mandra-maty ao aminy 
izany.  

Ireo olona ireo matetika dia manana fihetsempo toa ahiliky ny 
Rainy any an-danitra. Sarotra ho azy ireo ny handray ny 
fitiavany sy ny fanekeny. Toa misy zavatra manakana azy 
foana tsy hiditra amin’ny fifandraisana manokana amin’ny Ray 
any an-danitra sy hitsaoka Azy.  

Tsy maintsy mamela heloka ny olona tsy niraharaha sy 
nandratra azy anefa ny olona niharan’izany, ary avy eo vao 
mandray ny fanasitranana avy amin'Andriamanitra ao amin'ny 
fanahiny.  

Tahotra 

Ny tahotra ny hiditra amin’ny fanatrehan’Andriamanitra dia 
manakana ny maro tsy ho lasa mpivavaka marina. Kanefa, eo 
amin’ny toeran’ny tahotra, Andriamanitra dia nanome antsika 
ny Fanahin’ny zanaka natsangana mba hahafahantsika 
manatona Azy sy miantso Azy hoe “Aba Ray o”.  

Romana 8: 15 Fa tsy nandray ny fanahim-pahandevozana ho amin’ny 
tahotra indray hianareo, fa nandray ny fanahin’ny zanaka 
natsangana, izay iantsoantsika hoe: Aba, Ray ô!  

Ny hoe “Abba” dia fomba fiantso ny Ray amin'ny fomba feno 
hantahanta, maneho ny fisian’ny fifandraisana manokana sy 
akaiky. Azo adika koa izany hoe “Dada’’.  

2 Korintiana 6: 18 Ary ho Rainareo Aho, ary hianareo ho zanako-lahy 
sy ho zanako-vavy, hoy Jehovah Tsitoha’’.  

Ary io fitiavan’ny Ray antsika tsy hainy tohaina io ihany no 
nahatonga Azy nanangana antsika ho Zanany.  

1 Jaona3: 1a Endrey! manao ahoana ny fitiavana nasehon'ny Ray ho 
antsika, dia ny niantsoana antsika hoe zanak'Andriamanitra, sady 
izany tokoa isika! 

Ny fahafantarantsika io fitiavana lehiben’Andriamanitra antsika 
io no manaisotra ny tahotra rehetra.  

Davida, Ohatra ho Antsika 

I Davida dia olona nanana fo ho an’Andriamanitra. Notadiaviny 
fatratra nyfanakaikena lalina Aminy ao anatin’ny fiankohofana.  

Salamo 27: 4  Zavatra iray loha no nangatahiko tamin’i Jehovah, 
Izany no hotadiaviko, Dia ny hitoetra ao an-tranon’i Jehovah amin’ny 
andro rehetra hiainako, Mba ho faly mijery ny fahasoavan’i Jehovah 
sy mandinika ny tempoliny.  

Satrin’i Davida foana ny hitoetra eo anatrehan’Andriamanitra 
amin’ny androm-piainany rehetra. Tiany foana ny hianoka 
amin’ny fanatrehan’ny Ray, sy hibanjina ny Hatsarany.  

�Manolotra fiderana sy fiankohofana 

Salamo 27: 6b Ka hanatitra fanatitra hihobiana ao an-dainy aho; 

Hihira sy hankalaza an’i Jehovah aho.  

Hain’i Davida izany hoe mihira fiderana sy mandihy eo an-
kianja eo anoloan’ny Tompo izany. Kanefa na izany aza dia 
mbola maniry ny mihoatra an’izany izy. Ny iriny dia ny hiditra 
eo amin’ny fanatrehan’ny Ray sy hitady ny tavany.  

Salamo 27: 8 Raha hoy Hianao: Tadiavonareo ny tavako, Dia hoy ny 
navalin’ny foko: Eny, ny tavanao no tadiaviko, Jehovah ô! 

�Fahatsapana ahilik’Andriamanitra 
Na dia naniry ny hitsaoka an’Andriamanitra aza i Davida, 
rehefa nanomboka niditra am-piderana teo amin'ny 
fanatrehan’ny Ray izy, dia nihemotra tampoka teo, satria 
natahotra ny ho voahilika.  
Salamo 27: 9 Aza manafina ny tavanao amiko, Aza mandroaka ny 

mpanomponao an-katezerena; Efa famonjena ahy Hianao; aza manary 

na mahafoy ahy, ry Andriamanitry ny famonjena ahy! 

�Nahiliky ny rainy ara-nofo 

Raha mbola zaza Davida dia, nahatsapa fiajaliana noho ny 
fanarian’ny rainy niteraka azy. Izany tahotra ny fanariana izany 
no tsapany tampoka ka nanakana azy tsy handeha eo 
anatrehan’ny Rainy any an-danitra tsy am-patahorana.  
Raha mbola tanora Davida, dia tonga tany Betlehema ny 
mpaminany Samoela mba hanosotra ny mpanjaka manaraka. 
Dia navorin’ny rainy ny zanany hafa rehetra, sady nanantena 
izy fa ny iray amin’ireo no hosorana ho mpanjaka. Tsy mba 
nasaina tamin’io fotoan-dehibe isehoana eo anoloan’i Samoela 
io i Davida.  
Teo angamba no mety nahatsapan’i Davida lalina ny 
fanilihan’ity rainy niteraka azy. Ary izany dia niteraka tao am-
pony ny tahotra ny fanilihan’ny Ray any an-danitra azy.  

Ten any hetahetany hiditraeo amin’nyfanatrehan’ny Rainy any 
an-danitra, te hitady ny tavany, ary te hifinaritra mijery ny 
fahatsarany. Nefa teo amin’ny fotoana nanombohany niditra 
lalina amin’ny fiombonanainy indrindra, dia teo no niraikitra tao 
amin’ny ainy ny tahotra ny ahilika.  

����Afaka amin’ny fanilihana 

Hitan’i Davida fa narian’ny rainy sy reniny niteraka azy izy. 
Azony tsara ny olana, dia teo izy no nanambara mafy ny tsy 
fanekeny izanyfahatsapana ahilika izany.  

Salamo 27: 10  Fa ny raiko aman-dreniko efa nahafoy ahy; Fa 
Jehovah kosa no mandray ahy.  

Tamin’izay fotoana izay indrindra Davida dia niditra am-
pahatokiana tao amin’ny fanatrehan’Andriamanitra. Nibanjina 
ny tavany izy, tsapany ny fitiavana ary nameno ny fanahiny ny 
fanaiken’ny Rainy azy.  

NANDIMBY NY RAINY JESOSY  

Anisan’ny tanjona voalohan’i Jesosy teto an-tany dia ny 
haneho ny Rainy. Rehefa ho tapitra ny asa nataon’i Jesosy 
teto an-tany, talohakelin’ny nanamborana, nitsarana, sy 
nanombohana Azy, dia in-dimampolo no nanononany ny 
anaran’ny Rainy. Ao amin'ny Jaona, toko fahefatra ambin’ny 
folo ka hatramin’ny fahafito ambin’ny folo no ahitana izany.  

Niteny sy namerina tamin'ny mpianany Izy hoe, “Tiako ny ha-
hafantaranareo ny Raiko!” 

 “Mahalala Ahy – Mahalala ny Raiko” 

Raha mahalala an’i Jesosy isika, dia hahalala ny Ray. Isaky ny 
mandany fotoanahahalala an’i Jesosy ao amin’ny bokin’ny 
filazantsara isika, dia araka izany koa no hahalalantsika ny 
Ray.  

Jaona 14: 7  Raha nahafantatra Ahy hianareo, dia ho 
nahafantatra ny Raiko koa; ary hatramin’izao dia 
mahafantatra Azy hianareo sady efa nahita Azy 

Ao amin'ny filazantsara, dia hitantsika ny fitiavana sy fiantran’i 
Jesosy rehefa mitohy manatona sy mikasika ny olona Izy. 
Manome azy ny zavatra ilainy Izy, manasitrana azy, ary 
mamerina amin'ny laoniny ny ainy. Fihitaran’ny fitiavan’ny Ray 
izany.  

Jaona 14: 9b Izay nahita Ahy dia nahita ny Ray.  

�Ny Fitiavan’ny Ray 
Rehefa mametraka ny zaza teo ambony lohaliny Jesosy, na 
mamihina azy, dia maneho ny fitiavan’ny Ray ny zanany Izy.  

Matio 19: 14  Nefa Jesosy kosa nanao hoe: Avelao ny zaza, ary aza 
rarana tsy hanatona Ahy; fa an’ny toa azy ny fanjakan’ny lanitra.  

Izany no kisary tsara indrindra maneho ny fitiavan’ny Ray 
izaytia antsika ho eo akaikiny mandrakariva sady hamihina 
antsika mafy.  
Tao amin’ny asa fanompoany i Jesosy dia naneho eo amin’ny 
manodidina azy ny fitiavan’ny Ray 

Jaona 14: 23  Jesosy namaly ka nanao taminy hoe: Raha misy tia 
Ahy, dia hitandrina ny teniko izy; ary ny Raiko ho tia azy, ary hankao 
aminy Izahay ka honina ao aminy.  

Mba fanambaranamahery koa izany. Teneno amin’ny feo mafy 
izany.  

 Tia ahy ny Raiko izay any an-danitra! 
 Te ho tonga miaraka amin'I Jesosy Izy ary hiaina 

miaraka amiko! 
 Tian’ny Raiko atao fonenany aho.  

�Ilay Ray Mpanome 

Jesosy dia niteny fa afaka mangataka am-pahatokina amin’ny 
Ray izay zavatra ilaintsika isika.  

Jaona 16: 23b  Lazaiko aminareo marina dia marina tokoa fa na 
inona na inona hangatahinareo amin’ny Ray dia homeny anareo 
amin’ny anarako izany.  

Tsy hoe mangataka amin'ny anaran’i Jesosy isika satria ny 
Ray tia an’i Jesosy ka hanao zavatra ho Azy. Fa mangataka 
amin'ny anaran’i Jesosy isika satriatamin'ny alalan'ny sorona 
nataon’i Jesosy dia tafaverina indray ny fifandraisantsika 
amin’ny Ray.  

�Ny Tranon’ny Ray 

Miresaka amintsika momba ny tranon’ny Rainy Jesosy. Nilaza 
Izy fa andeha hanomana fitoerana ho antsika ao amin'ny 
tranon’ny Rainy.  

Jaona 14: 2 Ao an-tranon’ny Raiko misy fitoerana maro; raha tsy 
izany, dia efa nilaza taminareo Aho; fa handeha hamboatra fitoerana 
ho anareo Aho.  

Tsy maintsy mitoetra ao an-tranon’ny Ray isika amin'ny ho 
avy. Ao no hitoeran’ny fianakaviana. Tokony hanana 
fifandraisana akaiky amin'ny Raintsika any an-danitra isika.  

 “Holazaiko tsotraaminareo” 

Te-hiresaka tsotra amintsika momba ny Ray Jesosy.  

Jaona 16: 25  Fanoharana no nilazako izany zavatra izany 
taminareo; fa ho avy ny andro izay tsy hilazako fanoharana 
aminareo intsony, fa hambarako tsotra aminareo ny amin’ny Ray.  

Santionany fotsiny amin'ny dimampolo ilazan’i Jesosy momba 
ny Ray ao anatin’ireo toko efatra izany. Asehon’i Jesosy fa 
tena iriny mafy ny hifandraisantsika lalina amin’ny Rainy.  

ILAY ZANAKA ADALA  

Matetika ny fanoharana momba ilay zanaka adala dia ampia-
saina amin'ny hafatra evanjelika hiantsoana ny olona 
hibebakana fiverenana indray amin’ny fiombonana. Tsy 
maninona izay mety halehibe’ny fahaverazantsika, fa 
azontsika tsara fotsiny fa afaka miverina amin’ny Ray isika.  
Noho ny fikomiany dianiala tao amin’ny tranon-drainy ilay 
zanaka adala ka nandany ny hareny tamin'ny filalaovan-dratsy. 
Avy eo, rehefa tonga ny mosary, ny farany dia lasa 
mpamahan-kisoa izy ary ny fihinan’ireny no nohaniny.  

Ilay zanaka 
Azo oharina amin'io zanaka adala io avokoa isika. Nahatsapa 
na angamba ho nahatsapa isika fa nisintaka tamintsika ny 
Raintsika any an-danitra, na koa matahotra isika, nahilika, na 
feno fahatsapana tsy fahamendrehana, nenina 
aryfahamelohana.  

Lioka 15: 17-20a Ary raha nody ny sainy, dia hoy izy: Indrisy! maro 
ny olona karamain’ny raiko manan-kanina be dia be, fa izaho kosa 
maty mosary eto.  

Hiainga aho, dia hody any amin’ny raiko ka hanao aminy hoe: 
Raiko ô, efa nanota tamin’ny lanitra sy teo anatrehanao aho;  
ka tsy mendrika hatao hoe zanakao intsony; fa ataovy tahaka 
ny anankiray amin’ny olona karamainao aho. Dia niainga izy 
ka nankany amin-dRainy.  
Hoy izy, “tsy mendrika intsony aho.” Nahatsapa tsy fahamen-
drehana tahaka ny mpino maro ankehitriny io zazalahy io. 
Tena tsapany loatra io tsy fahamendrehany io. Fa na dia teo 
aza izany zavatra izany, dia nody ihany izy.  

Ny Ray 

Io fanoharana io dia tena fanehoana mahatanjona sy maha-
finaritra ny amin’ny Raintsika any an-danitra.  

Tsy mitsara Izy.  
Tsy masiaka Izy.  
  Tsy miandry ny zanany hitady ny famelan-keloka akory 
Izy.  

Fa inona hoy Jesosy ny nataony? 

Lioka 15: 20b Fa raha mbola lavitra izy, dia tazan-drainy, ary onena 
azy izy ka nihazakazaka, dia namihina ny vozony sady nanoroka azy.  

Raha tokony hitodi-damosina antsika Izy, dia tsy izany no 
nataony fa miandry antsika hiverina aminy Izy. Te-hamihina 
mafy antsika Izyary te-hanoroka antsika ho marik’ilay Fitiavany 
Lehibe tsy hay tohaina.  

and. 21 Ary ilay zanany nanao taminy hoe: Raiko ô, efa nanota 
tamin’ny lanitra sy teo anatrehanao aho ka tsy mendrika hatao hoe 
zanakao intsony.  

Tsy miadihevitra ny amin’izay nataon-janany sy noteneninyny 
Ray.  

and. 22-24  Fa rainy kosa nanao tamin’ny ankizilahiny hoe: Alao 
haingana ny akanjo tsara indrindra ka ampiakanjoy azy; ary asio 
peratra ny tànany sy kapa ny tongony; ary ento etỳ ny zanak’omby 
nafahy, ka vonoy; ary aoka isika hihinana sy hifaly; fa ity zanako ity 
efa maty, fa velona indray, ary efa very, fa hita indray. Dia nifaly 
izy.  

Ny Sarin’ny Zanaka 
Ilay ray dia nahafantatra fa tokony hanova ny endriky ny 
zanany izy. Nosalorany akanjo faran’izay tsara izy. Nasiany 
peratra ny tànany, ary nokiraroiny ny tongony.  
Rehefa mandray an’i Jesosy ho Mpamonjy antsika isika, dia 
Zananivavy sy Zananilahy no andraisan’ny Raintsika any an-
danitra antsika. Nampiankanjoina ny akanjon’ny Fahamarinany 
isika. Eo amintsika ny peratry ny fahefany.  

Milaza amintsika am-pitiavana Izy hoe“E!, tena mba tiako ho 
fantany hoe iza izy ao amin’i Jesosy Kristy. Iray amin’ny 
Zanako izy! Izy ireo no fahamarinan’Andriamanitra ao amin'ny 
Jesosy Kristy. ” 

Izao no lazain’i Paoly momba izany.  

2 Korintiana 5: 21 Izay tsy nahalala ota dia efa nataony ota hamonjy 
antsika, mba ho tonga fahamarinan’Andriamanitra ao aminy kosa 
isika.  

Ny Endritsika amin'ny maha-Olom-baovao Antsika 

Satrianavelantsika haneho ny Rainy amintsika Jesosy, 
diahiova ny fahitantsika voafetra sy diso rehetra ny amin’ny 
Raintsika any an-danitra.  

Tahaka an’i Davida, dia ho hitantsika ny hatsaran’ny Tompo. 
Hitady ny Tavany isika. Ho lasa mpitsaoka Azy isika. Ho 
tsapantsika eo amin’ny manodidina antsika ny fandraisany. 
Amin’ny fotoana hitadiavantsika ny tavan’ny Tompo dia hiova 
ny sarintsika ny amin’ny Ray, dia hiaraka amin’izay koa ny 
endritsika tranainy dia hiova ho amin’ilay vaovao.  

Maro no mitady ny tanan’Andriamanitra, raha tokony ho ny 
tavany no tadiaviny. Mandany ny fotoany amin'ny fanatonana 
an’Andriamanitra hitady izay ilainy fotsiny izy.  

Voaova 

�Rehefa Nitady ny Ray 

Ny tokony hataontsika dia ny manatona an’Andriamanitra ary 
maka fotoana hitady ny Tavany sy hibanjina ny Voninahiny. 
Avy eo dia, hiova tahaka ny Azy ny endritsika.  

2 Korintiana 3: 18 Fa isika rehetra kosa amin’ny tava tsy misarona 
dia mijery ny voninahitry ny Tompo toy ny amin’ny fitaratra, ka 
ovana hahazo izany endrika izany indrindra avy amin’ny voninahitra 
ka ho amin’ny voninahitra, toy ny avy amin’ny Tompo, dia ny 
Fanahy.  

Maneho hevitra mitovy amin’i Paoly iDavida mpanao salamo 
amin’izany.  

Salamo 17: 15  Fa izaho kosa, dia aoka hahita ny tavanao amin’ny 
fahamarinana; aoka ny endrikao no hahafa-po ahy, raha mifoha.  

�Raha mitsaoka ny Ray 

Tsy hiova hitovy Aminy izany isika raha mijery ny tenantsika sy 
maniry fotsiny hoe haka toerana eo amin’ny fiainantsika izany 
fiovàna izany. Hiova hitovy Aminy isika rehefa mandany 
fotoana amin’ny fitiavana sy fitsaohana akaiky ny Ray hoe ho 
an’iza moa ny fisiany.  

Rehefa mitohy mandany fotoana amin’ny fitadiavana ny 
tavan’Andriamanitra isika, dia’’hifoha’’ hahita ny 
voninahitr’Andriamanitra hamirapiratra eo amin'ny tavantsika. 
Tahaka an’i Mosesy, nidina avy tany an-tendrombohitr’i sinay 
rehefa naharitra teo anatrehan’Andriamanitra, dia tahaka izany 
koa isika, hamirapiratan’ny voninahitra’Andriamanitra. 

Toy izao no nosoratan’i Lioka,  

Lioka 11: 36 Ary amin’izany, raha mazava ny tenanao rehetra, ka tsy 
misy maizina, dia hazava avokoa izy rehetra, tahaka ny jiro raha 
mirehitra tsara ka manazava anao.  

Indray maka indray, dia mbola ho tonga amin’ny tena 
nanaovana ny olona isika, amin’ilay teny 
nolazain’Andriamanitra hoe“Hataontsika tahaka ny endrintsika 
ny olona.” 

FANONTANIANA HO VALIANA 

1. Ahoana no ahafahan’nyfiainam-pahazazantsika hiantraika amin’ny fiheverantsika ny 
amin’ny endriky ny Raintsika any an-danitra? 

 

 

 

 

 

2. Ahoana ny fomba hiovan’io endriky ny Raintsika io hifanaraka tsara amin'ny tena endriny 
nambara ao amin’ny Tenin'Andriamanitra ? 

 

 

 

 

 

3. Araka ny 2 Korintiana 3: 18, ahoana ny ahafahantsika hiova araka ny endriky ny Tompo? 

Lesona Fahatelo 

Ny Fahitantsika Ny Zanaka 

NY ZANAK’ANDRIAMANITRA  

Mba ahafahana mahazo fanambarana feno hoe iza moa isika 
amin’ny maha-Olom-baovao antsika, diatsy maintsy 
mahatakatra tsara ny tena endriky ny zanak’Andriamanitra 
isika.  

I Paoly dia nanoratra fa isika dia efa voatendry, voafaritra, 
voadidin’Andriamanitra hitovy endrika amin’ny Zanany.  

Romana 8: 29a satria izay fantany rahateo no notendreny koa hitovy 
endrika amin’ny Zanany.  

Araka ny mahamitovy endrika antsika amin’ny Zanany, dia 
manomboka manan-javatra isika ary miaina araka ny maha 
olom-baovao antsika.Mahalala isika fa Jesosy Kristy dia Iray 
amin'ny Ray sy amin’ny Fanahy Masina, ary ny toetra rehetra 
ananany dia ananantsika koa.  

Andriamanitra Izy 
Zavatra efa loha lehibe no amborak’i Jaona amintsika maha-
kasika ny Zanak’Andriamanitra.  

�Nisy hatramin’izay Izy.  
�Tenin’Andriamanitra Velona Izy 
�Mpamorina ny zava-drehetra Izy 
�Tonga nofo Izy ary nonina tamintsika.  

Jaona 1: 1-3, 14 Tamin’ny voalohany ny Teny, ary ny Teny tao 
amin’Andriamanitra, ary ny Teny dia Andria-manitra. Izy dia tao 
amin’Andriamanitra tamin’ny voalohany. Izy no nahariana ny zavatra 
rehetra; ary raha tsy Izy dia tsy nisy nahariana izao zavatra ary izao, na 
dia iray aza.  

Lasa nofo ilay Tenin’Andriamanitra, ary nonina tamintsika Izy.  

Namorona an’i Adama sy Eva Izy 

Mazava ny tenin’i Jaona: Ny Zanaka no nahariana izao rehetra 
izao. Izy no nahariana an’i Adama sy Eva.  

Genesisy 1: 27 Ary Andriamanitra nahary ny olona tahaka ny 
endriny; tahaka ny endrik’Andriamanitra no namoronany azy; lahy sy 
vavy no namoronany azy.  

Tsy maintsy Vohaova tanteraka ny olom-boavonjy, mba 
hitovizany endrika tanteraka amin'ny endrik’ilay namorona an’i 
Adama sy Eva.  

NY ZANAK’ANDRIAMANITRA  

Nafoiny ny zony maha-Andriamanitra 

Amin'ny maha-olona Azy teto, Jesosy dia nateraky ny virjiny 
iray. Tena mbola Andriamanitra tanteraka Izy tamin’izany, fa 
saingy nafoiny ny Zo maha-Andriamanitra Azy,dia tonga teto 
an-tany naka endrik’olona Izy. Tena olona tokoa Izy, nefa tsy 
naha-latsa-danja ny maha Andriamanitra Azy izany.  

Filipiana 2: 5-8 Aoka ho ao aminareo izao saina izao, izay tao amin’i 
Kristy Jesosy koa, Izay, na dia nanana ny endrik’Andriamanitra aza, 

dia tsy nataony ho zavatra hofikiriny mafy ny fitoviana amin’Andria-
manitra, fa nofoanany ny tenany tamin’ny nakany ny endriky ny 
mpanompo sy ny nahatongavany ho manam-pitoviana amin’ny olona; 
ary rehefa hita fa nanan-tarehy ho olona Izy, dia nanetry tena ka 
nanaiky hatramin’ny fahafatesana, dia ilay faha-fatesana tamin’ny 
hazofijaliana.  

Tsara ny mahafantatra fa i Jesosy no nanao an-kilabao ny 
maha-Andriamanitra Azy. Izy no nanao ny tenany ho tahaka ny 
olona. Izay zavatra nataony teto an-tany sy ny nanatontosany 
ny asa fanompoany dia nataony amin'ny maha-olona Azy, fa 
tsy tamin'ny maha-Andriamanitra Azy.  

Hevi-Diso 

Raha nahita an’i Jesosy nanao ny asany tamin-kery amin'ny 
maha-Andriamanitra Azy isika, dia tsy ho haintsika mihitsy hoe 
amin'ny fomba ahoana no hitovizantsika amin'ny Endriny.  

“Eny tokoa!” mety hiteny isika, “Nanasitrana ny marary Jesosy, 
nandroaka ny demonia Izy, ary nampijanona ny tafiotra. Ka 
Zanak’Andriamanitra ange Izy e!Tompon’ny hery sy tanjaka 
rehetra Izy! Inona no ifandraisantsika amin’izany?” 

Ahoana no haha-modely sy ohatra ho antsika an’i Jesosy eo 
amin'ny fiainana raha amin’ny maha Andriamanitra Azy no 
niasany? Raha ohatra ka niaina sy niasa tao amin'ny tontolo 
ambonin’ny voajanahary Jesosy, dia ho afa-tsiny tokoa isika 
satria isika dia olon-tsotra fotsiny.  

Mety hanana izao fisainana izao isika, “ny mivavaka ihany no 
azontsika atao mbahidiran’Andriamanitra an-tsehatra amin’ny 
fomba mahagaga hanafaka antsika amin'ny adintsika, ny 
aretintsika ary ny olana ara-bolantsika rehetra” 

Raha hitantsika ny fiasan’i Jesosy ety an-tany – izay tsy 
nampiasa ny maha-Andriamanitra Azy – fa tonga toy ny olona 
misalotra ny fahefan’Andriamanitra izay nomen’Andriamanitra  
ny olona – amin'izay fotoana izay dia ho tsapantsika fa 
hahavita zavatra toy izay vitan’i Jesosy tokoa isika.  

Fahefana Ety An-Tany 

Hoy Jesosy,  

Jaona 5: 24, 25 Lazaiko aminareo marina dia marina tokoa: Izay mandre ny 
teniko ka mino Izay naniraka Ahy no manana fiainana mandrakizay ka tsy 
hohelohina; fa tafafindra niala tamin’ny fahafatesana ho amin’ny fiainana 
izy.  Lazaiko aminareo marina dia marina tokoa: Avy ny andro ary tonga 
ankehitriny, izay handrenesan’ny maty ny feon’ny Zanak’Andria-manitra; 
ary izay mandre dia ho velona.  

Izay mahare ny feon’i Zanak’Andriamanitra, dia ho velona.  

Notohizan’i Jesosy izany ka hoy Izy,  

Jaona 5: 26, 27  Fa tahaka ny Ray manana fiainana ho Azy, dia 
tahaka izany koa ny Zanaka nomeny hanana fiainana ho Azy;  ary 
nomeny fahefana hitsara Izy, satria Zanak’olona.  

Mazava eo amin'io andalana io fa ny fahefana nananany sy 
nampiasain’i Jesosy teto an-tany, dia tsy ny Fahefana 
nananany amin'ny maha Zanak’Andriamanitra Azy, fa amin'ny 
maha-Zanak’Olona Azy.  

Jesosy dia tena ohatra fara-tampony tokony halaintsika 
tahaka. Amin'ny maha-Olom-baovao antsika ao amin'Jesosy, 

dia ho tafaverina ilay fahefana nomen’Andriamanitra antsika 
teto an-tany. Tokony hanao ny asa amin'ny fahefana izay 
nananan’i Jesosy, ilay Zanak’Olona isika. Rehefa nahazo ny 
batisan’ny Fanahy Masina isika, dia tokony ho afaka hiasa 
araka ny hery izay nananan’i Jesosy koarehefa nilatsaka tao 
Aminy ny Fanahy Masina.  

Rehefa mamaky ny Soratra Masina isikaizao, dia mahita fa i 
Jesosy Irery ihany no ohatra tokana sy modely ho antsika. 
Afaka miasa ao amin’io fahefananananan’i Jesosy tamin’Izy 
niasa tety an-tany io isika. Ny Olom-baovao, dia afaka miaina 
ao anatin’ny fahefanaizay namoronana azy, raha niteny 
Andriamanitra hoe, “aoka izy hanjaka!” 

Dia nisy Adama Farany 

Jesosy dia tonga toy ny Adama Farany.  

1 Korintiana 15: 45 Ary araka izany koa no voasoratra hoe: Adama 
voalohan-dahy natao manan-aina; Adama farany natao fanahy 
mahavelona.  

Izay tokony ho nataon’i Adama, rehefa noforonina izy dia – 
nataon’I Jesosy. Hoy Andriamanitra, “aoka izy hanjaka’– 
Nanana fahefana teo amin'ny demonia, teo amin'ny zava-
manan’aina ary teo amin'ny erana rehetra Jesosy. Nandeha 
tampim-pahefana tanteraka Izy.  

Matio 7: 28, 29  Ary nony efa vitan’i Jesosy izany teny izany, dia 
talanjona ny vahoaka noho ny fampiana-rany, satria nampianatra 
azy toy izay manana fahe-fana Izy, fa tsy tahaka ny mpanora-dalàna 
teo aminy.  

�niara-olona tamintsika Izy 

Jesosy dia nofo sy ra toy ny olona ihany koa.  

Hebreo 2: 14a Koa satria manana nofo aman-dra ny zaza, dia mba 
nandray izany koa Izy.  

�Nalaim-Panahy 

Nalaim-pahany toy antsika koa Izy.  

Hebreo 4: 15 Fa isika tsy manana mpisoronabe izay tsy mahay 
miara-mitondra ny fahalementsika, fa Izay efa nalaim-panahy 
tamin’ny zavatra rehetra tahaka antsika, kanefa tsy nanana ota.  

Na dia nalaim-panahy tahaka antsika koa aza Jesosy, dia tsy 
mba azon’ota toy an’i Adama sy Eva tamin'ny voalohany raha 
mbola tsy nanota izy ireo.  

�Ny Asany– ny Asantsika 

Tonga Jesosy mba hiaina sy hanao izay rehetra iainan’ny 
olona sy ataon’ny olona araka izay efa namoronany azy. 
Najanony ny zo rehetra maha Andriamanitra Azy, fa dia niaina 
sy niasa tahaka ny olon-drehetra eto an-tany Izy.  

Jaona 14: 12Lazaiko aminareo marina dia marina tokoa: Izay mino 
Ahy, ny asa ataoko no hataony koa; ary hanao asa lehibe noho izany 
aza izy, satria Izaho mankany amin’ny Ray.  

Tsy niteny an’izao akory Jesosy“izay mino ny asa ataoko no 
ataony koa” raha zavatra tsy ho azo natao izany.  

�Ny Heriny– Ny Herintsika 

Ny asa sy ny fanompoana mahery rehetra notanterahan’i 
Jesosy dia vitany tamin'ny alalan'ny herin’ny Fanahy Masina 
avokoa.  

Lioka 3: 22a ary ny Fanahy Masina nidina teo amboniny, ka ny 
endriny dia tahaka ny voromailala.  

Tsy nisy filazana fahagagana nataon’i Jesosy raha tsy efa 
tonga teo Aminy ny Fanahy Masina tamin’ny batisany. Teo no 
nanomboka ny asa fanompoany teto an-tany.  

Jesosy niteny fa nosoran’ny Fanahy Masina Izymba hitory ny 
Tenin'Andriamanitra, hanasitrana ny marary, ary hamoaka ny 
demonia.  

Lioka 4: 18, 19 Ny Fanahin’i Jehovah no ato amiko, Satria nanosotra 
Ahy hitory teny soa mahafaly amin’ny malahelo Izy;naniraka Ahy 
hitory fandefasana amin’ny mpifatotra Izy, Sy fampahiratana 
amin’ny jamba, Hanafaka izay nampahorina, Hitory ny taona 
ankasitrahan’i Jehovah’’.  

Raha niomana ny hiala teto an-tany Jesosy, dia nilaza ny 
amin'ny hihavian’ny Fanahy Masina Izy, dia nolazainy fa ny 
Fanahy Masina dia hanome hery an’ireo izay manaraka Azy.  

Asa 1: 8 Fa hahazo hery hianareo amin’ny hilatsahan’ny Fanahy 
Masina aminareo.  

Manana ny hery izay niasa tao amin'i Jesosy nandritra ny 
fotoam-piasany tety an-tany isika.  

Nampiasa ny teny hoe - “hery” sy “Fanahy Masina”-i Liokaraha 
nanoratra ny momban’ny fiainan’i Jesosy.  

Asa 10: 38 Izay nohosoran’Andriamanitra tamin’ny Fanahy Masina 
sy ny hery sady nandehandeha nanao soa sy nahasitrana izay 
rehetra azon’ny herin’ny devoly, satria Andriamanitra nomba Azy.  

Tonga Jesosy 

�Mba Hampiseho Ny Ray 

Jesosy, Ilay Zanak’Andriamanitra, dia tena endriky ny Ray 
tanteraka.  

Hoy Jesosy,  

Jaona 10: 30 Izaho sy ny Ray dia iray ihany.  

Hoy koa Izy,  

Jaona 14: 6, 7 Hoy Jesosy taminy: Izaho no làlana sy fahamarinana 
ary fiainana; tsy misy olona mankany amin’ny Ray, afa-tsy amin’ny 
alalako. Raha nahafantatra Ahy hianareo, dia ho nahafantatra ny 
Raiko koa; ary hatramin’izao dia mahafantatra Azy hianareo sady 
efa nahita Azy.  

Jesosy dia fanehoana ny endrik’Andriamanitra amintsika hoy 
ilay nanoratra ny boky ho an’ny Hebreo.  

Hebreo 1: 3a Izy koa no famirapiratan’ny voninahiny sy endriky ny 
tenany.  

Paoly dia nanoratra fa Kristy no endrik’Andriamanitra tsy hita 

Kolosiana 1: 15 Izy no endrik’Andriamanitra tsy hita, ny Lahimatoa 
talohan’izao zavatra ary rehetra izao.  

Jesosy no Lahimatoa tahaka ny tarehin’Andriamanitra mba ho 
ambony amin’ny zavatra rehetra Izy. Araka ny maha olom-
baovao dia nateraka indray isika mba ho tahaka Azy.  

�Mba hanao 
Ny Sitrapon’ny Ray 

Rehefa tonga teto an-tany Jesosy dia nampanekeny ny 
sitrapon’ny Ray ny sitrapony. Raha niriaria teto ambony tany 
Izy, dia ny sitrapon’ny Ray nonatony.  

Jaona 6: 38 Fa tsy nidina avy tany an-danitra Aho mba hanao ny 
sitrapoko, fa ny sitrapon’Izay naniraka Ahy.  

�  Mba Handrava Ny Asan’ny Devoly 
N’aiza n’aiza nanaovan’i Jesosy ny asany, dia nandrava ny 
asan’ny devoly foana Izy. Jaonadia milaza amintsika fa 
isan’ny ny tena antony lehibe indrindra nahatongavany teto 
an-tany izany.  

1 Jaona 3 : 8 Izao no nisehoan’ny Zanak’Andriamani-tra, dia ny 
handrava ny asan’ny devoly.  

JESOSY ILAY MPISOLO ANTSIKA 

Ny Tambin’ny Ota 

Ny fahotana vitany no nahavoasaraka an’i Adama sy Eva 
tamin'Andriamanitra izaytsy afaka miainamiaraka amin'ny ota. 
Na dia Fitiavana sy Fahamarinana aza Andriamanitra, dia tsy 
afaka ny mody tsy hahita ny fahotana velively Izy. 
Andriamanitra dia Marina sy Masina ihany koa. Ny ota dia tsy 
azon’Andriamanitra Marina sy Masina ekena.  

Hoy Andriamanitra,  

Genesisy 2: 17b.. .  fa amin’ny andro izay ihinananao azy dia ho faty 
tokoa hianao.  

Very ny fifandraisan’i Adama sy Eva tamin'Andriamanitra. Tsy 
afaka ny hiara-hiaina tamin’izy ireo intsony ny 
Fanahin’Andriamanitra rehefa nanota izy. Tsy afaka nanome 
izay zavatra tsy ananany an’ny taranany izy. Lasa ilay 
fomban’Andriamanitra tao anatiny, ary ny fomban’ota no naka 
toerana. Io toetran’otan’i adama io no niampita taranany.  

1Korintiana 15: 22 Fa tahaka ny ahafatesan’ny olona rehetra ao 
amin’i Adama no ahaveloman’ny olona rehetra kosa ao amin’i Kristy.  

Mifindra any amin’ny taranaka makany amin’ny taranaka 
amin’ny alalan’ny ny ray izany toetran’ota izany. Koa satria, ny 
olona rehetra eto an-tany dia manan-dray avokoa, dia hoy i 
Paoly,  

Romana 3: 23 fa samy efa nanota izy rehetra ka tsy manana ny 
voninahitra avy amin’Andriamanitra.  

Fahafatesana ara-panahy ny tambin’ny ota, ka miafara amin'ny 
fahafatesana ara-nofo izany.  

Romana 6: 23 Fa fahafatesana no tambin’ny ota; ary fiainana 
mandrakizay no fanomezam-pahasoavana avy amin’Andriamanitra 
ao amin’i Kristy Jesosy Tompontsika.  

Romana 5: 12 Koa izany dia tahaka ny nidiran’ny ota avy tamin’ny 

olona iray ho amin’izao tontolo izao, ary ny ota no nidiran’ny 

fahafatesana, ka nahatratra ny olona rehetra ny fahafatesana, 

satria samy efa nanota izy rehetra.. .   
Ny Nahaterahan’i Jesosy  

Tonga teto an-tany Jesosy, notorotoronin’ny Fanahy Masina, 
ary nateraky ny virijiny iray, mba ho avotra hisolo antsika. 
Noho ny fiforonany mahagaga, dia tsy manana ny toetran’ota 
Jesosy. Nanana ny toetran’Andriamanitra tao aminy Izy, ilay 
verin’ny olombelona.  

Matio 1: 20b Ry Josefa, zanak’i Davida, aza matahotra hampakatra 
an’i Maria vadinao; fa ny Zaza ao an-kibony dia avy amin’ny Fanahy 
Masina.  

Matio 1: 23 Indro, ny virijina hitoe-jaza ka hiteraka zazalahy; Ary ny 

anarany hataon’ny olona hoe Imanoela’’izany hoe, raha adika: 

Amintsika Andriamanitra’’.  

Ilay Drafitry ny Fitiavan’Andriamanitra  

Tena tsy voavisavisa mihitsy ny fitiavan’Andriamanitra ny 
olombelona! Hoy Jaona sy Paoly momba izany.  

Jaona 3: 16 Fa toy izao no nitiavan’Andriamanitra izao tontolo izao: 
nomeny ny Zanani-lahy Tokana, mba tsy ho very izay rehetra mino 
Azy, fa hanana fiainana mandrakizay.  

Romana 5: 8  Fa Andriamanitra mampiseho ny fitiavany antsika, fa 
fony mbola mpanota isika, dia maty hamonjy antsika Kristy.  

Ny planina lehiben’Andriamanitra ho an’ny Olombelona dia 
misy ny fandefasana ny Zanany Tokana, Jesosy, mba hiaina 
toy ny olona lafatra, ary ny Zanany kosa, mba hibaby ny 
sazin’ny fahotana.  

1Petera 3 : 18 Fa Kristy koa aza efa nijaly indray mandeha noho ny 
ota, ny Marina hamonjy ny tsy marina, mba hitondra antsika ho 
amin’Andriamanitra, ka novonoina tamin’ny nofo, fa novelomina 
tamin’ny fanahy.  

Naka ny toerantsika Jesosy. Nozakainy avokoa ny fitsarana 
tokony hihatra tamintsika. Ho antsika, dia lasa otaIzy, mba 
azahoantsika mandray ny fahamarinany. Nitondra ny otantsika 
Izy mba tsy hitondrantsika izany.  

2 Korintiana 5: 21  Izay tsy nahalala ota dia efa nataony ota 
hamonjy antsika, mba ho tonga fahamarinan’Andriamanitra ao 
aminy kosa isika.  

Nitondra ny aretintsika sy ny fahoriantsika izy mba tsy 
hitondrantsika izany.  

Isaia 53: 4, 5Nitondra ny aretintsika tokoa Izy Sady nivesatra ny 
fahoriantsika; Kanjo isika kosa nanao Azy ho nokapohina sy 
nasian’Andriamanitra ary nampahorina. Nefa Izy dia voalefona noho 
ny fahadisoantsika Sy notorotoroina noho ny helotsika, Ny 

fampijaliana nahazoantsika fihavanana no namelezana Azy; Ary ny 
dian-kapoka taminy no nahasitranana antsika.  

JESOSY  -- ILAY MPAMONJY ANTSIKA 

Any amin'ny boky tranaina indrindra ao amin’ny Testamenta 
Taloha, Jobadia efa naminany ny fihavian’ny Mpamonjy.  

Joba 19: 25 Kanefa raha izaho, dia fantatro fa velona ny 
Mpanavotra ahy, Ka hitsangana any am-parany eo ambonin’ny 
vovoka Izy.  

Hoy Davida,  

Salamo 19: 15 Aoka ny tenin’ny vavako sy ny fisainan’ny foko samy 
hankasitrahana eo imasonao, Jehovah ô, Vatolampiko sy 
Mpanavotra ahy! 

Manoratra hatrany ny amin’ny Mpamonjyi Isaia.  

Isaia 44: 6 Izao no lazain’i Jehovah, Mpanjakan’ny Isiraely, Dia 
Jehovah, Tompon’ny maro, Mpanavotra azy: Izaho no voalohany, ary 
Izaho no farany: Ka tsy misy Andriamanitra afa-tsy Izaho.  

Navotana tamin'ny Fanandevozana 
Ao amin'ny bokin’ny Testamenta Taloha, ny olona iray manana 
olana ara-bola dia afaka mivarotra ny tenany ho andevo, na ny 
ankohonana ho andevo. Io olona io (na ireo) dia afaka ny ho 
’’Afaka’’ amin'ny maha andevo azy raha toa ka manana 
vola’’hanavotana’’azy ny havany na izy tenany mihitsy. 
Indraindray diamety ho afaka izy noho ny hamaron’ny taona 
efa niasany na koa mety noho nahavitanyasa be herimpo.  

Ny Baiboly dia mahita ny olombelona ho tsisy fihavaozana, 
tsisy fanantenana, andevon’ny ota sy Satana, izay lehibeny.  

Noho ny Rany 
Tsy afaka ny havotana amin’ny alalan’ny zavatra mety lò 
mihitsy ny olombelona – na volamena na volafotsy izany – na 
amin'ny alalan'ny zavatra azony atao. Ny vidin’ny famonjena 
dia ny ran’ny Zanaka Mandrakizain’Andriamanitra izay tonga 
nofo. Lehibe loatra ny vidin’izany Ra izany, ra mahery ka ampy 
hahadio ny olombelona rehetra amin'ny otany.  

1 Petera 1: 18, 19 fa fantatrareo fa tsy zavatra mety ho simba, 
tahaka ny volafotsy sy ny volamena, no nanavotana anareo tamin’ny 
fitondrantena adala, izay azonareo tamin’ny nentin-drazana, fa ny ra 
soan’i Kristy, toy ny ran’ny zanak’ondry tsy misy kilema ary tsy misy 
pentimpentina; 

Mba ho Afaka 
Ny teny grika nadika amin’ny hoe “navotana”, amin'io andininy 
io, dia manindry ny asa fanafahana amin’ny alalan’ny takalo. 
Fahiny Isika dia fananany amin’ny alalan’ny famoronana, fa 
ankehitriny isika dia an’ny Mpamonjy noho ny avotra.  

Jaona 8: 36 Koa raha ny Zanaka no hahafaka anareo, dia ho afaka 
tokoa hianareo.  

Tsy hoe nividy antsika fotsiny Jesosy, fa nanafaka antsika koa 
Izy! Ny ràny sarobidy manokana no nividianany antsika. Lasa 
fananany isika, ary ananany zo ny manafaka antsika.  

Mba ho Lasa Mpanjaka sy Mpisorona 

Ny teny hoe “agorazo” izay midika hoe “mividy indray” ato 
amin'ity andininy ity dia azo adika hoe “mandeha any antsena 
mba hividy.” Novidin’i Jesosy isika raha mbola andevo mba 
hataony ho tonga Mpanjaka sy Mpisorona.  

Apokalipsy 5: 9, 10 Ary nihira fihiram-baovao izy ka nanao hoe: 
Hianao no mendrika haka ny boky sy hamaha ny tombo-kaseny; Fa 
voavono Hianao, Ary ny ranao no nanavotanao ho an’Andriamanitra 
Olona avy tamin’ny fokom-pirenena rehetra sy ny samy hafa fiteny 
Sy ny olona ary ny firenena rehetra; Ary efa nataonao fanjakana sy 
mpisorona ho an’Andria-manitsika ireo; Ary manjaka ambonin’ny 
tany izy.  

Mandrakizay 
Ny teny hoe “exagorazo” izay adika hoe “novidiana indray” 
(navotana) ao amin'ny bokin’ny Galatiana 3: 16, dia midikahoe 
“novidiana indray mba tsy hiverenany intsony (ho andevo).” 

Galatiana 3: 13a Kristy nanavotra anay tamin’ny ozon’ny lalàna  

Noho ny fividianan’i Jesosy antsika, dia navotany tamin'ny 
fatotry ny fanandevozan’ny ota isika, feno sy mihatra, mba 
ahazo toky tsara isika fa tsy hiverina any amin’io tsenan’ny 
andevo io indray. 

Io tranga io dia tena misy dikany manokana tamin'ny andron’ny 
Romana ho an’ireo izay azon’ny tompony amidy foana eny 
amin’ny tsenan’ny andevo.  

JESOSY  -- FITARANTSIKA 

Eo amin’ny fotoana nametrahantsika ny finoantsika ao amin’i 
Jesosy, amin’ny maha Mpamonjy antsika Azy, ka tonga iray 
Aminy isika, dia misy fahagagana maka toerana. Nataon’Ilay 
Andriamanitra Fanahy Masinairay Aminy isika. Lasa isika no 
vatany.  

1 Korintiana 12: 13, 20 Fa Fanahy iray ihany no nanaovam-batisa 
antsika rehetra ho tena iray, na Jiosy na jentilisa, na andevo na tsy 
andevo; ary isika rehetra dia efa nampisotroina ny Fanahy iray… Fa 
maro ny momba ny tena, nefa ny tena dia iray ihany.  

Ny anton’ny asa fanavotana nataon’i Jesosy dia tsy hoe fotsiny 
akory indray any isika dia hiara-mitoetra Aminy any an-
danitra.Nanoratra Petera fa Jesosy dia nanome làlana 
ahafahantsika ny ho velona ny amin’ny fahamarinana.  

1 Petera 2: 22, 24 Izay tsy nanota akory, sady tsy nisy fitaka teo am-
bavany ; Ary Izy nitondra ny fahotantsika tamin'ny Tenany teo 
ambony hazo, mba ho faty ny ny amin'ny ota isika, fa ho velona ny 
amin'ny fahamarinana ; ary ny dian-kapoka Taminy no 
nahasitranana anareo.  

Lasa Ota ho Antsika 

Tamin'ny asa famonjena nataon’i Jesosy ho antsika, dia “lasa” 
ota Izy ho antsika. Teo amin’ny hazofijaliana dia noraisiny an-
tsitrapo tao amin'ny tenany ny otantsika 

2 Korintiana 5: 21 Izay tsy nahalala ota dia efa nataony ota hamonjy 
antsika, mba ho tonga fahamarinan’Andriamanitra ao aminy kosa 
isika.  

Lasa Ozona ho Antsika 

Noraisin’i Jesosy ny Ozon’ny ota izay nianjady tamin'ny olom-
belona noho ny fahotana.  

Galatiana 3: 13Kristy nanavotra anay tamin’ny ozon’ny lalàna, satria 
tonga voaozona hamonjy anay Izy; fa voasoratra hoe:“voaozona izay 
rehetra mihantona amin’ny hazo.” 

Manaisotra ny Ota 

Teo amin’ny hazofijaliana, Jesosy dia tonga  
“Zanak’ondrin’Andriamanitra izay manisotra ny fahotan’izao 
tontolo izao”. Nentiny tany amin’ny faran’izay lalina tany 
ambany tany ny ota rehetra mba tsy hotsarovan’Andriamanitra 
mandrakizay.  

Jaona 1: 29 Nony ampitso dia nahita an’i Jesosy avy manatona azy 
Jaona, ka dia hoy izy: Indro ny Zanak’ondrin’Andriamanitra, Izay 
manaisotra ny fahotan’izao tontolo izao.  

Salamo 88: 4, 7, 8 Fa diboka ny fahoriana ny fanahiko; Ary ny aiko 
manakaiky ny fiainan-tsi-hita.  

Efa nametraka ahy any an-davaka ambany indrindra Hianao, 
Ao amin'ny maizina, dia ao amin'ny lalina.Ny fahatezeranao 
manindry ahy mafy, Ary ny alon-dranonao rehetra azeranao 
amiko. 

Lasa Iray tao Aminy ao amin'ny fahafatesany isika .  

Romana 6: 6 fa fantatsika fa ny toetsika taloha dia niaraka 
nohomboana taminy hanimbana ny tenan’ny ota, mba tsy 
hanompoantsika ny ota intsony.  

Novelomina indray 

Rehefa nanary ny fahotantsika tany amin'ny lalina indrindra 
Izy, dia nitsangana tamin’ny maty Izy nandresy ny 
fahafatesana, ny helo, ary ny fasana. Lasa “lahimatoa amin’ny 
maty rehetra’’Izy.  

Kolosiana 1: 18 Ary Izy no Lohan’ny tena, dia ny fiangonana; Izy no 
voalohany, dia ny Lahimatoa tamin’ny maty, mba ho Lohany amin’ny 
zavatra rehetra Izy.  

Lasa “Velona indray” tamin'ny Fanahy Izy.  

1 Petera 3: 18 Fa Kristy koa aza efa nijaly indray mandeha noho ny 
ota, ny Marina hamonjy ny tsy marina, mba hitondra antsika ho 
amin’Andriamanitra, ka novonoina tamin’ny nofo, fa novelomina 
tamin’ny fanahy.  

Rehefa novelomina indray Jesosy, dia novelomina niaraka 
Aminy koa isika. 

Efesiana 2: 5, 6 na dia fony mbola matin’ny fahadisoana aza isika, 
dia nahavelona antsika niaraka tamin’i Kristy (fahasoavana no 
namonjena anareo);  ary niara-natsangany isika ka niara-napetrany 
any an-danitra ao amin’i Kristy Jesosy…  

Rehefa novelomina Jesosy, dia tafaverina tanteraka amin’ny 
fiainana sy ny toetran’Andriamanitra indray Izy. Natao marina 
indray Izy.  

Romana 3: 26 mba hanehoana ny fahamarinany ankehitriny, mba ho 
marina Izy sady hanamarina izay manana finoana an’i Jesosy.  

Lasa Fahamarinantsika 

Tamin'ny Famonjena, dia nomena antsika ny Fahamarinan’i 
Jesosy. Lasa Marina tahaka an’i Jesosy koa isika. 

Hoy Paoly,  

2 Korintiana 5: 21 Izay tsy nahalala ota dia efa nataony ota hamonjy 
antsika, mba ho tonga fahamarinan’Andriamanitra ao aminy kosa 
isika.  

Amin’izao, isika izay natao ho marina, dia tokony “ ho velona 
ny amin’ny fahamarinana.” 

Hoy ihany Paoly,  

1 Petera 2 : 24a ary Izy nitondra ny fahotantsika tamin’ny tenany 
teo ambonin’ny hazo, mba ho faty ny amin’ny ota isika, fa ho velona 
ny amin’ny fahamarinana.  

Amin'ny maha Olom-baovao antsika ao amin’i Kristy, dia tsy 
mpanota intsony isika. Efa natao ho marina isika! 

2 Korintiana 5: 17 Koa raha misy olona ao amin’i Kristy, dia olom-
baovao izy; efa lasa ny zavatra taloha, indreo, efa tonga vaovao ireo.  

Tsy tokony hiaina ao anatin’ny fahadisona sy fahamelohana 
intsony isika. Efa natao ho marina isika!  

Tsy tokony hanahirana antsika intsony ny ota. Tokony 
hisahirana ny amin’ny fahamarinana isika. 

Tsy tokony hamela an’i Satanahamely sy haharesy antsika 
intsony isika.  

Haintsika fa “isika no fahamarinan’Andriamanitra ao amin'i 
Jesosy Kristy”. Afaka amin'ny tsy fahamarinana sy ny 
fahamelohana isika.  

Romana 8: 1 Ary amin’izany dia tsy misy faname-lohana ho an’izay 
ao amin’i Kristy Jesosy.  

Olom-baovao ao amin'i Jesosy Kristyisika! Marina tahaka 
an’Andriamanitra marina isika. Isan’andro ny fanahintsika sy 
ny tenantsika, dia natao mitovy amin'ny endriky ny Zanany! 

FANONTANIANA HO VALIANA 

1. ArakyJaona 5: 24-27, fahefana ahoana no niasan’i Jesosy fony Izy teto an-tany? 

 

 

 

2. Soritsorito ny asa fisoloan’i Jesosy amin'ny maha Mpamonjy antsika Azy.  

 

 

 

3. Ahoana no afahantsika ho lasa “Fahamarinan’Andriamanitra” ao amin’i Kristy? 

Lesona Fahefatra 

Ny Endriky Ny Olom-Baovao 

AO AMIN’I KRISTY 

Arak’i Paoly, rehefa manaiky Azy ho Mpamonjy antsika isika, 
dia ao amin’I Jesosy Kristy isika. Lasa Olom-baovao isika. 
Lasa vaovao ny zava-drehetra eo amin'ny fiainantsika.  

2 Korintiana 5: 17  Koa raha misy olona ao amin’i Kristy, dia olom-
baovao izy; efa lasa ny zavatra taloha, indreo, efa tonga vaovao ireo.  

Rehefa manaiky Azy ho Mpamonjy antsika isika, dia mampiray 
antsika amin'i Jesosy ny Fanahy Masina. Lasa Iray ao Aminy 
mandrakizay isika.  

Efa Lasa Ny Zavatra Taloha 

Rehefa lasa “ao amin’i Kristy” isika, dia lasa ny zavatra taloha. 
Midika izany fa misy ampahany be tao amintsika taloha no tsy 
misy intsony. Maty io ampahany izay antsoina hoe “zavatra 
taloha” io. Miaraka amin'izay, dia misy fahaterahana indray – 
fanahin’olona vaovao nateraka.  

Lasa Vaovao Ny Zavatra Rehetra 

Ny olona nateraka indray dia tsy ilay olona taloha iny intsony. 
Tsy misy intsony io olona taloha io. Efa maty inyy. Lasa 
vaovao daholo ny zavatra rehetra.  

Hafahafa ihany raha ohatra ka ity misy zaza vao teraka dia 
misy olona manontany ny momba ny lasany?! 

Ny valinteninao dia hoe, “vao teraka ange io zaza io e. Tsy 
manana fiainana taloha izany io!” 

Sahala amin'izany mihitsy, rehefa tonga hampahatsiahy 
antsika ny fahalementsika sy ny fahotantsika talohan’ny 
nanavotana antsika i Satana. Maty io ampaham-piainantsika 
taloha io. Tsy misy intsony io! Tsy manana fiainana taloha 
ahazoan’ny Satanamiampanga antsika intsony isika rehefa 
lasa Olom-Baovao. Hoy i Paoly, “lasa ny zavatra taloha! Indro 
efa tonga vaovao ireo!” 

Ateraka Indray 

Rehefa niresaka tamin'i Nikodemosy Jesosy, dia nilaza Izy fa 
tsy maintsy hateraka indray isika.  

Jaona 3: 7Aza gaga noho ny nilazako taminao hoe: Tsy maintsy 
hateraka indray hianareo.  

Tamin'ny voalohany, dia nieritreritra i Nikodemosy fa ny vatany 
no mila ateraka indray. Avy eo, nanazava Jesosy fa tsy ny 
vatana na ny saina no mila ateraka indray fa ny fanahy maha-
olona.  

Jaona 3: 5, 6 Jesosy namaly hoe: Lazaiko aminao marina dia marina 
tokoa: Raha misy olona tsy ateraky ny rano sy ny Fanahy, dia tsy 
mahazo miditra amin’ny fanjakan’Andriamanitra izy. Izay ateraky ny 
nofo dia nofo; ary izay ateraky ny Fanahy dia fanahy.  

Fanahy vaovao 

Eo amin’ny fotoan’ny famonjena, ny fanahintsika vaovao dia 
tanteraka. Eo no fotoana tena mahatonga lafatra sy marina 
azy.  

Ny fanahy no singa ao amintsika izay hiaina mandrakizay. Io 
no singa ao amintsika mahatsapa ny 
fanatrehan’Andriamanitra. Ny fanahin’ny mpino no singa izay 
afaka mifandray amin’Andriamanitra satria marina izy tahaka 
an’Andriamanitra  Izay Marina.  

Lasa ny “fo vato”! Nomen’Andriamanitra “fo nofo” isika. 
Nomeny fo antra, malemy, ary tia isika. Fo tia miaina ao 
amin’ny fahamarinana no nomeny antsika.  

Ezekiela 11: 19  Dia homeko fo iray izy, ary hasiako fanahy vaovao 
ao anatinareo; ary hesoriko amin’ny nofony ny fo vato, ka homeko fo 
nofo izy.  

Tanteraka ao amin'i Jesosy ny fanahintsika. Tian’Andriama-
nitra haverina indray ny aintsika amin'ny fanavaozana ny 
fisainantsika. Tiany ny hanavaozana indray ny vatantsika. 
Lasa Olom-baovao isika rehefa nahazo ny famonjena. Ny tena 
(taolana, nofo, sy ra), ny aina (fahatsilon-tsaina, sitrapo, 
fihetsempo) dia tsy tena vohaova tanteraka, fa ny fanahy no 
lasa vaovao sy tanteraka eo amin’ny fotoan’ny famonjena.  

Nanoratra izao zava-mahaliana izao i Paoly ho an’ny Filipiana 
- “ampiasao ny famonjena efa azonareo. ” 

Filipiana 2: 12  Koa amin’izany, ry malalako, tahaka ny nanekenareo 
mandrakariva, tsy fony teo aminareo ihany aho, fa ankehitriny dia 
bebe kokoa aza raha tsy eo aho, miasà amin’ny tahotra sy ny hovitra 
hahatan-teraka ny famonjena anareo.  

Mahalala isika fa maimaimpoana ny famonjena; ary toa 
mifanohitra amin'ny andininy sasany io andininy ioraha tsy 
azontsika tsara fa, rehefa nahazo ny famonjena, dia tonga 
lavorary ny fanahintsika amin'i Kristy. Manomboka eo, dia 
miaramiasa amin'ny Fanahy Masina ny fanahintsikamba 
hahatonga ny saintsika sy ny vatantsika ho toy ny an’i Kristy. 
Miova isanandro izy. Miasa ny famonjena antsika amin'ny 
alalan'ny saina sy ny vatantsika.  

Mbola nanohy ihany I Paoly,  

Filipiana 2: 13 Fa Andriamanitra no miasa ao anatinareo na ny 
fikasana na ny fanaovana hahatan-teraka ny sitrapony.  

Aina – Vola – Fahasalamana 

Zava-dehibeny ananantsika fanehoana hoe ahoana marina 
izany fanahy maha-olona antsika izany ao amin'i Jesosy Kristy. 
Tokony ho azontsika tsara fa ny fanahintsika izay nohavaozina 
dia tonga lafatra sy tena marina eo imason’Andriamanitra.  

Amin'ny alalan'izany fahalalanaizany, sy ny fahazoana ny asa 
fanavotan’i Jesosy antsika, dia hanomboka handeha am-
pahasalamana isika na ara-batana na ara-tsaina.  

Koa satria ny fisainantsika dia avaozin’ny vakiteny, ny 
fihainona, ny fisaintsainana, ny finoana, ny filazana ary ny 
fihetsehana araka ny Tenin'Andriamanitra, dia miroborobo ny 
aintsika.  

Romana 12: 2 Ary aza manaraka ny fanaon’izao tontolo izao; fa 
miovà amin’ny fanavaozana ny saina, hamantaranareo ny 
sitrapon’Andriamanitra, dia izay tsara sady ankasitrahana no 
marina.  

Koa satria voaova ny aintsika–mifanaraka tsara amin'ny 
Endrik’Andriamanitra, dia hambinina tokoa isika, ary dia 
hosalama tsara ny vatantsika. Hoy i Jaona momba izany.  

3 Jaona 1: 2 Ry malala, mangataka aho mba hambinina sy ho salama 
amin’ny zavatra rehetra anie hianao, tahaka izay anambinana ny 
fanahinao ihany.  

FAHAMARINAN’ANDRIAMANITRA  

Ahoana no maha-Marina an’Andriamanitra? 
�Izy no Fahamarinana tanteraka ao Aminy sy eo 
amin'ny Lalany rehetra.  
�Ny Fahamarinany dia mihoatra lavitra ny tsy 
fisian’ny ota na ny finiavina tsy te-hanota.  
�Fahatsarana tsy manam-piafarana, tsy afaka ny 
hijery ota ary tsy afaka ny hitoetra miaraka amin'ny 
ota.  
�Tsy manana fahafahana manota Andriamanitra.  

Andriamanitra, ao amin'ny fahamarinany, dia tsy afaka ny 
hikipy maso manoloana ny fahotan’i Adama sy Eva sy ny 
taranany, eny fa na dia dia te hanao izany aza Izy ao amin’ny 
fitiavany. 

Romana 3: 25, 26  Izay nasehon’Andriamanitra tamin’ny rany ho 
fanavotana amin’ny finoana, hanehoana ny faha-marinany amin’ny 
tsy namalian’Andriamanitra ny fahotana lasa tamin’ny nandeferany, 
mba hanehoana ny faha-marinany ankehitriny, mba ho marina Izy 
sady hanamarina izay manana finoana an’i Jesosy.  

Ny fahamarinan’Andriamanitra dia asehon’ny finoana.  

Romana 1: 17 Fa amin’izany no anehoana fahamarinana avy 
amin’Andriamanitra avy amin’ny finoana sy ho amin’ny finoana, 
araka ny voasoratra hoe: , , Ny marina amin’ny finoana no ho 
velona’’.  

Ny Fahamarinantsika 
Tsy ho afaka ny ho marina amin’ny alalan’ny asantsika mihitsy 
isika. Hoy indrindra ny mpaminany Isaia mahakasika ny 
fahamarinantsika.  

Isaia 64: 5a Fa samy efa tahaka ny olo-maloto izahay rehetra, Ary 
tahaka ny lamba mihosin-dra ny fahama-rinanay rehetra.  

N’inon’inona zavatra azontsika atao, na dia miezaka mafy aza 
isika, dia ho toy ny lamba maloto foana izany eo 
imason’Andriamanitra. Eny fa na ny asa soa izay mety ho 
vitantsika talohan’ny nahatongavantsika ho Olom-baovao dia 
mitoetra manampy isa ny lamba malotontsika ihany koa ireny.  

Fahamarinana voatendry 

Rehefa maty teo ambony hazo fijaliana Jesosy, dia nitondra ny 
fahotantsika sy ny tsy fahamarinantsika rehetra Izy. Ny 
Fahamarinany no nomeny antsika ho setrin’izany. Endrey 
izany hatsaran’izany fifanakalozana! 

Izy no natao ho otantsika.  

Isika no natao ho Fahamarinany.  

Rehefa mametraka ny finoana ao amin'ny Jesosy Kristy isika 
dia, lasa’’fahamarinan’Andriamanitra’’ny fanahintsika. 

Romana 3: 22.. .  dia ny fahamarinana avy amin’Andria-manitra amin’ny 
finoana an’i Jesosy Kristy ho an’izay rehe-tra mino.  

Ny teny hoe “mino” dia midika hoe mametraka ny fitokisany ao 
amin'ny, mifikitra amin'ny, ary mitoky amin’ny asa fanavotan’i 
Jesosy ho antsika.  

Nilaza i paoly fa rehefa nateraka indray isikaka lasa Olom-
baovao, dia lasa fahamarinan’Andriamanitra ao amin'ny 
Jesosy isika.  

2 Korintiana 5: 21 Izay tsy nahalala ota dia efa nataony ota hamonjy 
antsika, mba ho tonga fahamarinan’Andriama-nitra ao aminy kosa isika.  

Rehefa lasa fahamarinan’Andriamanitra isika, dia tsy midika 
fotsiny izany fa tsy mpanota intsony isika. Tsy midika fotsiny 
koa izany fa voavela ny fahotantsika–na manao ahoana na 
manao ahoana ny hatsaran’izany. Rehefa lasa 
fahamarinan’Andriamanitra isika, izany dia midika fa 
nyfanahintsika dia marina tahaka an’Andriamanitra mihitsy.  

Nambara amin'ny fomba manetriketrika fa olo-marina isika.  

Naharay ny fahamarinan’Andriamanitra isika.  

Endrika Diso Taloha 

Sarotra ho an’ny olona sasany ny hino fa marina tahaka ny 
fahamarinan’Andriamanitra isika. Tsy mitovy amin’izany ny 
nampianarana antsika, mpampianatra tena tsara sitrapo anefa.  

Maro koa ny Kristiana no tsy mahafantatra hoe iza marina moa 
izy ao amin'i Kristy, ka dia mandany ny fiainany ao anatin’ny 
fahatsapana ho diso sy meloka foana.  

Amin’ny finoana, dia tsy maintsy manaiky sy mino isika fa isika 
no fahamarinan’Andriamanitra. Rehefa mihamahatsapa 
an’Andriamanitra isika, dia tonga mahatsapa ny fahamarinana 
isika raha tokony ho nyota.  

�Efa Tsy Mpanota Intsony Isika 

Tsy tokony hanana fisainana toy izao intsony isika “mpanota 
voavonjy noho ny famindrampo.” Efa tsy mpanota intsony 
isika! Efa Olom-baovao isika! 

Maro ny kristiana milomano ao anatin’ny fahotana satria tsy 
afaka ao an-dohany ny maha-mpanota azy.  

Tototry ny fampianarana momba ny ota loatra mantsy izy. Na 
ny sainy aza dia mifantoka foana amin'ny ota. Tsy mba 
nazavaina tamin’izy ireo mihitsy ny leson’ny fahamarinana, ka 
dia ny fahotana no mibahana eo amin'ny fiainany. Ny 
fanazavana ny fahamarinan’Andriamanitra ihany, no ahalalan-
tsika ny fahamarinana. Tahaka ny fahitan’Andriamanitra an-
tsika no fahitantsika ny tenantsika amin'izay fotoana izay. Dia 
tsy hanana toerana eo amin'ny fiainantsika intsony ny ota. Avy 
eo dia hanana fahazarana tsy hanota intsony isika.  

Lasa mitovy ny fahitantsika sy ny fahitan’Andriamanitra ny ota. 
Tsy voasinton’ny ota intsony isika satria efa ao anatintsika ny 
fahalalana ny fahamarinan’Andriamanitra.  

MIFANARAKA AMIN'NY ENDRINY 

Vohaova ny fomba fisainantsika noho isika mandeha amim-
pinoana sy miaina amin'ny maha-Olom-baovao antsika ao 
amin’i Kristy rehefa nahazo ny fahamarinan’Andriamanitra. 
Làlan-javatra izany. Isan’andro isika dia voaova ho toy ny 
endriky ny Zanany.  

Romana 8: 29 satria izay fantany rahateo no notendreny koa hitovy 
endrika amin’ny Zanany, mba ho Lahimatoa amin’ny rahalahy maro 
Izy.  

Miaiky ny Fahotantsika 
Raha nanota isika, kanefa efa mpino, dia tsy tokony hiaina 
lava ao anatin’ny faharesena, fahadisoana, sy ny 
fanamelohana mandritra ny androm-piainantsika sisa isika.  

Raha nahatsapa isika fa nanota, ny atao voalohany dia ny 
miaikyeo anatrehan'Andriamanitra, ary mandray ny famelany 
amim-pinoana avy eo. Rehefa izany, dia tsy maintsy mitohy 
mandeha am-pahamarinana isika, afaka amin’nytsapa 
fahadisoana sy ny fanamelohana. 

1 Jaona 1 : 9  Raha miaiky ny fahotantsika isika, dia maha-toky sy 
marina Izy ka mamela ny fahotantsika sy manadio antsika ho afaka 
amin’ny tsi-fahamarinana rehetra.  

Ny hoe miaiky dia midika mitovy hevitra amin'Andriamanitra 
raha ny momba ny otantsika. Tokony hankahala ny ota tahaka 
an’Andriamanitra isika. Arakaraka ny anakaikezantsika 
an’Andriamanitra, dia araka izany koa no handehanantsika 
miaraka amin’ny fahatsapana ny fahamarinana, ary tsy ho 
alaim-panahy hanota intsony isika.  

Mianatra Miarina indray 

Raha nisy nahalavo antsika teo amin'ny fiainana, dia tokony 
hiarina avy hatrany isika. Tahaka ny mpanao ady totohondry, 
rehefa lavo, dia miezaka ny miarina fa tsy mifotetaka fotsiny eo 
miandry fiantrana. Ny tokony atao dia ny miezaka, ary raha 
azo atao dia mitroatra avy hatrany hiarina. Tsy maintsy tafarina 
isika ary manohy ny asa avy hatrany.  

Raha nanota isika, dia tsy tokony hijanona ao anatin’ny 
fanamelohan-tena lava, na faharesena na fanenenana 
lavareny. Ny tokony atao dia ny miaiky avy hatrany ary 
mandray ny famelana ny fahotana avy amin'Andriamanitra. 
Tahaka ny mpanao ady totohondry nahavoa, dia tokony 
hitsambikina indray dia manohy mihetsika ho amin’ny 
fandresena.  

Nahazo Fanovana 
Nahazo ny fahamarinan’Andriamanitra ny fanahintsika, fa tsy 
maintsy manolotra ny tenantsika ho fanatitra velona ho an’An-
driamanitra isanandro koa isika.  

Romana 12: 1 Koa amin’izany mangataka aminareo aho, ry rahalahy, 
noho ny famindrampon’Andriamanitra, mba hatolotrareo ny 
tenanareo ho fanatitra velona, masina, sitrak’Andriamanitra, dia 
fanompoam-panahy mety hataonareo izany.  

Nahazo ny fahamarinan’Andriamanitra ny fanahintsika, fa ny 
saintsika dia tsy maintsy voaova amin'ny alalan’ny 
fanavaozan'ny fampisehoan’ny Tenin'Andriamanitra.  

Romana 12: 2 Ary aza manaraka ny fanaon’izao tontolo izao; fa 
miovà amin’ny fanavaozana ny saina, hamanta-ranareo ny 
sitrapon’Andriamanitra, dia izay tsara sady ankasitrahana no 
marina.  

Matoky Tanteraka 

Amin'ny alalan'ny fampisehoana ny fahamarinan’Andriamanitra 
ao amin'ny Olom-baovao, dia afaka manatona ny seza fian-
drianan’Andriamanitra am-patokiana isika. Fantatsika fa 
mihaino antsika Izy.  

Hebreo 4: 16Koa aoka isika hanatona ny seza fiandria-nan’ny fahasoavana 
amin’ny fahasahiana, mba hahazoan-tsika famindrampo sy hahitantsika 
fahasoavana ho famon-jena amin’izay andro mahory.  

Afaka manatona an’Andriamanitra am-patokiana sy mahazo 
antoka isika satria mahalala ny Fahasoavany. Fantatsika izay 
nataon’i Jesosy ho antsika. Fantatsika fa navelany heloka 
isika. Fantatsika fa Olom-Baovao ao Aminy isika. Ary 
fantatsika koa fa fahamarinan’Andriamanitra isika.  

Velona 

Amin'ny maha-Olom-baovao antsika dia misy fiainana vaovao 
ao anatintsika. Io fiainana io dia tsy inona akory fa ilay fiainan’i 
Kristy.  

Efesiana 2: 4, 5a Fa Andriamanitra, Izay manan-karena amin’ny 
famindrampo, noho ny halehiben’ny fitiavany izay nitiavany antsika,  
na dia fony mbola matin’ny fahadisoana aza isika, dia nahavelona 
antsika niaraka tamin’i Kristy.. .   

Tsisy intsony ilay olona taloha nandeha tamin'ny fomba 
fiainan’izao tontolo izao. Olona vaovao hafa mihitsy izao no 
miaina ao anaty.  

Efesiana 2: 1-3 Ary hianareo dia efa novelominy, fony mbola 
matin’ny fahadisoanareo sy ny fahotanareo,  izay nalehanareo 
fahiny, araka ny fomban’izao tontolo izao, araka ny mpanapaka ny 
fanjakana eny amin’ny rivotra, dia ny fanahy izay miasa ankehitriny 
ao anatin’ny zanaky ny tsi-fanarahana; teo amin’ireo no 
nitondrantsika rehetra tena koa fahiny tamin’ny filan’ny nofontsika, 
ka nanaovantsika ny danin’ny nofo sy ny saina; ary araka ny 
toetsika dia zanaky ny fahatezerana toy ny sasany koa isika.  

Feno Azy 

Amin'ny maha-Olom-baovao antsika, dia feno ny 
tontolon’Andriamanitra ny fanahintsika. Namenoany antsika 
daholo izay rehetra tao Aminy. Nataony ho fananantsika 
daholo izay maha-Izy Azy rehetra.  

Efesiana 3: 19 ary hahalala ny fitiavan’i Kristy, izay mihoatra noho 
ny fahalalana, mba hamenoana anareo ho amin’ny 
fahafenoan’Andriamanitra rehetra.  

Hoy ny Teny Velona:  
Mba ho fantatrareo marina izany fitiavana izany na dia sarotra 
ho anareo aza amin'ny mahaolon’ny tany anareo, 
mandrapahatonga anareo feno ny fanatrehan’Andriamanitra 
tanteraka!     

Amin'ny maha-Olom-baovao antsika, dia tsy olona tsisy 
n’inon’inona intsony isika. Tokony ho Feno an’Andriamanitra 
isika! Ny tontolony mihitsy no mameno ny atim-panahintsika! 

Raha mbola noana sy mangetaheta ny fahamarinan’An-
driamanitra foana isika, dia tsy maintsy ho feno ny 
fahamarinan’Andriamanitra mandrakariva na ny saintsika na 
ny vatantsika.  

Matio 5: 6 Sambatra ny noana sy mangetaheta ny fahamarinana; fa 
izy no hovokisana! 

Mandray ny Fitiavany 

Endrey izany fahafantarana fa tsy tezitra amintsika Andria-
manitra! Tia antsika Izy! Eny fa na dia fony mbola fahavalony 
aza isika, dia efa tia antsika Izy.  

Jaona 15: 12, 13, 14 Izao no didiko, dia ny mba hifankatia-vanareo 
tahaka ny nitiavako anareo. Tsy misy manana fitiavana lehibe noho 
izao, dia ny manolotra ny ainy hamonjy ny sakaizany. Hianareo no 
sakaizako, raha manao araka izay andidiako anareo.  

Maika mihitsy isika ny hanatanteraka izay ampanaoviny 
antsika amin'ny maha Olom-baovao manana vata sy fo vaovao 
antsika.  

�Naman’Andriamanitra  

Tsara loatra ny mahafantatra fa tsy manana alahelo amintsika 
Andriamanitra. Hoy Izy, “Sakaizako ianareo!” Isika izay 
fahavalony fahiny, dia nampihavanina taminy tamin'ny alalan’i 
Jesosy Kristy. Namany isika izao, ary izy dia namantsika. 
Amin'ny maha naman’Andriamanitra antsika, dia manana asa 
atao momba ny fampihavanana isika. Tiantsika ny 
hahafantaran’ny hafa Ilay Namantsika, sy ny hihavanany 
Aminy tahaka antsika koa.  

�Mihavana Aminy 

Amin'ny maha Olom-baovao antsika, dia mihavana tanteraka 
amin'Andriamanitra isika.  

2 Korintiana 5: 17, 18 Koa raha misy olona ao amin’i Kristy, dia 
olom-baovao izy; efa lasa ny zavatra taloha, indreo, efa tonga vaovao 
ireo. Fa izany rehetra izany dia avy amin’Andriamanitra, Izay 
nampihavana antsika Taminy amin’ny alalan’i Kristy sady nanome 
anay ny fanompoana fampihavanana.  

FANONTANIANA HO VALIANA 

1. Inona no atao hoe Olom-baovao? 

 

 

 

2. Soritsorito ny atao hoe fahamarinan’Andriamanitra.  

 

 

 

3. Lazalazao ny fahamarinan’ny Olom-baovao.  



~ 44 ~ 

Lesona Fahadimy 

Fanakalozana Ny Endrintsika Taloha 
Antsika Ny Safidy 

Rehefa nianatra ireo lesona ireo isika, dia tonga amin'ny 
toerana azahoantsika manao safidy amin’izay. Hino ny 
fanambaran’ny Tenin'Andriamanitra ve isika, sa mbola hiverina 
amin'ireo fampianarana nahazatra antsika taloha? 

Hitovy hevitra amin'i Paoly ve isika, raha niteny izy hoe,  

2 Korintiana 5: 17Koa raha misy olona ao amin’i Kristy, dia olom-
baovao izy; efa lasa ny zavatra taloha, indreo, efa tonga vaovao ireo.  

Efa nianarantsika ny antony namoronana antsika, ny momba 
ny fitiavan’ny Raintsika izay any an-danitra, ary ny momba ny 
fanoloana toerana, sy ny asam-pamonjen’I Jesosy Kristy ho 
antsika. Tonga izao ny fotoana handraisana fanapahan-kevitra 
hentitra ary hidirana tanteraka ao amin'izay 
ananan’Andriamanitra ho antsika.  

Miala amin’Ilay Endrika Taloha 

Tsara ny fananana sary tsara ny amin’ny tena. Tsy tokony 
avelantsika handresy lahatra antsika mihitsy i Satana fa tsy 
mendrika ny handray ny fitahian’Andriamanitra isika. Fa raha 
tsy izany, dia ho resy lava eo isika. Raha mbola ny faharesena 
lava no iainantsika, dia tsy ho afaka ny handresy ny herin’ny 
devoly mihitsy isika. Tsy afaka ny hiaina ny fiainana kristiana 
am-pandresena mihitsy isikaary tsy hahavokatra ny asa 
ataontsika amin’ny hafa.  

Ho an’ny maro amintsika, dia tena ilaina ny hamongotra 
hatramin’ny fakany ilay olona taloha ao anatintsika – ny lamba 
fitafy taloha – ary hisalotra ny endriky ny Olom-baovao amin'ny 
alalan'ny fanavaozana ny saintsika.  

Hoy i Paoly mahakasika ny famongorana ny fahazaran-dratsy 
taloha. Resaka fahavononana fotsiny izany.  

Efesiana 4: 22, 23 mba hialanareo ny toetrareo taloha araka ny 
fitondrantenanareo fahiny, izay mihasimba araka ny filan’ny fitaka; 
fa mba hohavaozina kosa hianareo amin’ny fanahin’ny sainareo.  

Mitafy ny Vaovao 

Rehefa nofongorantsika ny maha-olona taloha antsika, dia tsy 
maintsy nohavaozina isika ao amin’ny saintsika. Tsy afaka ny 
ho tonga anefa izany raha tsy ny saintsika mihitsy no 
navaozina ao amin’ny finoana amin’ny tenin'Andriamanitra.  

Hoy i Paoly ao amin'ny andininy manaraka.  

Efesiana 4: 24 ary mba hotafinareo ny toetra vaovao, izay 
noforonina araka an’Andriamanitra amin’ny fahitsiana sy ny 
fahamasinana momba ny fahamarinana.  

Rehefa nialantsika ny maha-olona taloha, ny toetra taloha, ny 
endrika ratsy taloha, ka avaozintsika indray ny saintsika 
amin'ny alalan'ny Tenin'Andriamanitra, dia mitafy ilay toetra 
vaovao, ilay olom-baovao isika.  

Tsy voafetran’ny  fahatsapan’olombelona dimy (les cinq sens) 
niainany taloha intsony ny Olom-Baovao. Ny tontolon’ny 

Finoana no mibaiko ny fiainany. Mahalala tsara izy fa Olom-
baovao, noforonin’Andriamanitra hiaina ao anatin’ny fahamari-
nana sy ny fahamasinana.  

Tsy mahita ny tenany ho mpanota intsony ny Olom-baovao. 
Fantany fa marina sy masina toa an’Andriamanitra ny 
fanahiny. Amin’ny fiainam-pampiharany ny fahamarinana sy ny 
fahamasinana andavanandro, dia fantany fa mifanaraka tsara 
amin'ny endriky ny Zanaka izy.  

MANDA TRANAINY 

Mandritra ny fitomboantsika, dia asian’ny Satanamanda isan-
karazany ao anatin’ny saintsika, ka na dia efa olon-dehibe aza 
isika, dia mihevitra fa tsy afaka manao zavatra misongadina, 
satria izany no nasesika tao an-tsaintsika tamintsika mbola 
zaza. Mila potehina izany zavatra nitaiza ny saintsika nandritra 
ny taonamaro izany.  

Tsy Fahampiana 

Angamba, efa notenenin’olona ianao hoe: “eh, aza 
manandrana manao an’io akory;ny zokinao no afaka hahavita 
an’io.” Dia manomboka miteny amin’ny tenanao ianao hoe “tsy 
afaka ny hahavita toy ny rahalahako aho.” 

Fahambaniana 

Mety nisy mpampianatra niteny an’izao, “tsy azoko hoe 
nahoana no olana ho anao io, ny mpianatra rehetra anefa 
nahazo tsara an’io daholo.” Tonga dia tonga ao an-tsainao hoe 
“Vendrana noho ny mpianatra rehetra izany aho.” 

Sary 

Mety naheno ny fanaratsian’ny olona momba ny firazanantsika 
na koa ny fikambanana izay mety misy antsika angamba isika. 
Ny toe-javatra toy izany dia lasa sary mametra ny 
fahazahoantsika manao zavatra eo amin'ny fiainana.  

Raha mena ny lokon’ny volonao, mety afa naheno olona niteny 
ianao hoe, “olona tezi-dava ny olona mena loha.” 

Angamba sary hafa koa ny hoe, “ny reniko dia olona sahiran-
tsaina lava, izaho koa izany dia tsy maintsy ho ohatr’izany.” 

Mety betsaka ny resaka henontsika sy inoantsika mahakasika 
ny firazanantsika na ny fihaviantsika ka mahatonga antsika 
hino fa tsy afaka hifaninana amin’ny hafa isika. “Ireo Merina 
foana no …” na koa “Ny vazaha…” 

Ny fisehoan’ilay Olom-baovao dia manafaka antsika 
amin'izany fiheveran-tena ho ambany sy tsy latsaka izany. 
Izany no nahatonga ny lasantsika ho maloka.  

Fanaovana tsinontsinona 

Ny fisehoan’ilay Olom-baovao dia manafaka antsika amin'ny 
ratran’ny fanatsinontsinoana firazanana. Manomboka mahita 
mpino samy hafa firazanana ho Olom-baovao ao amin’i Kristy 
isika.  

Hoy i Paoly, ao amin'ny andininy mialoha ny fanambarana ny 
Olom-baovao,  

2 Korintiana 5: 16 Koa dia tsy mahalala olona intsony araka ny nofo 
isika.  



~ 46 ~ 

Izao koa no nosoratan’i Paoly ho an’ny Galatiana,  
Galatiana 3: 26-28  Fa hianareo rehetra dia zanak’Andriama-nitra amin’ny 

finoana an’i Kristy Jesosy. Fa na iza na iza hianareo no natao batisa ho 

an’i Kristy dia nitafy an’i Kristy. Tsy misy intsony na Jiosy na Grika, na 

andevo na tsy andevo, na lahy sy vavy; fa iray ihany hianareo rehetra ao 

amin’i Kristy Jesosy.  

Rehefa mandray an’i Jesosy ho Mpamonjy antsika 
manokanaisika, dia nateraka indray ao amin'ny fianakaviana 
vaovao isika, dia ny Mpianakavin’Andriamanitra. Tsy tokony 
avelantsika hijanona eo amin’ny fiainantsika ny mandan’ny 
fitsaratsarana ivelany natao antsika. Olom-baovao no tokony 
ahitantsika ny mpino vaovao rehetra, ary ny tsy mpino 
diambola ho Olom-baovao.  

Tokony ho tahaka ny fahitan’Andriamanitra no ahitantsika ny 
tenantsika sy ireo mpino rehetra. Amin’ny maha fanahy velona 
voaforona, dia tsy isan’ny karazana sy vondrona taloha intsony 
isika. Teraka tao amin'ny fianakaviana vaovao isika, dia ny 
Mpianakavin’Andriamanitra. Tsy hijery ny hafa intsony isika 
araka ny lokon-kodiny. Hekentsika ny tenantsika, hekentsika 
ny hafa, araka ny maha Olom-baovao ao amin’i Jesosy Kristy. 

ARODANA NY MANDA 

Tena tian’i Satana ny mampiasa ny fahatsapana 
fahambaniana, tsy fahamendrehana, sy ny ratra taloha mba 
hanagejana antsika ao amin'ny fanandevozana. Tonga ny 
fotoana handrodanana izany manda izany.  

Potehina Daholo 
Raha nasehon’Andriamanitra taminao, nandritra ity fampiana-
rana ity ny sakana ao aminao, tonga dia afaka manapotika 
izany izao dia izao ianao. Ambarao amin'ny teny mafy hoe,  
Fatorako amin'ny anaran’i Jesosy ianao Satana. Amin’ny 
Anaran’i Jesosy, laviko izao dia izao nyfatotry ny________ 
(tonony ilay izy). Didiko tsy hijanona eto intsony izy. Laviko 
daholo ny fisainana sy eritreritra rehetra mifanohitra amin'ny 
ambaran’ny Tenin'Andriamanitra momba ahy, sy ny zavatra 
mety ho vitako, ary ny mety ho ananako araka ny maha olom-
baovao ahy ao amin'ny Jesosy Kristy.! 

Mety haharitra fotoana kely ny fahafahana manapotika ny 
fahazarana misaina na miteny ny fisainan-dratsy taloha. Na 
izany aza, isaky ny miseho izy, dia tokony lavintsika avy 
hatrany, dia tohizana foana ny fanambarana izay lazain’ny 
Tenin'Andriamanitra momba ny mahaOlom-Baovao. Raha 
izany no ataontsika tonga dia ho potika ny fahazarana ary ho 
afaka isika. Manomboha misaina sy miteny hoe: 

Ny Tenin'Andriamanitra no miteny fa Olom-baovao aho. 
Isan’ny fianakavian’Andriamanitra aho ary tsy 
misy_____________ intsony ao amin'ny 
fianakavian’Andriamanitra. Efa lasa ny zavatra taloha. Olom-
baovao tanteraka ao amin'ny Jesosy Kristy aho! 

Potehina ny Ozona 
Noho ny fahotana dia mety nahomby Satana tamin’ny 
fametahana ozona tamin’ny taranaka lasa. Ohatra, rehefa 
mamono tena ny olona, ny fanahin’ny famonoan-tena dia 
mijanona ao amin’ny fianakaviany mandra-pahapotik’izany 
amin'ny alalan'ny herin’ny anaran’i Jesosy Kristy.  

Raha misy olona mamono olona, diamandindona ny taranany 
foana izany fanahin’ny famonoan’olona izany.  

Misy ozona amin’ny taranaka na fanahy ifandovana izay 
manokatra varavarana amin’ny aretina mangeja. “Eny, ny 
fianakavianay dia manana olan’ny fo.” na “Ny vehivavy rehetra 
ao amin'ny fianakavianay dia toa voan’ny homamiadana 
avokoa.” 

Mora tahaka ny mamotika ny manda ao amin’ny fisainantsika 
ny mamotika ny ozona eo amin’ny taranaka. Lazao fotsiny,  

Satana, fatorako amin'ny anaran’i Jesosy ianao! Potehiko ny 
ozon’ny__________________ sy ny________________! 
Didiko ho potika izao dia izao ny fanahin’ny ozona rehetra eo 
amin’ny taranaka sy ny tarazo fanahy rehetra.  

Olom-baovao aho izao! Ary zanak’Andriamanitra! 

Fianakaviana vaovao izao no misy ahy! Ao amin'ny fiana-
kavian’Andriamanitra, tsisy fatotra, na ozona, na aretina! 

Raha mianan-kendry manatona anao ny fisainan’ny fatotra, 
ozona sy ny aretina, atsipazo izy! Raha efa nanaiky an’izany 
fisainana izany ianao, tonga dia roaho izy izao dia izao, ary 
ambarao am-pahatokianaizay lazain’ny Tenin'Andriamanitra 
momba ny fahafahanao.  

MANOVA NY FAHITANTSIKA TALOHA NY AMIN’NY TENANTSIKA 

Fahotana ny mbola manohy misaina ny endrika ratsy ny 
amin’ny tena. Tsy te ho tahaka izay lazain’i Paoly toy izao 
isika.  

Romana 1: 21, 22  fa na dia nahalala an’Andriamanitra aza izy, dia 
tsy mba nankalaza Azy toy izay mendrika ho an’Andriamanitra, na 
nisaotra Azy, fa tonga zava-poana izy tamin’ny fisainany, ary tonga 
maizina ny fony donto. Nandoka tena ho hendry izy ka tonga adala.  

Isika dia araka izay ambaran’Andriamanitra ny amintsika. Koa 
satria ny hahafaka antsika amin'izany zavatra izany no 
nahafatesan’i Jesosy, fanaovana tsinontsinona an’An-
driamanitra ny mbola fitazonana izany fisainana izany.  

Fahatsapan-Tena Ho Ambany 

Maro ny mpino no tsy matoky loatra ny fahaizany. 
Ampijalian’ny tahotry ny tsy fahombiazana foana izy. Hoy ny 
Tenin'Andriamanitra,  

Filipiana 4: 13 Mahay ny zavatra rehetra aho ao amin’Ilay mampahery ahy.  

2 Timoty1: 7 Fa tsy nomen’Andriamanitra fanahy osa isika, fa fanahy 
mahery sy fitiavana ary fahononan-tena.  

Tokony hanambara foana isika hoe,  

Mahay ny zavatra rehetra aho amin'ny alalan'ilay Mpampahery 
ahy. Fantatro fa nomen’Andriamanitra fanahin’ny faherezana 
sy fitiavana ary fahendrena aho.  

Seho Ivelany 

Maro koa ny tsy matoky tena noho ny bikany, “Matavy loatra 
aho,” “fohy loatra aho,” “mba tiako raha hafa ny lokon’ny 
voloko,” “tsy tiako ny voloko ngita.” Ny bikany sy ny zavatra toy 
izany no manahiran-tsaina.  

Ny fanadihadiana dia maneho fa maro amin'ireo olo-
malazan’ny filatroana sy fanaovana sarimihetsika no manan-
javatra tiana anovàna ny bika aman’endriny hatrany.  

Ny fiarahamonintsika dia manindry betsaka ny seho ivelany. 
Nefa ny Tenin'Andriamanitra dia milaza fa olona fanahy 
nohariana araka ny endrik’Andriamanitra isika. Noforonina 
hitovy tarehy amin'Andriamanitra isika. Ao am-po no itoeran’ny 
fahatsaranantsika– ilay tena olona– ilay fanahintsika ao anaty. 
Afaka mitraka isika ary mamela ny hatsara sy ny 
famirapiratan’ny tavan’i Jesosy eo amin'ny tavantsika.  

Rehefa tonga tao Betlehema hanosotra ny iray tamin'ny 
zanak’i Jese  ho mpanjaka handimby i Samoela, tsy afaka ny 
tsy ahatsikaritra ny hatsaran’ilay lahimatoa izy. Raha ny tokony 
ho izy dia an’ny lahimatoa ny toeram-boninahitra, ary ny tao 
an-tsainyvoalohany dia ny hoe io no voafidin’Andriamanitra ho 
Mpanjaka. Kanefa dia nosakanan’Andriamanitra izy.  

1 Samoela 16: 7 Fa hoy Jehovah tamin’i Samoela: Aza mijery ny 
tarehiny na ny hahavon’ny tsanganany, fa efa nolaviko izy; fa tsy 
mba toy ny fijerin’ny olona no fijerin’i Jehovah; fa ny olona mijery 
ny miseho eo ivelany, fa Jehovah kosa mijery ny fo. 

Tsy Fahampian’ny Fanabeazana 

Tsy mililamin-tsaina ny olona sasany noho izy tsy dia nahita 
fianarana; kanefa ny Tenin'Andriamanitra dia milaza fa manan-
karena fahendrena sy fahalalana isika ao amin'i Kristy. Ny 
fahalalana an’Andriamanitra no tena fahalalana marina.  

Kolosiana 2: 2, 3 … mba hampifalina ny fony amin’ny ampiraisana 
azy amin’ny fitiavana sy ho amin’ny haren’ny fahatokiana be avy 
amin’ny fahazavan-tsaina, ho amin’ny fahalalana tsara ny zava-
miafina izay an’Andriamanitra, dia Kristy, Izay iafenan’ny rakitry ny 
fahendrena sy ny faha-lalana rehetra.  

Fahatsapana fanilikiliana 
Nahoana no maro ny kristiana ampijalian’ny fahatsapana fanili-
kiliana ankehitriny, no sady indray koa mizaka ny holatra ara-
pihetsempo ao amin'ny fanahiny? 

Hoy Andriamanitra,  

Efesiana 1: 5-7.. .  rehefa notendreny rahateo amin’ny fitia-vana 
isika mba ho Azy amin’ny fananganan-anaka amin’ny alalan’i Jesosy 
Kristy, araka izay ankasitrahan’ny fony, ho fiderana ny voninahitry 
ny fahasoavany, izay nanasoavany antsika maimaimpoana ao 
amin’ny Malala. Izy no ananan-tsika fanavotana amin’ny rany, dia ny 
famelana ny faha-disoantsika, araka ny haren’ny fahasoavany.  

Raha «tenavoaray ao amin’ny Malalany isika’’, dia tsy tokony 
hekentsika ho tonga amintsika mihitsy izany fahatsapana 
fanilikiliana izany. Tokony tsy ho taitra intsony isika rehefa 
mahalala fa voaray ao amin’i Jesosy Kristy.  

Mandray antsika amin’ny fitiavany ny Ray, tahaka ny nitiavany 
an’i Jesosy Zanany. Tokony hialantsika mihitsy izany 
fahatsapana fanilikiliana izanyary misaintsiaina tsara ny Teniny 
mandrapahazoantsika antoka fanoraisiny isika. Koa satria 
nandray antsika Andriamanitra, dia tokony handray ny 
tenantsika koa isika.  

Fanetrentena Diso 

Matetika dia misy avonavom-panahy izay nahazo vahana 
nandritra ny taona maro izay antsoina hoe Fanetrentena .  

Mihira hira toy izao isika “Izaho dia mpanota mahantra very fa 
voavonjy amin’ny Fahasoavana.” Tsy marina izany. Rehefa 
navotana isika, dia tsy “mpanota mahantra very” intsony! An-
taonany maro no nihirantsika ny hira misy izao teny izao “ho 
an’ny kankana toa ahy.”Tsy izany mihitsy no 
fahitan’Andriamanitra antsika! Tena mifanohitra amin'ny 
Tenin'Andriamanitra izany. Tsy kankana kely tsisy dikany izany 
mihitsy isika. Olom-baovao isika! Ao amin'i Kristy isika! Efa 
novaina ho toy ny Endriny isika.  

Ny sary izay tsy mendrika antsika dia mety hitondra fahare-
sena eo amin'ny fiainantsika mihoatra noho ny avonavona aza.  

Mety teny hilazana fanetrentena ny hoe tsy mendrika isika, 
kanefa dia mampahazo laka ny sakan’ny faharesena izany eo 
amin'ny fiainantsika ary dia hanakana ny zavatra tokony ho 
vitantsika rehetra ao amin'i Jesosy Kristy.  

Ny Tena Fanetrentena Marina 

Ny fanetrentena marina dia avy amin’ny fanaikena ny 
fahasoavan’Andriamanitra. Ny fanetrentena dia fanaikena fa 
taloha, fony mbola fahavalon’Andriamanitra isika, dia tsy 
mendrika ny Fitiavan-dehibeny. Novidiany isika mba ho tonga 
araka izay noeritreretany antsika isika rehefa noforoniny.  

Ny tena Fanetrentena dia ny fisainana tsara ny 
amin’Andriamanitra. Ny fahafantarana tsara fa noho ny 
fahasoavany sy ny famindrampony no nahatoy antsika sy 
ahafahantsika manao izay ataontsika isika.  

Marina fa tsy afaka isika ny “hihevitra ny ho ambony noho izay 
efa fahamboniantsika’’,kanefa koa dia tsy afaka ny hihevitra ho 
ambany noho izay efa fahambaniantsika isika.  

Raha mihevitra isika fa mitovy amin'i Jesosy ka manao ny 
asany, dia tsy maintsy ariantsika ny fiheveran-tena taloha ho 
tsy mendrika hoe “tsy vitako io”,ary hanolo izany fisainana 
izany amin'ny endriky ny Olom-baovao.  

MANOVA NY ENDRIKY NY FANANDEVOZANA 

Maro ny mbola mahatsapa ny sarin’ny fanandevozana eo 
aminy. Mbola ny fanandevozan’ny fahantrana no mibahana eo 
amin'ny fiainany. Mbola mihevitra izy ireo fa tsy afaka ny 
handray ny fitahian’Andriamanitra sy ny fanambinany. Tsy 
hitany hoe zanak’Andriamanitra izy.  

Ohatry ny Isiraelita 
Tao Egypta, ny zanak’Isiraely dia tsy nahalala afa-tsy ny 
fanan-devozana an-jatony taona maro. Fa rehefa lasa 
zanakalahy sy zanakavavy voavidin’Andriamanitra izy ireo, dia 
nilainy mihitsy ny hahafantatra hoe iza marina moa izy ireo 
amin'ny maha-zanak’Andriamanitra azy sy ilay fanekena 
nataony taminy.  

�Volamena, Volafotsy 
Tian’Andriamanitra ny hanova ny endriky ny fahantrany sy ny 
fanandevozany ho toy ny endriky nyOlom-Baovao 
zanak’Andriamanitra voavidy. Nilaza taminy Andriamanitra ny 

mba hangalany firavaka volamena sy volafotsy ary koa lamba 
lafo vidy tamin'ny Egyptiana.  

Tsy nasainy natao tao anaty vataanefa ny firavaka volamena 
sy volafotsy. Nilazany koa izy mba tsy hampirina fotsiny ny 
lamba lafo vidy ka hitahiry azy mandritra ny diany any an’efitra. 
Fa nasain’Andriamanitra nanaovan’ny zanany ny volamena sy 
volafotsy ary ny akanjo lafo vidy.  

Eksodosy 3: 21, 22a Ary hataoko mahita fitia eo imason’ny 
Egyptiana ity firenena ity, ka raha handeha hianareo, dia tsy mba 
handeha maina; fa ny vehivavy samy hangataka firavaka volafotsy 
sy volamena ary fitafiana amin’ny miray monina aminy sy amin’izay 
mivahiny ao an-tranony; dia hataonareo amin’ny zanakareo-lahy sy 
ny zanakareovavy izany,  

Ny zanakalahy sy zanakavavin’Isiraely – ilay vahoaka 
nofidin’Andriamanitra  – dia nivoaka ny tany Egypta tsy niaraka 
amin’ny ziogan’andevo. Ny akanjo sy kapa izay tsy simba 
mihitsy nandritrin’ny dian’izy ireo ho any amin'ny tany 
nampanantenaina, dia tena akanjo sy firavaka lafo vidy tokoa.  

Novain’Andriamanitra ny endriny taloha. Nopotehiny ny 
endrika maha-andevo azy taloha.  

�BeLoatra 

Taty aoriana, rehefa tonga ny fotoana hananganana ny 
taberinakely, dia be loatra ny volamena sy volafotsy teo am-
pelatanan’ny zanak’Isiraely ka nihoatra no nomeny. Niteny 
tamin'i Mosesy ny mpanefy ny mba tsy hanomezany intsony.  

Eksodosy 36: 5-7 ka niteny tamin’i Mosesy hoe: Ny olona mitondra 
mihoatra lavitra noho izay hahavita ny fanompoana amin’ny asa 
nandidian’i Jehovah hatao.  

Dia nandidy Mosesy ka nandefa teny eran’ny toby rehetra 
nanao hoe: Aza misy manao zavatra intsony hatao fanatitra ho 
amin’ny fitoerana masina hianareo, na lahy na vavy. Dia izany 
no nampitsaharana ny olona tsy hanatitra intsony. Fa ny 
zavatra efa nateriny dia ampy be anaovana ny asa rehetra.  

Dia tahaka izany koa no nanovan’Andriamanitra ny endriky ny 
Isiraelita. Tiany ovàna ny endrintsika taloha izay mahantra sy 
andevon’ny fahotana. Tiany ny hananantsika  ny fifalian’ny 
famonjena antsika.  

AVELA DAHOLO NY SARY AN-TSAINA REHETRA 

Ahoana ny ahafahantsika miala amin'ilay endrintsika ratsy 
taloha ratsy izay tsy tian’Andriamanitra? 

Ahoana ny ahafahantsika miala amin'ny fatotry ny 
fahambaniana, tsy fahatoniana, tsy fahampiana, 
fahamelohana, fahadisoana sy tsy fahamendrehana? 

Ahoana ny tokony ho fihetsitsika manoloana izany fisainana 
faharesena izany eo amin'ny fiainantsika? 

Ny Tenin'Andriamanitra ihany no manome ny valiny antsika.  

2 Korintiana 10: 5 fa mandrava ny fisainana sy ny zavatra avo 
rehetra izay atsangana hanohitra ny fahalalana an’Andriamanitra 
izahay ka mamabo ny hevitra rehetra hanaiky an’i Kristy.  

Ny eritreritra dia ao amin’ny saintsika. Tokony ho haintsika ny 
mifehy nysaintsika, ary ariana ny fisainana rehetra mifanohitra 
amin'ny Tenin'Andriamanitra.  

Ao amin'ny saintsika ny ady – ao amin'ny fanahintsika, ny 
sitrapontsika, fihetsempontsika. Ao amin'izany sehatra izany 
ihany no handresena na haharesena. Tsy maintsy havaozin’ny 
Tenin'Andriamanitra ny saintsika.  

Tokony hobabointsika ny saintsika rehetraka hanjary hankatoa 
an’i Kristy. Ny saintsika dia tsy maintsy fehezintsika 
syampankatoavintsikany fahafantarana tsara hoe iza moa isika 
ao amin’i Kristy.  

Tahaka ny Bibilava iray 

Raha misy bibilava latsaka avy teny amin'ny hazo ka mihorona 
eo amin'ny tanantsika, dia tsy hihenahena fotsiny isika hijery 
azy hampiditra ny poiziny eo amin'ny hodintsika. Tsia! Tonga 
dia apelipelitsika be ny tanantsika araka izay mafy indrindra. 
Fihetsika eo noho eo no sy hentitra izany. Dieny mbola tsy 
mamely izy dia tsy maintsy ahilitsika.  

Dia tahaka izany koa, zavatra mampihorin-koditra, ka tsy 
maintsy ahilintsika ny hevitra sy fisainana araka ny endrika 
taloha. Tokony hihiaka mafy hoe isika, “Amin'ny Anaran’i 
Jesosy, ariako izany saina izany!” 

Raha hoy ny fisainana taloha amintsika hoe, “Tsy mahavita 
an’izany ianao, voaelingelina loatra ianao.” 

Dia hoy isika “Ariako izany saina izay, amin'ny Anaran’i 
Jesosy. Mahay ny zavatra rehetra aho amin’ny alalan’Ílay 
mampahery ahy.” 

Raha hoy ny fisainana taloha amintsika hoe, “voan’ny homa-
miadana hianao.” 

Dia hoy isika, “ Amin'ny Anaran’i Jesosy, ariako izany saina 
izany. Ny Tenin'Andriamanitra dia milaza fa tsy misy aretina 
afaka hanakaiky ahy.Fantatro fa amin’ny alalan’ny dian-kapoka 
tamin’i Jesosy dia sitrana aho.” 

Fitaovam-piadiana Lehibe 

Manana Fiadiana Mahery isika handravana ny manda rehetra.  

Hoy Paoly,  

2 Korintiana 10: 4a 4 fa tsy avy amin’ny nofo ny fiadian’ny tafikay, 
fa mahery amin’Andriamanitra handrava fiarovana mafy.. .   

Koa satria manipy sy mandroaka ny fisainana sy hevitra taloha 
izay mifanohitra amin'ny fahalalana an’Andriamanitra isika, dia 
mandrava ny herinyamintsika isika.  

MANAISOTRANY TOETRA TALOHA 

Ny boky nosoratan’i Paoly ho an’ny Korintiana no milaza 
amintsika ny fanalana ny fanao taloha.  

Kolosiana 3: 9, 10 Aza mifandainga hianareo, fa efa narianareo ny 
toetra taloha mbamin’ny asany; ary efa notafinareo ny toetra 
vaovao, izay havaozina ho amin’ny fahalalana tsara araka ny 
endrik’Izay nahary azy.  

Rehefa vitantsika, tamin'ny alalan'ny fahalalana ny 
Tenin'Andriamanitra, ny nanaisotra ny toetrantsika talohadia 

tokony “hitafy ny toetra vaovao”, izay avaozina amin'ny 
fahalalana araka ny endriky ny Mpamorona azy amin’izay 
isika.  

Avaozina ny Saintsika 

Tsy afaka ny hanova ny fanaon’ny saintsika amin'ny alalan'ny 
fanehoana tsotra fanapahan-kevitraeo amin’ny fotoan’ny 
famonjena isika. Dingana voalohany fotsiny io. Ny 
fisaintsainana ny Soratra Masina ihany no anavaozantsika ny 
saintsika sy hahatonga antsika hifanaraka amin'ny endrik’Ilay 
Nahary antsika.  

Romana 12: 2 Ary aza manaraka ny fanaon’izao tontolo izao; fa 
miovà amin’ny fanavaozana ny saina, hamanta-ranareo ny 
sitrapon’Andriamanitra, dia izay tsara sady an-kasitrahana no 
marina.  

I Paoly dia nilaza fa endrika sy voninahitr’Andriamanitra ny 
olona.  

2 Korintiana 3: 18 Fa isika rehetra kosa amin’ny tava tsy misarona 
dia mijery ny voninahitry ny Tompo toy ny amin’ny fitaratra, ka 
ovana hahazo izany endrika izany indrindra avy amin’ny voninahitra 
ka ho amin’ny voninahitra, toy ny avy amin’ny Tompo, dia ny 
Fanahy.  

Raha noforonina ho toy ny endrik’Andriamanitra isika, ka 
tafaverina toy izany endriny izany indray rehefa lasa Olom-
baovao, dia lasa fitenenan-dratsy an’Andriamanitra raha mbola 
manohy ny milaza ratsy momba antsika isika.  

Tsy tokony mbola ataontsika ohatry ny taloha ihany 
firesantsika antsika. Olom-baovao isika. Efa novàna miha 
makany voninahitra hatrany isika.  

ARIO NY SARIN’NY TSINGENTANA 

Sarin’ny hoe “Vitako io” 

Raha te-hanana fiainana mpandresy, tototry ny 
fahombiazanaisika, tsy maintsy esorintsika ny fisainanahoe 
“tsy vitako izany” ka soloina hoe “vitako izany”. Tsy maintsy 
resy lahatra isika fa afaka ny hahavita izay tenenin’ny 
Tenin’Andriamanitra fa azontsika atao.  

Ohatra ny amin’ny Mpitsikilo Roa Ambin’ny Folo Lahy 

Nampanantena Andriamanitra fa hanome ny tany Kanana 
an’ny Isiraelita. Tonga ny andro nitenenan’Andriamanitra mba 
handefasana lehilahy iray avy isaky ny foko mba hizaha ny 
tany sy hanao tatitra. Nony tapitra ny efapolo andro, dia tonga 
izy ireo nanao ny tatitra.  

Nomery 13: 27, 28a, 30-33 Dia nilaza taminy izy ka nanao hoe: 
Tonga tany amin’ny tany izay nanirahanao anay iza-hay, koa tondra-
dronono sy tantely tokoa izy; ary itony no vokatra avy tany.  

Kanefa kosa mahery ny olona izay monina eo amin’ny tany; ary ny 
tanàna dia mimanda sady lehibe dia lehibe; 

Mahavita Isika 

and. 30 Fa Kaleba dia nampangina ny olona teo anatrehan’i Mosesy 
ka nanao hoe: Andeha isika hiakatra mihitsy mba hahazoantsika azy, 
fa haharesy azy tokoa isika.  

Tsy mahavita Isika 

and. 31, 32, 33Fa hoy kosa ny lehilahy izay niara-niakatra taminy: 
Tsy mahazo miakatra handresy ny olona isika; fa mahery noho isika 
izy. Dia nilaza ratsy ny tany izay nosafoiny tamin’ny Zanak’Isiraely 
izy ka nanao hoe: Ny tany izay nalehanay nosafoina dia tany izay 
mandevona ny monina eo, ary ny olona rehetra izay hitanay teo dia 
olona vaventibe; ary teo imasonay dia tahaka ny tsingentana izahay; 
ary toy izany koa izahay teo imasony! 

Andriamanitra No Mampiavaka 

Tena nahalala an’Andriamanitra i Kaleba sy Josoa. Tahaka 
an’ireny Olom-baovao ireny ny fomba firesak’izy ireo. Hoy izy, 
“Miakara, dia andao haka ilay tany; satria isikano handresy.” 

Dia mbola hoy ihany izy,  

Nomery 14: 8, 9 Raha sitrak’i Jehovah isika, dia hitondra antsika ho 
amin’izany tany izany Izy, ka homeny antsika, dia tany tondra-
dronono sy tantely.  

Fa aza miodina amin’i Jehovah hianareo, ary aza matahotra ny 
tompon-tany; fa hanina ho antsika ireo; ny fiarovany efa niala 
taminy, ary Jehovah momba antsika; koa aza matahotra azy 
hianareo! 

Izy folo lahy koa dia nahalala izany zavatra izany tahaka an’i 
Kaleba sy Josoa. Kanefa, tsy mba nibanjina ny 
halehiben’Andriamanitra izy ireo. Ny heriny no nianteherany ka 
dia lasa toy ny tsingentana izy. Izy ireo ihany no nahatonga ny 
“sarin’ny tsingentana” tao aminy 

Ny Safidintsika 

Ankehitriny dia tsy m aintsy roahintsika ny sarin’ny tsingentana 
ao anatintsika ka soloina ny sarin’ny Olom-baovao. Tahaka 
an’i Kaleba sy Josoa, dia tokony habanjintsika ny 
halehiben’Andria-manitra ny finoantsika ary hiteny hoe, 
“Vitantsika ny maka ny tanintsika!” 

Ho an’ny maro amintsika, ny sarintsika taloha dia tonga 
sakana tsy ahafahantsika mahazo sy manao izay rehetra 
ananan’Ándriamanitra ao amin’ny Olom-baovao. 

Tokony ho afaka hibaiko am-pahatokiana amin’ny 
tendrombohitry ny zava-misy isika hoe, “Mifindrà hianao, ka 
mianjerà any an-dranomasina!” 

Matio 21: 21 Ary Jesosy namaly ka nanao taminy hoe: Lazaiko 
aminareo marina tokoa: Raha manam-pinoana hianareo ka tsy 
miahanahana, dia tsy izao natao tamin’ny aviavy izao ihany no ho 
vitanareo, fa raha hiteny amin’ity tendrombohitra ity aza hianareo 
ka hanao hoe: Mifindrà hianao, ka mianjerà any an-dranomasina, dia 
ho tonga izany.  

Lehibe sy mahery amin'ny alalan'Andriamanitra ny 
fitaovam-piadiantsika ka tsisy hahatohatra azy. Hirodana 
sy ho potika ny manda mafy rehetra tao amin’ny 

endriysika taloha. Dia ho lasa araka izay rehetra 
nirin’Andriamanitra antsika isika. Rehafa lasa Olom-
baovao, dia tsy ho hita intsony ilay endrika taloha ary ny 
zavatra rehetra - anisan’izany ny fahatsapantsika ny 
endrintsika vaovao- dia ho lasa vaovao daholo.  

2 Korintiana 5: 17  Koa raha misy olona ao amin’i Kristy, dia olom-
baovao izy; efa lasa ny zavatra taloha, indreo, efa tonga vaovao ireo.  

FANONTANIANA HOVALIANA 

1. Inona ny manda mafy teo amin'ny fanaonao taloha izay nialanao, araka ny tian’ity lesona 
ity hampitaina? 

 

 

 

 

 

2. Lazalazao ny fomba fanao araka ny Kolosiana 3: 9, 10 amin'ny fialana ny fanao ratsy 
taloha mba hitafiana ny maha-Olom-baovao.  

 

 

 

 

 

3. Ahoana ny ahafahantsika manavao ny saintsika araka ny Romana 12: 2? 

Lesona Fahenina 

Ny Endritsika Ao Amin’i Kristy 

NY ANKOHONANTSIKA AO AMIN’I KRISTY 

Ny Fahaterahana Indray 

Tamin’ny fotoana nandraisantsika an’I Jesosy Kristy ho 
Mpamonjy antsika,  dia “nateraka indray’’ ao amin’ny 
ankohonana vaovao isika.  

Hoy Jesosy tamin'i Nikodemosy,  

Jaona 3: 7 Aza gaga noho ny nilazako taminao hoe: Tsy maintsy 
hateraka indray hianareo.  

Nohazavain’i Jesosy tsara tamin'i Nikodemosy fa tsy fahate-
rahana ara-nofo akory no tiany ho lazaina eto, fa ny hoe “nate-
raka indray” dia midika hoe nateraky ny Fanahy.  

Jaona 3: 5, 6 Jesosy namaly hoe: Lazaiko aminao marina dia marina tokoa: 
Raha misy olona tsy ateraky ny rano sy ny Fanahy, dia tsy mahazo miditra 
amin’ny fanjakan’Andriamanitra izy. Izay ateraky ny nofo dia nofo; ary izay 
ateraky ny Fanahy dia fanahy.  

Talohan’ny nandraisantsika an’i Jesosy ho Mpamonjy antsika, 
dia velona tao antin’ny vatantsika isika (taolana, nofo sy ra), sy 
ny aintsika (saina, fihetsem-po sy ny sitrapo), ary maty isika 
ara-panahy. Lasa velona ny fanahintsika. Lasa olom-baovao 
ao amin'i Jesosy Kristy isika.  

Nateraka tao amin'ny ankohonana vaovao isika, dia ny 
ankohonan’Andriamanitra. Tamin’ny fotoana naterahantsika 
tao amin'ny ankohonan’Andriamanitra, dia lasa zanany isika.  

Zanak’Andriamanitra  

Ny apostoly Jaona nanoratra hoe,  

1 Jaona 3: 1 ENDREY! manao ahoana ny fitiavana nase-hon’ny Ray ho 
antsika, dia ny niantsoana antsika hoe zanak’Andriamanitra! 

Raha fantantsika fa zanakalahy sy zanakavavin’Ilay mahery 
indrindra isika, Ilay maranin-tsaina indrindra, ny Ray Izay 
hendry indrindra manerana ny tontolo rehetra, dia tsy tsy afaka 
ny tsy ho hitantsika fa ny fiainantsika, ny toerantsika, ny 
zontsika, ny tombontsoantsika, sy ny ho avintsika dia niova 
tanteraka.  
Ny fahafantarantsika ny fifandraisana vaovao amin’ny samy 
ankohonana amin’ny maha zanakalahy sy 
zanakavavin’Andriamanitra dia afaka manova ny fomba 
fijerintsika mikasika antsika.  
Paoly nanoratra hoe,  
Romana 8: 14 Fa izay tarihin’ny Fanahin’Andriamanitra no 

zanak’Andriamanitra.  
Lasa zanak’Andriamanitra isika rehefa nanaiky an’i Jesosy 
Kristy ho Tompontsika sy Mpamonjy antsika.  
Jaona 1: 12 Fa izay rehetra nandray Azy dia nomeny hery ho tonga 

zanak’Andriamanitra, dia izay mino ny anarany.  

Ny teny hoe “hery” dia midika fahefana ara-dalàna. Rehefa 
mino, dia manana fahefana ara-dalana ho lasa 
zanak’Andriamanitra.  

Mpandova an’Andriamanitra 

Tsy nataon’Andriamanitra zanany fotsiny isika, fa nomeny 
antsika koa ny lova izay nomeny an’I Jesosy. Mpiara-mandova 
amin'i Kristy isika.  

Romana 8: 17a.. .  Ary raha zanaka, dia mpandova; eny, sady 
mpandova an’Andriamanitra no mpiray lova amin’i Kristy koa.. .   

Tsy voafetra ny harena sy ny fananan’Andriamanitra, ary izay 
rehetra ananan’Andriamanitra dia lasan’ny Zanaka avokoa.  

Tena mampahery mahalala fa mpiara-mandova amin’i Kristy 
isika rehefa nateraka tao amin'ny ankohonana vaovao. Lasa 
lovantsika ny lovany.  

An’i Jesosy avokoa ny harena rehetra any an-danitra ary satria 
isika mpiara-mandova Aminy, dia antsika daholo ihany koa, ny 
haren’ny lanitra rehetra.  

Efesiana 1: 3 Isaorana anie Andriamanitra, Rain’i Jesosy Kristy 
Tompontsika, Izay nitahy antsika tao amin’i Kristy amin’ny fitahiam-
panahy rehetra any an-danitra.  

Mandray ny Lovantsika 

Amin'ny finoana an’i Jesosy, dia teraka tao amin'ny ankoho-
nan’Andriamanitra isika, ary lasa zanak’Andriamanitra. 
Amin’ny maha zanak’Andriamanitra antsika dia mandray ny 
lova izay nampanantenaina isika.  

Galatiana 3: 26 Fa hianareo rehetra dia zanak’Andriamani-tra amin’ny 
finoana an’i Kristy Jesosy.  

Ezekiela 46: 16 Izao no lazain’i Jehovah Tompo: Raha manome 
zavatra ho an’ny anankiray amin’ny zanany ny mpanjaka, dia ho 
lovan’ny zanany izany; eny, ho zara-lovany izany.  

Amin'ny maha-Olom-baovao antsika, dia tsy tokony mandray 
ny fananantsika isika. Tokony raisintsika izay antsika amin’ny 
alalan’ny fandovàna.  

Mandray ny Tombontsoantsika 

Tsara loatra ny mahalala ny tombontsoantsika amin'ny maha-
zanaky ny Ray any an-danitra antsika. Tena mampientana ny 
mahafantatra fa tsy mila miandry ny fiakarana any an-danitra 
isika vao afaka misitraka ny lovantsika.  

Nanoratra i Paoly hoe,  

Filipiana 4: 19 Fa Andriamanitro hahatanteraka izay rehetra tokony 
ho anareo araka ny hareny amin’ny voninahitra ao amin’i Kristy 
Jesosy.  

Afaka misitraka ny lovantsika isika ankehitriny amin'ny maha-
olom-baovao antsika, satria efa teraka tao amin'ny 
ankohonan’Andriamanitra.  

Satria Olom-baovao, zanak’Andriamanitra, ary mpiara-
mandova amin'i Jesosy Kristy isika dia tsy mila mitomany sy 
mitalaho amin'Andriamanitra mba hanomezany antsika ny 
zavatra ialaintsika eto an-tany. Izay rehetra an’Andriamanitra 

dia efa antsika. Ny tokony hataontsika fotsiny dia ny 
fikatsahana ny fomba fandraisana ny haren’Andriamanitra 
amin'ny alalan'ny finoana sy ny fankatoavana.  

�Hery Fandraisana Ireo Harena 

Izao ny tenin’i Mosesy tamin'ny zanak’Isiraely,  

Deoteronomia 8: 18fa tsarovy Jehovah Andriamanitrao, fa Izy 
no manome anao hery hahavory harena, mba haoriny ny 
fanekeny, izay nianianany tamin'ny razanao, tahaka ny 
amin'izao anio izao.  

�Ny Fanomezana Ara-boajanahary 

Hoy Jaona,  

Jaona 3: 16a  Fa toy izao no nitiavan’Andriamanitra izao tontolo 
izao: nomeny ny.. .   

Koa satria zanaky ny Ray isika, amin'ny natiorantsika vaovao 
dia tokony ho mpanome isika.  

Hoy Jesosy,  

Lioka 6: 38 omeo, dia mba homena hianareo; fatra tsara sady 
ahintsana no afatratra ka mihoatra no homeny ho ao am-pofoanareo. 
Fa izay fatra ataonareo no hamarana ho anareo kosa.  

�Tranom-pitahiana 

Rehefa manome an’Andriamanitra am-pinoana sy ny fanka-
toavana isika, dia manome Azy ny fatra hanambinany antsika. 
Noho izany dia feno avokoa ny ilaintsika izay avy amin'ny 
tranon’ny haren’ny lovantsika mandrakizay.  

Malakia 3: 10  Entonareo ny fahafolon-karena rehetra ho ao amin’ny 
trano firaketako, mba hasian-kanina ao an-tranoko, ary izahao toetra 
amin’izany Aho, hoy Jehovah, Tompon’ny maro, raha tsy hovohàko 
ny varavaran’ny lanitra ho anareo ka hampidinako fitahiana manana 
amby ampy ho anareo.  

Tsara ny mahalala ny fomba handraisana ny fahasoavana 
amin’ny maha olom-baovao, sy zanak’Andriamanitra antsika.  

NY TANAN’I KRISTY  

Tsy hoe anisan’ny ankohonan’Andriamanitra ihany isika rehefa 
lasa olom-baovao, fa lasa anisan’ny tenan’I Kristy noho ny 
fahagagan’ny fahaterahana vaovao.  

Izao no nosoratan’i Paoly,  

1 Korintiana 12: 27 Ary hianareo no tenan’i Kristy, ka samy momba ny 
tenany avokoa araka ny anjaranareo avy.  

Ny kristiana rehetra, miaraka, dia samy tenan’I Kristy. Isika 
manokana dia anisan’io tena io.  

Isika Dia momban’ny Tena Manan-Danja  

Andriamanitra dia manana toerana ho an’ny mpino tsirairay 
avy ao amin'ny Tenany. Manana asa mazava ho atao isika.  

and. 18 Fa Andriamanitra efa nametraka izay rehetra mom-ba ny tena, 
samy ho eo amin’ny tena araka ny sitrapony.  

�Mifampila Avokoa 

Ny mpino tsirairay ao amin'ny tenan’I Kristy dia samy mila ny 
momban’ny tena hafa.  

and. 21, 22  Ary ny maso tsy mahazo manao amin’ny tànana hoe: Tsy 
mila anao aho; ary indray, ny loha tsy mahazo manao amin’ny 
tongotra hoe: Tsy mila anareo aho. Fa mainka ilaintsika aza ny 
momba ny tena izay atao ho malemilemy kokoa noho ny sasany.  

and. 26  Ary raha mijaly ny anankiray amin’ny momba ny tena, dia 
miara-mijaly avokoa izay rehetra momba ny tena; fa raha omem-
boninahitra kosa ny anankiray amin’ny momba ny tena, dia miara-
mifaly avokoa izay rehetra momba ny tena.  

Manan-danja daholo ny faritra tsirairay eo amin'ny Tenan’I 
Kristy! Tahaka ny vatan’olombelona, ny tenan’I  Kristy koa dia 
afaka mikarakara, manampy ary mamorona.  

NY TOERANTSIKA AO AMIN’I KRISTY 

Tamin’ny fotoana famonjena, dia nataon’ny Fanahy Masina 
batisa tao amin'I Jesosy Kristy isika. Tamin'ny fahagagan’ny 
fahateraham-baovao, dia lasa mifandraya akaiky amin’I Jesosy 
isika. Lasa iray ao Aminy isika.  

1 Korintiana 12: 13 Fa Fanahy iray ihany no nanaovam-batisa antsika 
rehetra ho tena iray, na Jiosy na jentilisa, na andevo na tsy andevo; ary 
isika rehetra dia efa nampi-sotroina ny Fanahy iray.  

Ny teny natao batisa dia midika hoe:  

� fantatra tanteraka fa miaraka amin’ny  

Tamin’ny fotoana famonjena, dia lasa fantatra tanteraka fa 
miaraka amin'i Jesosy Kristy isika.  

Rehefa alaina ny vovondandihazo fotsy ka alatsaka ao anaty 
loko mena, dia maka ny lokon’ilay loko ilay vovoa. Lasa ilay 
loko no ahafantarana azy rehefa “natsoboka” tao izy. Dia 
tahaka izany, lasa manahaka ny natioran’ny 
Zanak’Andriamanitra ny fanahintsika rehefa natao batisa tao 
Aminy tamin'ny alalan'ny Fanahy Masina isika tamin’ny andro 
famonjena. Lasa fantatra tanteraka miaraka Aminy isika–
mifandray akaiky Aminy–anisan'ny Tenany– ary iray Aminy.  

Ny mahizy an’i Jesosy rehetra no mahizy antsika! 

Antsika daholo izay an’i Jesosy! 

Izay mahizy antsika rehetra sy ananantsika, dia noho ny maha 
ao Aminy antssika.  

Tahaka Ny Nampianarina Ao amin’ny Efesiana 

Im-betsaka i Paoly no milaza ny toerantsika sy ny fananantsika 
ao amin'i Kristy amin'ny toko telo voalohany ho an’ny Efesiana.  

�Tahiana Amin’ny Fitahiam-panahy 

Nanoratra izy fa isika dia tahiana amin'ny fitahiam-panahy 
rehetra ao amin’I kristy.  

Efesiana 1: 3 Isaorana anie Andriamanitra, Rain’i Jesosy Kristy 
Tompontsika, Izay nitahy antsika tao amin’i Kristy amin’ny fitahiam-
panahy rehetra any an-danitra.  

Ny fitahiam-panahy rehetran’ny lanitra, ny harena, feno 
voninahitra ary mahafa-po, dia afaka ny horaisintsika sy 
ankafizintsika amin’ny fiainantsika isanandro.  

�Voafidy ao Aminy 

Nifidy an’i Jesosy ny Ray. Izy no Ilay Voafidy. Satria isika ao 
Aminy, dia mifampizara ao Aminy isika ankehitriny.  

Efesiana 1: 4 araka ny nifidianany antsika tao aminy, fony tsy mbola 
ary ny fanorenan’izao tontolo izao, mba ho masina sady tsy misy 
tsiny eo anatrehany isika.  

Tsy ny fisehoantsika ivelany no nifidianan’Andriamanitra antsi-
ka, na ny fahaizantsika, na ny lanjantsika. Nofidiany isika satria 
hitany tao amin'i Kristy hatrizay lasa izay.  

�Notendrena Ho Ao Aminy 

Mizara ny fanendreny isika satria ao Aminy isika.  

Efesiana 1: 5 rehefa notendreny rahateo amin’ny fitiavana isika mba ho 
Azy amin’ny fananganan-anaka amin’ny alalan’i Jesosy Kristy, araka izay 
ankasitrahan’ny fony.  

Tsy hoe tian’Andriamanitra mihoatra ny fitiavany ny hafa isika 
ka notendreny hiaraka Aminy mandrakizay. Afaka mijery 
amin’ny taona maro ny Ray ary mahita antsika ao amin’I 
Kristy. Nifidy antsika Izy satria nifidy an’I Kristy, ary iray ao 
Aminy isika.  

Ny lovantsika sy ny lahatra ho antsika dia misy noho ny 
toerantsika ao amin’I Jesosy Kristy.  

Efesiana 1: 11 ao aminy koa no nanaovana antsika ho lova-ny, rehefa 
notendrena rahateo isika araka ny fikasan’Izay mahefa ny zavatra rehetra 
araka ny ankasitrahan’ny fony.  

�Noraisina Ao Aminy 

Noraisina ao amin’ny Malala isika. Ny fandraisana antsika dia 
nisy satria ao amin’I Kristy isika.  

Efesiana 1: 6 ho fiderana ny voninahitry ny fahasoavany, 
izay nanasoavany antsika maimaim-poana ao amin’ny 
Malala.  

Ny fanavotana antsika, ny famelana antsika, ary ny harem-
pahasoavany dia misy satria isika ao amin’I Kristy.  

Efesiana 1: 7Izy no ananantsika fanavotana amin’ny rany, dia ny 
famelana ny fahadisoantsika, araka ny haren’ny fahasoavany.  

�Vita Tombo-kase Aminy 

Nasiana tombo-kasen’ny Fanahy Masina isika amin’ny 
fifamatorantsika akaiky ary iray mandrakizay amin’I Jesosy 
Kristy isika.  

Efesiana 1: 13 Ao aminy koa hianareo, rehefa renareo ny tenin’ny 
fahamarinana, dia ny filazantsara famonjena anareo, eny, ao aminy 
koa hianareo, rehefa nino, no nasiana tombo-kase tamin’ny Fanahy 
Masina araka ny teny fikasana..   

�Voatomboka Miaraka Aminy 

Satria isika iray Aminy, dia miara-mipetraka Aminy Any any an-
danitra.  

Efesiana 2: 6ary niara-natsangany isika ka niara-napetrany any an-
danitra ao amin’i Kristy Jesosy.  

Na dia velona anatin’ny vatantsika aza isika ety an-tany, ao 
amin’I Jesosy dia mipetraka any an-danitra isika. Rehefa vitan’i 
Jesosy ny asam-panavotany, dia nipetraka teo ankavanan’i 
Ray Izy.  
Salamo 110: 1 Izao no lazain’i Jehovah amin’ny Tompoko: Mipetraha eo an-

tànako ankavanana, ambara-panaoko ny fahavalonao ho fitoeran-

tongotrao.  
Paoly dia maneho antsika fa amin’ny toerana miara-mipetraka 
Aminy isika. Mifaly amin’ny fahatsaran’ny asany feno isika eto 
an-tany. Amin'ny finoana no igohantsika amin’ny fotoana 
mifanesisesy ny fitsaharana izay ho an’ny mpino tsirairay, na 
dia eo anivon’ny adim-piainana aza.  

�Asa Soa Ao Aminy 
Voaforona tao amin’I Kristy isika mba hanao asa tsara.  
Efesiana 2: 10 Fa asany isika, voaforona tao amin’i Kristy Jesosy 

mba hanao asa tsara, izay namboarin’Andriamanitra rahateo mba 

handehanantsika eo aminy.  

 
Tahaka ny tanjona namoronana an’i Adama sy Eva no tanjona 
namoronana antsika ao amin'i Kristy. Ny hanao ny asany ety 
an-tany no namoronana antsika. Isika izao no tenan’I Kristy 
miasa eto an-tany eo amin’ny toerany.  
Rehefa nivelona nanatanteraka ny asany teto an-tany Jesosy, 
hoy Izy tamin’ireo mino Azy,  
Jaona 14: 12  Lazaiko aminareo marina dia marina tokoa: Izay mino Ahy, 

ny asa ataoko no hataony koa; ary hanao asa lehibe noho izany aza izy, 

satria Izaho mankany amin’ny Ray.  

Tenan’i Kristy isika amin'ny maha-mpino antsika an’I Jesosy 
Kristy. Isika no tongony, ranjony, sandriny, ary tanany eto an-
tany. Amin’ny maha Tenan’I Jesosy antsika,dia manohy ny 
asany isika ankehitriny.  

Ny Tenan’i Kristy dia:  

� Maneho an’I Kristy eran’izao tontolo izao 

� Mitondra ny Fitiavan’Andriamanitra eo amin’izao 
tontolo izao 

� Mitondra ny fanasitranana sy ny fanafahan’Andria-
manitra  

� Mitondra ny olona hahalala ny 
famonjen’Andriamanitra  

� Lasa mifanakaiky ao Aminy 

Isika izay lavitra Azy sy fahavalony, dia lasa “akaiky” noho ny 
Rany dia ao Aminy isika.  

Efesiana 2: 13 fa ankehitriny kosa, ao amin’i Kristy Jesosy, hianareo izay 
lavitra fahiny dia efa nampanakeken’ny ran’i Kristy.  

Ankehitriny ary, dia afaka migoka finamanana sy fifandraisana 
tsy ankijanona Aminy isika.  

�Lasa Iray Isika 

Potika ny fandrafiana rehetra nisy teo amintsika sy 
Andriamanitra rehefa voaforona tao Aminy isika. Tampoka teo 
dia lasa iray  Aminy.  

Efesiana 2: 15 fa tao amin’ny nofony no nandravany ny fandrafiana, 
dia ny lalàna nisy didy natao hotandremana, mba hanakambanany 
antsika roa tonta ao amin’ny tenany ho olom-baovao iray, ka 
hanaovany fihavanana.  

Tsy afa-misaraka amin'i Jesosy sy ny fiadanany ilay olom-
baovao noforonina indray, raha mbola mitoetra iray aminy 
hatrany isika.  

Tempoly Masina 

Ao Aminy no naira-nananganana antsikaho tempoly masina, 
tahaka ny Fonenan’Andriamanitra Izy Tenany.  

Efesiana 2: 20-22 natsangana teo ambonin’ny fanorenan’ny Apostoly 
sy ny mpaminany, ary Kristy Jesosy no fehizoro indrindra; ao aminy 
no irafetan’ny rafitra rehetra, mitombo tsara ho tempoly masina ao 
amin’ny Tompo. Ary ao aminy no miaraka aorina koa hianareo ho 
fonenan’Andriamanitra amin’ny Fanahy.  

Tena mampientana ny mahafantatra fa nifidy ny hitoetra ao 
amintsika Andriamanitra ety an-tany. Nifidy ny hiaina ao 
antintsika tsirairay Izy ary ny hitoetra ao amintsika amin’ny 
maha fiangonany antsika.  

�Fahazoana Antoka–Fahatokiana Azy 

Satria ao Aminy isika, Iray ao Aminy, miray Aminy tanteraka, 
amin'ny maha olom-baovao antsika, dia mizara ny mahizy Azy 
sy izay ananany rehetra isika.  

Lasa fananantsika ny Fahamarinany. Lasa lahatra ho antsika 
ny lahatra-ny. Lasa fiainantsika ny fiainany.  

Rehefa raisintsika ny fanambarana ny amin’ny olom-baovao, 
dia afaka miteny am-patokiana isika hoe,  

Fantatro iza aho ao amin'I Jesosy Kristy! 

Lasa Iray Aminy aho! 

Ankehitriny, dia mizara ny Fahamarinany aho 

Ny lahatra-ny, sy ny Fiainany! 

Olom-baovao aho! 

Efa lasa ny zavatra taloha! 

Lasa vaovao ny zavatra rehetra! 

Efesiana 3: 12 Izay ananantsika fahasahiana sy fanatonana amin’ny 
fahatokiana noho ny finoana Azy.  

Afaka manatona ny Fanatrehany am-pahasahiana isika 
amin’ny fahatokiana tanteraka fa satria iray Aminy isika, dia tsy 
meloka intsony isika ary tsy ambanin’ny fanamelohana. Olom-
baovao isika. Isika no fahamarinan’Andriamanitra ao amin'i 
Jesosy Kristy.  

Zanaky ny Fahazavana 

Jesosy no fisehoan’Andriamanitra tamin'ny nofo. Nalefa teto 
amin'ity tontolon’ny fahamaizinana ara-panahy ity Jesosy ho 

fahazavana hampiseho amin’izay mino Azy ny fitiavana sy ny 
herin’Andriamanitra.  

Jaona 8: 12 Ary Jesosy niteny tamin’ny olona indray ka nanao hoe: 
Izaho no fahazavan’izao tontolo izao; izay manaraka Ahy tsy mba 
handeha amin’ny maizina, fa hanana ny fahazavan’aina.  

1 Tesaloniana 5: 5 Vous êtes tous fils de la lumière et fils du jour. 
Nous ne sommes pas de la nuit ou des ténèbres.  

Tokony hiaina tahaka ny zanakin’ny fahazavana ny mpino. 
Tokony hiaina am-pandresena izy araka ny fahazavan’ny 
fanambarana ny Tenin'Andriamanitra. Hoy i Paoly nampia-
natra antsika,  

Efesiana 5: 8 Fa maizina hianareo fahiny, fa efa mazava ao amin’ny Tompo 
kosa ankehitriny; mandehana tahaka ny zanaky ny mazava.  

Nosasàna, Nohamasinina, Nohamarinina 

Amin'ny maha olom-baovao antsika, dia nafahana tamin’ny 
fahotana isika. nosasàna, nohamasinina, ary nohamarinina 
isika.  

1 Korintiana 6: 10, 11.. .  sy ny mpangalatra sy ny mpierina sy ny mpimamo 
sy ny mpanaratsy ary ny mpanao an-keriny dia tsy mba handova ny 
fanjakan’Andriamanitra. Ary efa mba toy izany ihany ny sasany aminareo, 
saingy efa voasasa hianareo, efa nohamasinina hianareo, efa 
nohamarinina hianareo, tamin’ny anaran’i Jesosy Kristy Tompo sy 
tamin’ny Fanahin’Andriamanitsika.  

Ny hoe’’voasasa’’dia hoe natao madio. Tsy afaka manaiky ny 
tsy fahadiovana eo amin'ny fanatrehany Andriamanitra. Ny 
fahamarinana tanteraka sy ny hery tanteraka dia tsy afaka 
miara-miaina amin’ny fahotana.  

1 Jaona 1: 7 Fa raha mandeha eo amin’ny mazava isika, tahaka Azy eo 
amin’ny mazava, dia manana fiombonana isika, ary ny ran’i Jesosy Zanany 
no manadio antsika ho afaka amin’ny ota rehetra.  

Ny hoe “nohamasinina» dia mamaritrany fifandraisana afaka 
ananan’ny olona amin'Andriamanitra amin'ny alalan'ny finoana 
an’I Jesosy Kristy. Midika izany fa tafasaraka amin'ny ratsy 
isika, voatokana ho an’I Kristy. Tafasaraka amin’izao tontolo 
izao isika, ary manana fifandraisana amin'Andriamanitra izay 
mifototra amin'ny fiasan’ny Heriny amintsika.  

Voasasa sy nohamasinina isika. Nohamarinana koa isika. Ny 
hoe’’nohamarinina’’dia midika hoe’’ambaran’ny fitsaran’An-
driamanitra fa marina’’. Marina isika; Tsisy kianina ny fanahin-
tsika eo anatrehan’Andriamanitra. Olom-baovao isika ao amin’I 
Jesosy Kristy. Nanjavona ny fahotana ela– nosasàna tamin’ny 
ran’I  Jesosy izay voavono.  

Romana 3: 28 Koa amin’izany dia ataontsika fa finoana no anamarinana ny 
olona, fa tsy ny asan’ny lalàna.  

Romana 8: 31b Raha Andriamanitra no momba antsika, iza no hahatohitra 
antsika?  

and. 33 Iza no hiampanga ny olom-boafidin’Andriamanitra? Andriamanitra 
no manamarina azy! 

Rehefa tonga Satana sy ny forongony hampahatsiahy antsika 
ny lasa, dia tokony hiteny isika,  

Adinoy izany ry Satana ,  

Nosasàna, nohamasinina, ary nohamarinina aho! 
Olom-baovao aho! 
Efa lasa ny zavatra taloha! 
Efa vaovao ny zavatra rehetra! 

NY OLOM-PIRENENA VAOVAO 

Ny Zontsika 

Amin'ny maha olom-baovao antsika, dia manana zom-
pirenena vaovao isika.  

Ny olona iray ao amin'ny firenena iray dia manana ny zony 
ambanin’ny lalam-panorenan’izany firenena izany. Ny lalam-
panorenana no lalàna ambony indrindra amin'ny firenena. Eo 
ambanin’io lalam-panorenana io avokoa rehefa mety ho làlana. 
Raha  tsy fantantsika ny zontsika, dia mety ho halàn’olona tsy 
manana hena-maso amintsika izany.  

Amin'ny maha olom-baovao antsika, dia nomena zo maro tsy 
azo iadian-kevitra isika, kanefa mety halain’i Satana tsisy 
hena-maso amintsika izany zo izany. Mety ho hampijaliana 
amin'ny tsisy dikany isika. Ny hoe olom-baovao dia tsy 
fahazoana antoka fa higoka ny fitahiam-panahy rehetra isika, 
fa izany dia manome antsika zo hitakiana izany.  

Ny Fitaovam-Piadiantsika 

Nosomparan’i Satana tamintsika teto amin’ity tany ity ny 
zontsika amin’ny maha olom-baovao. Nomen’Andriamanitra 
antsika ny fiadiana aram-panahy izay ilaintsika mba 
hitakiantsika izany.  

Paoly dia nanoratra fa tsy avy amin’izao tontolo izao ny 
fiandiantsika, fa mahery amin’Andriamanitra fa mahery 
handrava fiarovana mafy.  

2 Korintiana 10: 4 fa tsy avy amin’ny nofo ny fiadian’ny tafikay, fa 
mahery amin’Andriamanitra handrava fiarovana mafy.  

Ny manda dia tahaka ny toerana mafy. Misy fiantraikany lehibe 
izy io eo amin'ny toe-javatra iray, na fisainana, na olona, na 
rafitra iray. Mety ho manda izay napetrak’i Satana teo amin'ny 
fahasalamantsika sy ny ara-bolantsika izany. Na toy inona 
hamafin’izany manda izany, dia manana fiadiana handravana 
izany isika! 

�Tsy Maintsy Ampiasaina 

Tsy misy fiadiana mahomby raha tsy ampiasaina.  

Raha misy fahavalo manafika olona manana fiadiana iray, dia 
mbola afaka mandratra azy izy raha tsy ampiasainy ny 
fiadiany. Mety ho resy ilay olona voatafika na dia manana 
fiadiana hatrany an-tampon-doha ka hatrany am-paladia aza 
rehefa tsy mampiasa ny fiadiany.  

Mitovy amin'izany koa no miseho amintsika olom-baovao. 
Manana ny fiadiana rehetra izay ilaintsika handresena ny 
fahavalo isika, fa tokony hianatra isika hoe inona moa izany 
ary ahoana no fampiasana azy.  

� Description 

Ao amin'ny bokin’ny Efesiana no hamaritan’i Paoly ny 
fiarovana sy ny fiadian’ny olom-baovao.  



~ 64 ~ 

Efesiana 6: 11-17 Tafio avokoa ny fiadian’Andriamanitra, mba 
hahazoanareo hifahatra amin’ny fanangolen’ny devo-ly.  

 Fa isika tsy mitolona amin’ny nofo aman-dra, fa amin’ny fanapahana sy 
amin’ny fanjakana sy amin’ny mpanja-kan’izao fahamaizinana izao, dia 
amin’ny fanahy ratsy eny amin’ny rivotra.  

Ary noho izany, dia raiso avokoa ny fiadian’Andriamanitra, mba 
hahazoanareo hanohitra amin’ny andro mahory; ary rehefa vitanareo 
avokoa, dia hahafahatra hianareo.  

Mifahara ary, ka sikino fahamarinana ny valahanareo, ary mitafia ny 
rariny ho fiarovan-tratra, ary kiraroy ny faha-vononam-panahy avy amin’ny 
filazantsaran’ny fihavanana ny tongotrareo; ary ho fanampin’izany rehetra 
izany dia tano ny finoana ho ampinga, izay hahazoanareo hamono ny zana-
tsipìka mirehitra rehetra izay alefan’ilay ratsy. Ary raiso ny famonjena ho 
fiarovan-doha sy ny tenin’Andria-manitra ho sabatry ny Fanahy.  

�Fiadiana Enti-Manafika 

Amin'ny ankapobeany dia misy karazany fiadiana roa, dia ny 
fiarovana sy ny fanafihana. Misy ny fiadiana natao hiarovan-
tsika tena rehefa tafihana isika, ary ny iray kosa natao hana-
fihana ny fahavalo.  

Ny sabatry ny Fanahy– ny Tenin'Andriamanitra – no fitaovam-
panafihana lazain’io andalana io. Rehefa ampiasaintsika am-
pinoana ny Tenin'Andriamanitra, dia hitsoaka ny devoly. Tsy 
manana fiarovana amin'io fitaovana io mihitsy izy.  

Nomen’Andriamanitra an’io fitaovana io isika, fa tokony 
mianatra mampiasa azy. Amin'ny maha olom-baovao antsika, 
dia tokony tononintsika ny Tenin'Andriamanitra amin'ny toe-
javatra mitady handavo antsika.  

Ho Fehiny 

Manana endrika vaovao isika ao amin'i Jesosy Kristy.  

Tamin'ny alalan'ny fahagagan’ny fahateraham-baovao, dia 
teraka tao amin'ny ankohonan’Andriamanitra isika. Amin’ny 
maha zanakalahy sy zanakavavin’Andriamanitra antsika dia 
mpiara-mandova amin'I Jesosy isika. Izay Azy rehetra dia efa 
nozaraina ho antsika.  

Ao Aminy isika, ary noho ny toerantsika vaovao, dia tahiana 
amin’ny fitahiam-panahy rehetra isika, voafidy, voatendry, 
noekena, mifamatotra ary miara-mipetraka Aminy.  

Voaforona tao amin'I Kristy isika mba hanao Asa tsara eto an-
tany. Isika, izay fahavalony taloha, dia manana zo hifandray 
akaiky Aminy. Tempoliny masina isika. Manana fahazoana 
antoka sy fahatokiana vaovao isika noho ny finoantsika Azy.  

Isika izay tao amin'ny aizina, dia lasa zanaky ny fahazavana 
izao. Nosasana isika, nohamasinina, ary nohamarinina. 
Amin'ny maha olom-baovao antsika, dia manana zom-
pirenena isika. Tokony hitafy ny fiadian’Andriamanitra rehetra 
isika hitaky ny lovantsika rehetra, ny tombontsoantsika, sy ny 
zontsika amin'ny maha olom-baovao antsika ao amin’I Jesosy 
Kristy.  



~ 65 ~ 

FANONTANIANA HOVALIANA 

1. Midika inona aminao ny fahaterahana indray? 

 

 

 

 

 

 

2. Midika inona aminao ny “ao amin'I Kristy”? 

 

 

 

 

 

 

3. Midika inona aminao ny anisan’ny Zanaky ny Fahazavana? 

Lesona Fahafito 

Ny Zon’ny Olom-Baovao  

TOY NY ZANAK’I ABRAHAMA 

Nilaza i Paoly fa raha ao amin'ny finoana isika, dia zanak’i 
Abrahama. Tena zava-dehibe izany, satria manana zo sy 
tombontsoa maro isika amin'ny maha-zanak’i Abrahama 
antsika.  

Galatiana 3: 6, 7 Dia tahaka an’i Abrahama nino an’Andriamanitra, 
ka dia nisaina ho fahamarinany izany’’. Koa fantaro fa izay amin’ny 
finoana no zanak’i Abrahama.  

Ny fahamarinan’i Abrahama 

Jeren’Andriamanitra tahaka ny marina Abrahama, tsy hoe 
noho ny asa tsara, na ny fiainany tsara ho alain-tahaka, na ny 
zava-dehibe vitany, fa noho ny finoany. Tsy tonga lafatra 
Abrahama, fa marina izy noho ny finoany.  

Tsy ilaina ho tonga lafatra isika vao hahazo ny 
fahamarinan’Andriamanitra. Fa na izany aza anefa, dia tokony 
hino an’Andriamanitra isika ary mandray ny fahamarinany 
amin'ny alalan'ny finoana, tahaka izay nataon’i Abrahama.  

Eo amin'ny tontolo hita maso, avy amin’ny raintsika teto an-
tany isika, teraka tamina ankohonana izay mitondra ny 
anarany. Rehefa ateraka indray amin'ny alalan'ny finoana 
isika, dia teraka ao amin'ny ankohonan’ny finoana isika ary 
manana zo isika hampiasa ilay anaram-pianakaviana – dia ny 
fianakavian’i Abrahama.  

Fampanantenan’Andriamanitra Tamin'i Abrahama 

Rehefa niantso an’i Abrama Andriamanitra (izay nantsoina taty 
aoriana hoe Abrahama) hivoaka ny Harana, dia nanome 
fampanantenana maro azy Izy; ary satria isika ao anatin’ny 
ankohonan’i Abrahama, dia mananjara amin'izany 
fampanante-nana izany.  

Genesisy 12: 1-3Ary hoy Jehovah tamin’i Abrama: Mandehana miala 
amin’ny taninao sy ny havanao ary ny tranon’ny rainao hankany amin’ny 
tany izay hasehoko anao.  

Dia hahatonga anao ho firenena lehibe Aho sady hitahy anao sy hahalehibe 
ny anaranao; ary ho fitahiana tokoa hianao; ary hitahy izay manisy soa 
anao Aho, fa hanozona izay manozona anao; ary aminao no hitahiana ny 
firenena rehetra ambonin’ny tany.  

Manana zo amin'ny fampanantenana ho an’i Abrahama isika! 
Afaka mitaky izany fampanantenana izany ho antsika isika.  

Ny Taranany 

Nampanantena taranaka maro an’i Abrahama Andriamanitra. 
Ho maro tahaka ny fasika eo amin’ny tany ny taranany – 
tandindon’ny taranaka ara-nofo izany.  

Genesisy 13: 16 Ary hataoko maro tahaka ny vovo-tany ny 
taranakao; koa raha misy olona mahisa ny vovo-tany, dia ho azo 
isaina koa ny taranakao.  

Niteny tamin'i Abrahama koa Izy fa ho toy ny hamaron’ny 
kintana eny amin'ny lanitra ny taranany – tandindon’ny 
taranaka ara-panahy amin'ny alalan'ny finoana izany.  

Genesisy 15: 5 Dia nitondra azy nivoaka teo ivelan’ny lay Izy ka 
nanao hoe: Jereo ange ny lanitra, ka isao ny kintana, raha mahìsa 
azy hianao. Dia hoy Izy taminy: Ho tahaka izany ny taranakao.  

Fanekena Mandrakizay 

Nanao Fanekena Mandrakizay tamin'Abrahama sy ny taranany 
Andriamanitra.  

Genesisy 17: 7 Ary haoriko ny fanekeko ho amiko sy ho aminao 
mbamin’ny taranakao mandimby anao hatramin’ny taranaka fara 
mandimby, ho fanekena mandrakizay, mba ho Andriamanitrao sy ny 
taranakao mandimby anao Aho.  

Jesosy, Ilay Taranak’I Abrahama 

Raha ao amin'i Jesosy isika dia, mpandova ilay 
fampanantenana ny fitahian’Andriamanitra ho an'i Abrahama. 
Mpandova ilay faneken’i Abrahama isika.  

Galatiana 3: 16 Ary tamin’i Abrahama sy ny taranany no nilazana ny teny 
fikasana. Tsy lazainy hoe: Ary ho an’ny taranaka, toy ny milaza ny maro; fa 
toy ny milaza ny anankiray, ary ho an’ny taranakao, dia Kristy izany.  

Galatiana 3: 29 Fa raha an’i Kristy hianareo, dia taranak’i Abrahama sy 
mpandova araka ny teny fikasana.  

NY FITAHIANA ANTSIKA AO AMIN'I ABRAHAMA  

Zanak’i Abrahama isika – taranany ara-panahy – ary amin'ny 
alalan'ny finoana dia faka mandray ny fitahiany. Raha te-
hahazo ny fitahiany isika amin'ny alalan'ny finoana, dia tokony 
ho fantantsika izany.  

Ny Lisitry ny Fitahiana 

Deoteronomia 28: 1-14 Raha mihaino tsara ny feon’i Jehovah 
Andriamanitrao hianao ka mitandrina hanaraka ny didiny rehetra, 
izay andidiako anao anio, dia hasandratr’i Jehovah Andriamanitrao 
ho ambonin’ny firenena rehetra amin’ny tany hianao; ary ho tonga 
aminao sy ho azonao izao fitahiana rehetra izao, raha mihaino ny 
feon’i Jehovah Andriamanitrao hianao:  

Hotahina hianao ao an-tanàna, ary hotahina hianao any an-tsaha. 
Hotahina ny ateraky ny kibonao sy ny vokatry ny taninao ary ny 
ateraky ny biby fiompinao, dia ny ateraky ny ombinao sy ny ateraky 
ny ondry aman-osinao. Hotahina ny haronao sy ny vilia fanaova-
mofonao. Hotahina hianao, raha miditra; ary hotahina hianao, raha 
mivoaka.  

 Hatolotr’i Jehovah ho resy eo anoloanao ny fahavalonao, izay 
mitsangana hiady aminao, ka làlana iray no hivoahany hanatona 
anao, fa làlana fito kosa no handosirany hiala eo anoloanao.  

Handidy ny fitahiany ho aminao Jehovah amin’ny fitoeram-barinao sy izay 
rehetra ataon’ny tànanao, ka hitahy anao Izy any amin’ny tany izay omen’i 
Jehovah Andriamanitrao anao.  

 Hanandratra anao ho firenena masina ho Azy Jehovah, araka izay 
nianianany taminao, raha mitandrina ny didin’i Jehovah Andriamanitrao 

hianao ka mandeha amin’ny làlany. Dia ho hitan’ny firenena rehetra 
ambonin’ny tany fa ny anaran’i Jehovah no antsoina aminao, dia hatahotra 
anao izy.  

Ary hataon’i Jehovah manana amby ampy izay hahasoa anao, dia ny 
ateraky ny kibonao sy ny ateraky ny biby fiompinao ary ny vokatry ny 
taninao, any amin’ny tany izay nianianan’i Jehovah tamin’ny razanao 
homena anao.  

Hovohan’i Jehovah ho anao ny lanitra, tranony fitehirizan-tsoa, 
handatsahany ranonorana amin’ny taninao amin’ny fotoany sy hitahiany 
ny asan’ny tànanao rehetra. Ary hampisambotra ny firenena maro hianao, 
fa hianao kosa tsy hisambotra. Dia hataon’i Jehovah ho lohany hianao, fa 
tsy ho rambony; ary ho ambony tokoa hianao, fa tsy ho ambany, raha 
mihaino ny didin’i Jehovah Andriamanitrao, izay andidiako anao anio, ka 
mitandrina sy manaraka azy. Ary aza miala amin’ny teny rehetra izay 
andidiako anao anio, na ho amin’ny ankavanana, na ho amin’ny ankavia, 
hanaraka andriamani-kafa ka hanompo azy.  

Nomena Antsika 

I Abrahama aloha no nanaovana ny fanekena, avy eo vao ny 
taranany ara-nofo, avy eo nomena ny taranany ara-panahy– 
dia ireo izay manam-pinoana.  

Galatiana 3: 6, 7, 14 Dia tahaka an’i Abrahama nino an’Andriamanitra, ka 
dia nisaina ho fahamarinany izany. Koa fantaro fa izay amin’ny finoana no 
zanak’i Abrahama, mba ho tonga amin’ny jentilisa ny fitahiana an’i 
Abrahama ao amin’i Kristy Jesosy, ary mba horaisintsika amin’ny finoana 
ny teny fikasana ny amin’ny Fanahy.  

Ho Amin'ny Ankehitriny 

Mariho fa ny fampanantenana natao tamin'i Abrahama dia 
natao ho an’ny ankehitriny, fa tsy hoe rehefa any an-danitra 
isika. Natao ho an’ny ankehitriny izany.  

Aoka haka fotoana hisaorana ny Tompo isika amin’ny maha 
olom-baovao antsika amin’ny santionany amin’ireo fitahiana 
ireo.  

Ray ô,  

Misaotra anao aho noho ny fitahianao ahy eto amin'ny 
tanana sy eto amin’ny firenena.  

Tahiana aho n’aiza n’aiza misy ahy.  

Misaotra anao aho noho ny fitahianao ny naloaky ny kiboko, 
notahianao ny zanako.  

Misaotra anao aho noho ny nitahianao ny bibiko.  

Misaotra anao aho Ray fa feno ny haroko, fa manana 
hanina aho isanandro.  

Misaotra anao aho Ray fa tahianao raha mivoaka sy 
miditra. Fantatro fa efa resy ny fahavalo izay manafika ahy. 
Ho tonga eo amiko amin’ny làlana iray izy, saingy amin’ny 
làlana fito no itsoahany ahy.  

Misaotra anao aho Ray fa mahomby amin’ny ataoko 
rehetra. Handeha amin'ny lalanao aho ankehitriny, 
rahampitso, ary ny andro sisa iainako.  

Misaotra anao aho Ray ny amin'ny fahitan’ny olona ny 
fahalehibiazanao amin’ny alalan’ny fiainako.  

Misaotra anao aho fa homenao fanambinana manana amby 
ampy.  

Misaotra anao aho Ray satria novohanao ny tahirin’ny 
lanitra, ary afaka mandray izany aho eto an-tany.  

Misaotra anao aho Ray satria nataonao lohany fa tsy 
rambony– nataonao ambony fa tsy ambany.  

Ray ô! Misaotra anao aho amin’ny Fitahiana rehetra. Tsy 
hiala Aminao aho Ray ô. Tsy hanompo andriamani-kafa 
aho. Hitandrina ny didinao aho.  

Amin'ny Anaran’i Jesosy,  

Amena 

AFAKA TAMIN’NY LALAN’NY FAHOTANA SY NY FAHAFATESANA 

Novonjena Tamin’ny Fahasoavana 

Nilaza i Paoly fa tsy manana fifehezana ara-dalàna na 
fahefana amin’ny olona nanambara an’I Jesosy Tompony sy 
Mpamonjiny intsony ny ota.  

Tsy miaina eo ambany lalàna intsony isika. Voavonjy– 
voavidy– tsy tamin’ny lalàna fa tamin'ny fahasoavana.  

Romana 6: 14 Fa ny ota tsy hanan-kery aminareo; fa tsy mba 
ambanin’ny lalàna hianareo, fa ambanin’ny fahasoavana.  

Efesiana 2: 8 Fa fahasoavana no namonjena anareo amin’ny finoana; 
ary tsy avy aminareo izany, fa fanomezana avy amin’Andriamanitra.  

Ny famaritana ny fahasoavana dia fahitana fitia na dia tsy 
mendrika aza – zavatra nomena antsika na dia tsy mendrika 
ny hahazo izany aza isika.  

Tsy hoe tsy mendrika ny fahitana fitia avy amin’’Andriamanitra 
fotsiny isika, fa ny mifanohitra amin’izany mihitsy no mendrika 
antsika. Tsy nahatanteraka ny lalàna mihitsy ny lehilahy sy ny 
vehivavy; tsy nitondra famonjena azy izany – ny fahafatesana 
ihany no nentiny.  

Ny hoe voavonjy dia midika hoe voavonjy tamina zavatra na 
afaka tamina zavatra. Inona no nanafahana antsika? 

Afaka Tamin'ny Ozona 

Tsy eo ambanin’ny lalàn’ny fahotana sy ny fahafatesana 
intsony isika, ary koa tsy eo ambanin’ny ozon’ny lalàna. 
Novidiana tamin'ny ozon’ny lalàna isika; ka raha tsy mahalala 
ny zon’ny maha olom-baovao antsika isika, rehefa tonga 
Satana sy ny demonia hanozona antsika, dia mety ho resy 
isika. Kanefa, raha mahalala tsara ny zo sy tombontsoantsika 
amin'ny maha olom-baovao antsika isika, dia mety haharesy 
amin'ny ady.  

Rehefa mipoitra hanafika antsika izany zavatra anisan’ny 
ozona izany, dia afaka milaza am-pahatokiana isika amin'ny 
maha olom-baovao antsika hoe,  
Efa voavidy tamin'ny ozon’ny lalàna aho.  

�Lasa Voaozona Jesosy 
Tonga ozona ho antsika Jesosy! Izy no nisolo antsika ka 
nitondra izany ozona izany teo amin'ny tenany mba 
hividianana antsika! Nanafaka antsika tamin'ny ozon’ny lalàna 

tsirairay Izy rehefa nandoa ny saran’ny sazintsika teo amin'ny 
hazo fijaliana.  
Galatiana 3: 13 Kristy nanavotra anay tamin’ny ozon’ny lalàna, satria 

tonga voaozona hamonjy anay Izy; fa voaso-ratra hoe: , , Voaozona izay 

rehetra mihantona amin’ny hazo’’.  

Jesosy no hany Tokana afaka nahatanteraka ny lalàna feno. 
Niaina fiainana tanteraka Izy ary tonga sorona tanteraka ho 
antsika.  

�Voavidy Tamin'ny Ozona 
Zava-dehibe ny fahafantarana izay zavatra fonosin’ny ozona. 
Inona ny zavatra noentin’I Jesosy teo Aminy ho antsika? Inona 
ny ozon’ny lalàna? Raha mianatra izany lafiny izany isika, dia 
mety ho hitantsika ve fa nisy zavatra avy amin’i Satana 
noekentsika nefa tsy tokony noekentsika.  
Mosesy dia nitanisa ny lisitry ny zavatra izay anisan’ny ozona 
ao amin'ny Deotoronomia 28: 15-68. (tsara raha vakiana 
daholo ireo andininy ireo). Nanao ny lisitr’ireo ozona vokatry ny 
tsy fankatoavana koa i Mosesyka ity andininy manaraka ity no 
mamehy izany.  

Deoteronomia 28: 20 Hampandehanin’i Jehovah aminao ny ozona, dia 
horohoro sy fampitahorana amin’izay rehetra ataon’ny tànanao, mandra-
paharinganao sy mandra-pahalaninao faingana noho ny faharatsian’ny 
nataonao tamin’ny nahafoizanao Ahy.  

Handefa ny ozona aminao Jehovah, ny horohoro sy ny tahotra, 
amin'ny izay rehetra ataonao, mandrapahasimba anao, 
mandra-pijalinao tanteraka, noho ny faharatsian’ny fihetsikao, 
ary efa nahafoy ahy ianao 

Inona ireo ozon’ny lalàna? Inona ny sazy azo avy amin'ny 
fandikan-dalàna? 

� Fijaliana sy aretina 

� Fanaviana, Fanaintainana 

� Fahamaizana sy Main-tany 

� faharafesina sy fanampoizinana 

� Lanitra varahina 

� Tany vy 

� Vovoka sy jofo ny ranonorana 

� Faharesena 

� Ny faty lasa sakafon’ny vorona sy ny biby 

� Ratra anaty, fivontosana, hémorroïde, hidihidy mafy 

� Délire, fahajambana, fahadalana 

� Tsy hahomby ianao amin'izay kasainao, fa ho 
voahosihosy, sy ho voaroba ianao 

� Very olon-tiana, na trano, na vokatry ny asa 

� Very fananana, zanaka 

Mbola vao fiatombohan’ny lisitra fotsiny ireo! 

Fampiharana Mahomby 

Andao hojerentsika indray ireo ozon’ny lalàna araka ny 
Deotoronomia, fa amin’ity indray mitoraka aty dia aoka ho 



~ 71 ~ 

tadidiantsika fa efa voavidin’i Jesosy tamin'ny ozon’izany 
lalàna isika, ka hampiantsika izao teny izao “Jesosy efa nividy 
ahy tamin'ny _____________.  

Ohatra,  

Jesosy efa nividy ahy tamin'nyfampijalian’ny aretina.  

Jesosy efa nividy ahy tamin'ny fandravan’ny aretina.  

Jesosy efa nividy ahy tamin'ny fanaviana sy ny 
fanaintainana.  

Jesosy efa nividy ahy tamin'ny fahamaizana sy ny 
main-tany.  

Jesosy efa nividy ahy tamin'ny.. .   

Tadiavo ny zavatra izay napetrak’i Satana taminao voasoratra 
ao amin'ny Deotoronomia 28. Tafiditra ao anatin’ny ozon’ny 
lalàna izany ary Jesosy dia efa nividy anao tamin'izany ozona 
izany! 

Atombohy amin'ny fankatoavana ny Tenin'Andriamanitra,  

Jesosy efa nividy ahy tamin'ny ozon’ny______________.  

Efa nandoa ny vidin’ny ota Jesosy. Mandidy ny 
ozon’izanysoritr’aretin’izany aho hiala amiko izao dia izao! 

Rehefa voafantsika teo amin'ny hazo fijaliana Jesosy, dia 
tonga ozona ho antsika Izy mba hanaovana antsika ho marina. 
Tsy ny fanomezan’ny fiainana mandrakizay ihany no nomeny 
antsika, fa nomen’I jesosy antsika izay rehetra ilaintsika mba 
hahatonga antsika ho mpandresy amin'izao fiainana izao.  

Rehefa miezaka manome anao iray amin’ireo ozona ireo 
Satana, dia izao tenenina, Tsia ry Satana! Efa novidian’i 
Jesosy tamin’io ozona io aho! 

Nahafahana Tamin’ny Lasa 

Matetika Satana no mamandrika antsika ka mampanaiky 
antsika iray amin'ireo ozona ireo amin’ny fandresena lahatra fa 
nanota isika, ary ilay ozona dia sazin’ny ota. Dia manomboka 
mieritreritra isika fa mendrika izany sazy izany.  

Marina ny an’i Satana rehefa milaza izy fa ny ozona dia 
valin’ny fahotana. Fa tsy miteny amintsika mihitsy Satana fa 
efa naloan’i Jesosy izany fahotana izany, noho izany dia tsy 
mila mibaby izany fahotana na ozona izany intsony isika ho 
vokatr’izany fahotana izany.  

2 Korintiana 5: 17 Koa raha misy olona ao amin’i Kristy, dia olom-
baovao izy; efa lasa ny zavatra taloha, indreo, efa tonga vaovao ireo.  

Miaina Am-pandresena 

Rehefa olom-baovao isika, dia nafahana tamin'ny lalàn’ny ota 
sy ny fahafatesana. Efa voavidy tamin'ny ota rehetra, 
fanasaziana rehetra sy ny ozona rehetra isika.  

Romana 8: 2 Fa ao amin’i Kristy Jesosy ny lalàn’ny Fanahin’aina no 
nahafaka ahy tamin’ny lalàn’ny fahotana sy ny fahafatesana.  

Raha nanota isika, dia tsy maintsy mifona ary mandray ny 
famelan-keloka.  

1 Jaona 1: 9 Raha miaiky ny fahotantsika isika, dia maha-toky sy marina 
Izy ka mamela ny fahotantsika sy manadio antsika ho afaka amin’ny tsi-
fahamarinana rehetra.  

Vantany vao nifona ny fahotantsika isika, tonga dia afaka 
amin'ny gejan’izany ota izay namatotra antsika izay. Voadio 
tamin'ny tsy fahamarinana rehetra isika. Tsy afaka ny 
haharesy antsika intsony Satana amin'ny alalan'ny 
fanamelohana sy ny fiampangana.  

Ny ota, ny ozona, ary ny lalàn’ny ota sy ny fahafatesana, dia 
tsy manana zo ara-dalàna hitondra faharesena intsony. Afaka 
mivelona miarakamin’ny fitahiana ho an’ny olom-baovao isika 
eo amin’ny fiainana.  

Miaraka Amin'ny Hery Handresena 

Nanana finoana i Abrahama ka nisaina ho fahamarinany izany. 
Amin'ny finoana dia afaka mahazo ny fitahiana azony koa 
isika.  

Tonga Jesosy ary nitondra ny ozon’ny lalàna teo Aminy. 
Amin'ny finoana no ahafahantsika mandray ny famonjentsika. 
Amin'ny finoana no ahafahantsika mandresy ny zavatr’izao 
tontolo izao. Manome antsika hery handresena ny finoana! 

1 Jaona 5: 4 Fa izay rehetra naterak’Andriamanitra dia maharesy 
izao tontolo izao; ary ny fandresena izay enti-maharesy izao tontolo 
izao dia ny finoantsika.  

Manana ny herin’ny fandresen’Andriamanitra ao anatintsika 
isika noho ny maha olom-baovao antsika. Nomena antsika ny 
safidy hampiasa io hery io. Afaka misafidy ny hino ny 
Tenin'Andriamanitra isika na hino izay zava-miseho 
manodidina antsika.  

Ny herim-pandresen’Andriamanitra dia miasa rehefa mino sy 
mampiasa ny Teniny isika amin'ny fanononana azy am-
pahatokiana. Ny finoantsika ao amin'ny Teniny no 
azahoantsika ny fandresena.  

Milaza Satana fa meloka isika, mpanota tsy misy lanjany, ary 
dia mitolefika isika eo anoloan’ny aretina, ny ratsy, ny 
fahantrana sy ny fahadisoam-panantenana izay anisan’ny 
ozona avokoa.  

� Andriamanitra miteny fa isika dia olom-baovao, 
afaka tamin'ny fananan-tsiny, ny fahamelohana, ary 
ny ozon’ny lalàna.  

� Lazain’Andriamanitra fa mpandova ny 
fampanantenana rehetra an’i Abrahama isika.  

� Niteny Andriamanitra fa amin’ny maha mpandresy 
dia afaka mandeha amin’ny fitahiana manana amby 
ampy isika.  

Afaka isika ny ho, manao ary hahazo izay rehetra 
nomanin’Andriamanitra ho antsika isika amin'ny maha-mpino 
ao amin’I Jesosy Kristy antsika.  

� Tokony hisafidy ny hino izay tenenin’’Andriama-
nitra isika fa tsy hino izay laingan’i devoly.  

� Tokony hisafidy ny hibanjina antsika tahaka ny 
fibanjinan’Andriamanitra antsika isika 

�Tokony manomboka manambara izay rehetra 
lazain’Andriamanitra momba antsika isika.  

Amin’izay isika afaka migoka ny zo mahafinaritra maha olom-
baovao antsika ao amin’I Jesosy Kristy! 

FANONTANIANA HOVALIANA 

1. Inona no maha-zava-dehibe ny hahafantarana fa anisan’ny ankohonan’i Abrahama isika? 

 

 

 

 

 

2. Ataovy ny lisitry ny fampanantenana fanekena izay nataon’Andriamanitra tamin'i 
Abrahama ka manan-danja aminao.  

 

 

 

 

 

3. Amin'ny fampiasana ny Deorotonomia 28: 15-68, dia soraty amin'ny pejy iray ny 
fanambaranao milaza ny fahafahanao amin’ny ozon’ny lalana.  

Lesona Fahavalo 

Ny Tombontsoan’ny Olom-Baovao 
Fampidirana 

Ny fanamabarana ny amin’ny olom-baovao sy ny 
fahamarinantsika ao amin'i Jesosy Kristy dia mitondra 
tombontsoa maro ho an’izay mino an’I Jesosy Kristy 

Salamo 68: 20a Isaorana anie ny Tompo, Izay mitondra ny 
entantsika isan-andro.  

FIOMBONANA AMIN'ANDRIAMANITRA  

Iray amin'ireo tombontsoa lehibe indrindra ho an’ny olom-
baovao ny fahafahany mandeha am-pahatokiana sy tsy amin-
kenatra eo anatrehan’Andriamanitra ao anatin’ny fahazavan’ny 
fanatrehany feno voninahitra. Afaka miresaka Aminy isika. 
Afaka manana fifandraisana akaiky sy lalina Aminy isika.  

1 Jaona 1: 3-7 izay efa hitanay sy renay no ambaranay aminareo, 
mba hahazoanareo fiombonana aminay koa; ary ny fiombonanay dia 
amin’ny Ray sy amin’i Jesosy Kristy Zanany. Ary izao zavatra izao 
no soratanay, mba ho tanteraka ny fifaliantsika.  

Ary izao no teny renay taminy ka ambaranay aminareo: 
Andriamanitra dia mazava, ary tsy misy maizina akory ao aminy. 
Raha hoy isika: Manana fiombonana aminy isika, kanefa mandeha 
amin’ny maizina, dia mandainga isika ka tsy manao ny marina. Fa 
raha mandeha eo amin’ny mazava isika, tahaka Azy eo amin’ny 
mazava, dia manana fiombonana isika, ary ny ran’i Jesosy Zanany 
no manadio antsika ho afaka amin’ny ota rehetra.  

Ny tena mahasamihafa ny finoana kristiana amin'ny finoana 
hafa dia rehefa mandray an’i Kristy isika, dia manana 
fifandraisana manokana Aminy (anisan’ny ankohonan’Andria-
manitra mandrakizay) sy fiombonana (fiombonana isanandro) 
amin'Andriamanitra.  

Ny hamerina ny fifandraisany amin'ny olombelona no tena 
tanjon’Andriamanitra tamin'ny fanavotana, ary koa ny 
hamerina ny fiombonantsika Aminy.  

Famaritana 

Araka ny dikitioneran’i Webster’s Unabridged Dictionary, ireto 
misy famaritana vitsivitsy momba ny fiombonana:  

� Miombon-kevitra 

� Fiombonana amin’ny toe-po sahala 

� Fifandraisana 

� Namana tena akaiky 

� Akaiky tsy mifampihafahafa  

� Fifampizarana 

Antso 

Antsoina ho ao amin'ny fifandraisana amin’Andriamanitra isika.  

1 Korintiana 1: 9Mahatoky Andriamanitra, Izay nahatonga ny fiantsoana 
anareo hanananareo fiombonana amin’ny Zanany, dia Jesosy Kristy 
Tompontsika.  

Endrey izany halehibe-na fisainana. Antsoin’Andriamanitra  
hifandray Aminy isika. Mila fifandraisana amintsika Izy! 

Ny fifandraisantsika akaiky amin'Andriamanitra dia tokony 
hitarika antsika ho amina fifandraisana sahala amin’izany 
amin’ny rahalahintsika sy anabavintsika amin'ny 
ankohonan’Andriamanitra. Izao no nosoratan’ny apostoly 
Jaona,  

1 Jaona 1: 3, 4 izay efa hitanay sy renay no ambaranay aminareo, 
mba hahazoanareo fiombonana aminay koa; ary ny fiombonanay dia 
amin’ny Ray sy amin’i Jesosy Kristy Zanany. Ary izao zavatra izao 
no soratanay, mba ho tanteraka ny fifaliantsika.  

Mitondra fifaliana 

Ny tena fifaliana dia ny valin’ny fifandraisana akaiky, sy tena 
tsy misy ahiahy amin'Andriamanitra, miaraka amin’ireo 
rahalahy sy anabavy ao amin'ny Jesosy Kristy.  

Salamo 16: 11 Hampahafantatra ahy ny làlan’aina Hianao; 
Fahavokisam-pifaliana no eo anatrehanao, Ary fahafina-retana no eo 
an-tànanao ankavanana mandrakizay.  

Tsy misy fifaliana lehibe mihoatra ny fahatsapana ny 
fifandraisana akaiky amin'Andriamanitra amin'ny alalan'ny 
Teniny. Izao no nosoratan’i Jeremia,  

Jeremia 15: 16Hitako ny teninao ka nohaniko, Ary ny teninao no 
fifaliako sy firavoravoan’ny foko; Fa nantsoina tamin’ny anaranao 
aho, Jehovah, Andriamanitry ny maro ô! 

Ny mpino izay nahita ny fanambarana ny maha olom-baovao 
ao amin'i Jesosy Kristy, dia nahita fifaliana.  

Ireo izay voagejan’ny fahamelohana, sy ny fanamelohana, ary 
ny fanambanian-tena dia hahita ny fanambarana ny 
fahamarinana, afaka amin'ny fatotra izy ary hiditra ao anatin’ny 
fifaliana lehibe.  

Ny olona izay nanandrana io fanambarana io  ihany no afaka 
mahatsapa izany fifaliana lehibe izany amin’ny fifandraisana 
akaiky amin'Andriamanitra ka tsy hatahotra ny ho voaheloka.  

Hoy i Davida momba an’io hafaliana io.  

Salamo 32: 1, 2 Sambatra ny olona izay voavela ny helony sy 
voasarona ny fahotany. Sambatra ny olona izay tsy isain’i Jehovah 
heloka, Ary tsy misy fitaka ny fanahiny! 

Fifandraisana Tapaka 

Rehefa manota isika, dia tapaka ny fifandraisantsika 
amin’Andriamanitra. Zanany foana anefa isika.  

Ny fahotana no nanapaka io fifandraisany amintsika io. Io no 
sakana lehibe tsy afahantsika mifandray Aminy. Na izany aza, 
Andriamanitra be famindrampo Izy, dia mamela antsika 
hifandray Aminy foana.  

Hoy Jaona,  

1 Jaona 1: 8-10 Raha hoy isika: Tsy manana ota isika, dia mamita-
tena, ary ny marina tsy ato anatintsika.  Raha miaiky ny 
fahotantsika isika, dia mahatoky sy marina Izy ka mamela ny 
fahotantsika sy manadio antsika ho afaka amin’ny tsi-fahamarinana 
rehetra. Raha hoy isika: Tsy nanota isika, dia mampandainga Azy, 
ary ny teniny tsy ato anatintsika.  

“Miaiky” dia midika hoe manambara. Mila ambarantsika ny 
fahotantsika ary tsy tokony hamita-tena isika ka hanafina sy 
handà fa nanota. Fa kosa, tokony hiaiky isika, amin’ny 
tenantsika sy eo imason’Andriamanitra fa tena nanota, teo 
imasony aloha dia avy eo amin’ny tenantsika koa.  

Ny teny hoe  “ota” dia midika hoe “tsy tonga amin'ny tanjona.” 
Manota isika isaky ny tsy mahatanteraka ny 
fahamarinan’Andriamanitra amin'ny alalan’ny asantsika sy ny 
fisainantsika.  

Raha vao nahatsapa isika fa tsy’’tody amin’ilay tanjona’’, dia 
tokony hiaiky ny fahotantsika isika ary mangataka ny famelana 
sy ny fanadiovana antsika amin'ny tsi-fahamarinana.  

� Manararaotra Ny Famindrampon’Andriamanitra  

Maro amin'ireo izay tsy mbola manana ny fanambarana ny 
fahamarinan’Andriamanitra, no manararaotra ny 
famindrampony.  Diso ny fiheverany fa afaka minia manota izy, 
dia miandrandra famelana amin'ny alalan'ny fifonana avy eo.  

Mbola nanohy i Jaona, ao amin'ny andininy manaraka, fa tsy 
tokony hanome lalana ny fahotana hiditra eo amin’ny 
fiainantsika isika. 

1 Jaona 2: 1Anaka, izany zavatra izany no soratako aminareo mba 
tsy hanotanareo. Ary raha misy manota, dia manana Solovava ao 
amin’ny Ray isika, dia Jesosy Kristy, Ilay Marina.  

Ny antsontsika amin'Andriamanitra dia ny mba 
hanalavirantsika ny ota.  

FANAMBINANA 

Iray amin'ny tombontsoan’ny mpino nateraka indray – olom-
baovao – dia ny fahafahantsika mahazo ny tena fanambinana. 
Misy karazany roa ny fanambinana, dia ny an’ny saina, sy ny 
an’ny fiainana ara-bola.  

Araka ny nolazain’I Apostoly Paoly, nanoratra Andriamanitra fa 
tena tiany raha hambinina sy ho salama isika– tahaka ny 
hanambinana ny fanahintsika.  

3 Jaona 1: 2 Ry malala, mangataka aho mba hambinina sy ho salama 
amin’ny zavatra rehetra anie hianao, tahaka izay anambinana ny fanahinao 
ihany.  

Inona no tena ambony indrindra amin'ny fanirian’Andriama-
nitra? Mba hambinina sy ho salama isika, tahaka ny 
hanambinana ny fanahintsika.  

Inona moa no dikan’ny hoe’’hambinina ny fanahinareo ?’’ 

Fanambinana ny Fanahy 

Ny saintsika dia milaza ny amin’ny tsilon-tsaintsika, ny 
fihetsempontsika, sy ny zotompontsika. Ny fanambinana ny 
fanahy– fanambinana ny fisainana sy fanambinana ny 

fihetsempo – dia avy amin'ny fanoloran-tenantsika ho an’i 
Jesosy ho fanatitra velona, sy amin'ny fanavaozana ny 
saintsika amin'ny alalan'ny Tenin'Andriamanitra. Ny 
fanambinana ny fanahy dia ilaina mba hahazahoana 
fanambinana ara-batana.  
Romana 12: 1, 2 Koa amin’izany mangataka aminareo aho, ry rahalahy, 

noho ny famindrampon’Andria-manitra, mba hatolotrareo ny tenanareo ho 

fanatitra velona, masina, sitrak’Andriamanitra, dia fanompoam-panahy 

mety hataonareo izany.  

Ary aza manaraka ny fanaon’izao tontolo izao; fa miovà amin’ny 

fanavaozana ny saina, hamantaranareo ny sitrapon’Andriamanitra, dia izay 

tsara sady ankasitrahana no marina.  

Tian’Andriamanitra hambinina ny olony, ireo olom-baovaony, 
ara-batana sy ara-panahy. Tsy mifanaraka amin'ny fiainan’izao 
tontolo izao intsony ny fiainan’ny olom-baovao.  

�Dingana Iray 
Ao anatina fiovana miandalana ny olom-baovao; ary tonga io 
fiovana io rehefa  mamaky, mihaino, mandinika, mino, manao 
ny asa araka ny Tenin'Andriamanitra ny tsilon-tsainy.  
Ny dingana voalohany tena manan-danja hahazoana ny 
fahasalamana tanteraka sy ny fanambinana, dia ny mandroso 
amin’ny fanambarana ny maha olom-baovao. Io fanambarana 
io no hanafaka ny mpino rehetra amin'ny fahamelohana, ny 
fanamelohana, sy tsi-fahamendrehana, mba hahazoany ny 
tombontsoa rehetra amin’ny maha olom-baovao, ary 
hanombohany mandeha ao amin’ny fanambinana sy ny 
fahasalamana tanteraka.  

�Voasoratra 

Ny zanak’Andriamanitra tena’’ambinina’’dia hita ao amin'ny 
Salamo Voalohany.  
Salamo 1: 1-3Sambatra ny olona Izay tsy mandeha eo amin’ny fisainan’ny 

ratsy fanahy, ary tsy mijanona eo amin’ny làlana falehan’ny mpanota, ary 

tsy mipetraka eo amin’ny fipetrahan’ny mpaniratsira; fa ny lalàn’i Jehovah 

no sitrany; eny, ny lalàny no saintsaininy andro aman-alina. Dia tahaka ny 

hazo ambolena eo amoron’ny rano velona izy, izay mamoa amin’ny fotoany, 

ny raviny koa tsy mba malazo; Ary ny asany rehetra dia ataony lavorary 

avokoa.  

Ny olona tena ambinina dia izay:  

�mandeha amin’ny finoana sy fankatoavana araka 
izay voalazan’ny Tenin'Andriamanitra  

�mandeha amin’ny fitiavana ary manandrana 
mifandray lalina sy akaiky amin’Andriamanitra sy 
amin’ireo namana mpino 

�manandrana ny fiadanana omen’ Andriamanitra ary 
afa-po amin'izay zavatra ataony 

�manohy ny asan’Andriamanitra sy ny fanampiana 
ny hafa 

�manana ny ampy rehetra ara-bola mba 
“hampiroboroboana ny asa tsara ” 

�afaka ny hanome an-kitsim-po ho an’Andriamanitra 
sy ho an’ny tsy manana 

Fanambinana ara-Bola 

Tsy araka izay mety ho nampianarana antsika, fa tsy ratsy 
akory ny vola. Fa ny fitiavana azy no fototry ny ratsy rehetra.  

Ny vola no entina hanatanterahina ny Irak’Andriamanitra. Tsy 
maintsy haintsika ny fomba fandraisana ny fanambinana ara-
bola avy amin'Andriamanitra mba afahantsika manangona ireo 
olona very amin'ny alalan'ny Filazantsaran’i Jesosy Kristy.  

Efa nampitandrina antsika i Jaona tsy hifantoka loatra amin'ny 
zavatra eto an-tany. Tsy maintsy mailo foana isika amin'ny 
mety hisian’ny fahadisoam-panantenana entin’ny harena, na 
ny avonavona eo amin’ny fiainana noho ny fananana be, na ny 
fitiavam-boninahitra.  

Nilaza Andriamanitra fa raha tena mikatsaka ny fanjakany sy 
ny fahamarinany isika, dia hotahiany amin'ny zavatra rehetra 
isika. 

Matio 6: 33 Fa katsaho aloha ny fanjakany sy ny fahamarinany, dia 
hanampy ho anareo izany rehetra izany.  

Ny olom-baovao izay nandray ny fanambarana ny 
fahamarinana, dia hametraka ambony foana ny fikatsahana ny 
fanjakan’Andriamanitra sy ny fahamarinany noho ny zavatra 
rehetra. Hikatsaka an’Andriamanitra sy ny fahamarinany foana 
izy ary Andriamanitra dia hanome azy “ny zavatra rehetra.” 

�Manome an’Andriamanitra  

Tsy mila sinibe handrotsahana ny fanambinana ara-bola 
Andriamanitra. Renirano no ilainy, izany hoe ireo izay manome 
ho an’ny Fanjakany.  

Hoy Jesosy,  

Lioka 6: 38 Omeo, dia mba homena hianareo; fatra tsara sady ahintsana no 
afatratra ka mihoatra no homeny ho ao am-pofoanareo. Fa izay fatra 
ataonareo no hamarana ho anareo kosa.  

Rehefa manome amin’ny finoana sy ny fankatoavana an’ 
Andriamanitra isika, hampitombo sy hanome antsika foana Izy 
mba hahazoantsika manome Azy koa.  

Ny fanambinana dia iray amin'ireo fampanantenana feno 
tombontsoa ho an’ny olom-baovao. Efa nanao fanekena 
fanambinana ara-bola ho an’izay mankato azy Andriamanitra.  

FAHASALAMANA SY FANASITRANANA  

Tombontsoa iray lehibe ho an’ny olom-baovao ny famatsiana 
fanasitranana ho an’ny vatany. 

Ny fanambarana ny fahamarinana ny amin’ny maha olom-
baovao dia hanafaka ireo olona voafatotry ny fisainana diso, 
ny fanamelohana na ny tsy fahamendrehana, mba hahazoany 
mandray tsara ny fanasitranany avy amin'Andriamanitra amim-
pahatokiana lehibe.  

Tamin'ny asam-pamonjena nataon’i Jesosy ho antsika, dia 
nomeny antsika koa ny famonjena mandrakizay, ary nomeny 
antsika koa fanasitranana ny tenantsika.  

Sitrana Noho Ny Dian-Kapoka Taminy 

Ao amin'ny faminaniana lehibe ny amin’ny fahatongavan’i 
Mesia, Isaia dia miresaka mazava tsara ny amin’ny 
fanasitranana antsika.  

Isaia 53: 5 Nefa Izy dia voalefona noho ny fahadisoantsika sy 
notorotoroina noho ny helotsika, ny fampijaliana naha-zoantsika 
fihavanana no namelezana Azy; ary ny dian-kapoka taminy no 
nahasitranana antsika.  

Nanamafy ny hafatr’i Isaia i Paoly momba ny asa famonjena 
nataon’i Jesosy tamin'ny fampiasany ny tenin’Isaia ihany.  

1 Petera 2: 24 Ary Izy nitondra ny fahotantsika tamin’ny tenany teo 
ambonin’ny hazo, mba ho faty ny amin’ny ota isika, fa ho velona ny 
amin’ny fahamarinana; ary ny dian-kapoka taminy no nahasitranana 
anareo.  

Jehovah-Rapha 

Taoriana kely nivoahan’ny zanak’Isiraely ny tany Egypta, dia 
niseho tamin'ny maha  Jehovah Rapha Azy Andriamanitra, dia 
Ilay Andriamanitra Manasitrana.  

Eksodosy 15: 26 ka hoy Izy: Raha hazoto hihaino ny feon’i Jehovah 
Andriamanitrao hianao ka hanao izay mahitsy eo imasony sy hihaino ny 
lalàny ary hitandrina ny didiny rehetra, dia tsy hisy hataoko aminao ireny 
aretina rehetra ireny, izay nataoko tamin’ny Egyptiana; fa Izaho no 
Jehovah Izay mahasitrana anao.  

Tsy miova mandrakizay Andriamanitra.Mbola natao ho 
amin’izao fotoana izao ny fanasitranana.  

Mitondra fanasitranana ny Tenin’Andriamanitra. 

Milaza amintsika Solomona mpanjaka fa ny aina sy ny 
fahasalamana ho an’ny vatantsika dia azontsika amin'ny 
alalan'ny Tenin'Andriamanitra.  

Ohabolana 4: 20-22 Anaka, tandremo ny teniko; Atongilano ny sofinao 
hihaino ny filazako. Aza avela hiala eo imaso-nao izy, Fa raketo ao am-
ponao.  Fa aina ho an’ny mahazo azy izy Ary fahasalamana ho an’ny nofony 
rehetra.  

Raha tena mitandrina ny Tenin'Andriamanitra isika, ary 
misaintsaina tsara izay lazainy momba ny fiainana salama, dia 
ho tonga tokoa izany eo amin'ny fiainantsika. Koa satria 
nohavaozina ny saintsika, dia hohavaozina arak’izany koa ny 
vatantsika.  

Raha miampita avy ao amin'ny fanahintsika mankany amin'ny 
saintsika izany fanambarana izany, dia hanonona ny 
Tenin'Andriamanitra amim-pinoana sy am-pahatokiana isika, 
dia ho tonga marina ny fanasitranana sy ny fahasalamana.  

Naoty: Raha te hianatra lalina momba ny fanasitranana, vakio 
ny boky Fiahian’Andriamanitra amin'ny Fanasitranana, noso-
ratan’i A. L. sy Joyce Gill.  

NY HERIN’ANDRIAMANITRA 

Tombontsoa lehibe ho an’ny olom-baovao koa dia ny 
fahaizana maneho ny herin’ny Fanahy Masina ao anatiny.  

Sakana Ratsy 
Maro ny mpino izay feno ny Fanahy no tsy nahavita 
nampiseho ny herin’Andriamanitra izay ao aminy satria mbola 

hazonin’ny fisainana sy ireo sary ratsy momba ny fiainany 
taloha izy.  
Mbola maro koa ireo tsy nahazo ny fanambarana ny 
fahamarinan’Andriamanitra izay mitoetra ao amin'ny olom-
baovao, no voasakana satria mbola namela ny fahotana 
hitoetra eo amin'ny fiainany izy. Mahatsapa izy fa ny fahotana 
no tena mibahan-toerana noho ny fahamarinana. Tsapany fa 
nanota izy, kanefa tsy mino izy fa ho resiny izany fahotana 
izany. Navelany halahelo na sempotra tsy afa-miaina teo 
amin'ny fiainany ny fanahin’Andriamanitra.  
Hoy i Paoly,  
Efesiana 4: 30, 31 Ary aza mampalahelo ny Fanahy Masin’Andriamanitra, 

Izay nanisiana tombo-kase anareo ho amin’ny andro fanavotana. Esory 

aminareo ny fo-lentika rehetra sy ny fahavinirana sy ny fahatezerana sy ny 

fitabatabana sy ny fitenenan-dratsy ary ny lolompo rehetra.  

Ny olona iray izay mahafantatra tsara ny fahotana, ary mbola 
minia manao izany dia mampalahelo ny Fanahy Masina, ary 
hiaina ao anatin’ny fahalemena sy ny faharesena izy.  

Fanambarana ny Fahamarinana 
Ny mpino izay nandray ny fanambarana ka lasa olom-baovao, 
dia hohamarinina. Ho toy ny namoronana azy tany am-
piandohana izy. Hanatanteraka ny asan’I Jesosy izy. Ho hitany 
fa marina izy, manana fifandraisana amin' Andriamanitra, ary 
hampiasain’Andriamanitra izy hanampy ny hafa.  
Ho tsapany fa hiasa amin'ny maha voahosotr’Andriamanitra 
azy izy ary izany dia hiseho eo amin'ny fiainany. Araka ny 
tenin’i Jesosy hoe, onin’ny ranon’aina velona no hiboiboika avy 
ao aminy amin'ny alalan'ny ny fiainany sy ny asa izay ataony.  
Hoy Jesosy,  
Jaona 7:38 Izay mino Ahy, dia hisy onin'ny rano velona miboiboika 

avy ao an-kibony. 

 
Ny Herin’ny Mijoro Vavolombelona 

Nilaza Jesosy fa ny tena tanjon’ny hery ao amintsika, izay 
tonga rehefa mandray ny batisan’ny Fanahy Masina isika, dia 
ny hahatonga antsika ho vavolombelona mahery ho an’i 
Jesosy Kristy.  
Asa 1: 8 Fa hahazo hery hianareo amin’ny hilatsahan’ny Fanahy Masina 

aminareo, ary ho vavolombeloko any Jero-salema sy eran’i Jodia sy 

Samaria ary hatramin’ny faran’ny tany.  

�Famantarana sy Fahagagana 

Ny planin’Andriamanitra dia ny hanatratra ireo olona very 
amin'ny alalan'ny fahagagan’ny filazantsara. Ny famantarana 
sy ny fahagagana dia manamafy foana ny herin’ny 
Tenin'Andriamanitra rehefa toriana sy zaraina izy.  

Ny teny farany nambaran’i Jesosy tamin’ireo nino azy 
alohan’ny nandaozany ny tany araky Marka dia,  

Marka 16: 15-20 Ary hoy Izy taminy: Mandehana any amin’izao tontolo 
izao hianareo, ka mitoria ny filazantsara amin’ny olombelona rehetra. Izay 
mino sy atao batisa no hovonjena; fa izay tsy mety mino no hohelohina.  

Ary izao famantarana izao no hanaraka izay mino: hamoaka demonia 
amin’ny anarako izy; hiteny amin’ny fiteny izay tsy mbola hainy izy; 
handray menarana izy; ary na dia misotro zava-mahafaty aza izy, dia tsy 

hampaninona azy izany; hametra-tànana amin’ny marary izy, dia ho sitrana 
ireny.  

Ary Jesosy Tompo, rehefa niteny taminy, dia nampiakarina ho any an-
danitra ka nipetraka eo an-kavanan’Andria-manitra.  

Marka 16: 20 Fa izy ireo kosa dia lasa ka nitori-teny eny tontolo eny, ary 
ny Tompo niara-niasa taminy ka nana-marina ny teny tamin’ny 
famantarana izay nomba azy.  

Amin'ny alalan'ny fanambarana ny maha olom-baovao, ny 
mpino dia afaka ny hijoro vavolombelona ho an’i Jesosy Kristy 
ao amin'ny herin’ny Fanahy Masina.  

�Afaka ny Tahotra 

Tsy ny tahotra ny olona intsony no haneritery azy.  

Hiteny am-pahatokiana izy hoe,  

2 Timoty1: 7, 8 Fa tsy nomen’Andriamanitra fanahy osa isika, fa fanahy 
mahery sy fitiavana ary fahononan-tena. Koa aza menatra ny ho 
vavolombelon’ny Tompontsika, na ahy mpifatony hianao.. .   

Ny mpino miaraka amin’ny fanambarana ny maha olom-
baovao azy dia ho lasa vavolombelona tsy matahotra na 
menatra intsony ho an’i Jesosy.  

Hilaza am-pinoana izy,  

Filipiana 4: 13 Mahay ny zavatra rehetra aho ao amin’Ilay 
mampahery ahy.  

�Hery Tsy Manam-petra 

Ny mpino izay manana ny fanambarana ny maha olom-baovao 
azy dia hamela ny herin’Andriamanitra tsy misy fetra hiseho 
amin’ny alalan’ny famantarana sy fahagagan’ny fanasitranana.  

Ny fisainana diso sy ny fanamelohana dia tsy hahatana azy 
ireo intsony handroaka devoly sy hametra-tanana ny marary 
ary hamela ny herin’Andriamanitra hivoaka eo amin’ny tenany.  

Ny olona miaraka amin’ny fanambaranana ny maha olom-
baovao dia hahazo ny tombontsoan’ny fifandraisana 
amin’Andriamanitra: fifaliana, fanasitranana sy fahasalamana, 
fanambinana, sy ny herin’Andriamanitra tsy misy fetra. Tsy 
natao ho an’ny mpino fotsiny ihany anefa ireo tombontsoa ireo. 
Tsy maintsy hambara amin’izao tontolo izao very sy am-
bavahoan’ny fahafatesana izany.  

FANONTANIANA HOVALIANA 

1. Lazalazao ahoana no mahatonga ny fahamelohana, ny fisainana diso ary ny tsy faha-
mendrehana manozongozona ny fifandraisan’ny mpino amin’ Andriamanitra.  

 

 2. Amin’ny fomba ahoana no ahafahan’ny fanambarana ny olom-baovao sy ny 
fahamarinana  hanafaka olona iray ka hahazoany mandray ny fanasitranana avy 
amin’Andriamanitra?  

 

3.  Amin’ny fomba ahoana no ahafahan’ny fanambarana ny olom-baovao sy ny 
fahamarinana afaka manampy ny mpino ka ho tonga marina sy hisy fiantraikany amin’ny 
hafa ny fijoroana vavolombelona ataony momban’i Jesosy ?  

Lesona Fahasivy 

Mpandray Anjara Amin’ny Natioran’Andriamanitra 

NY NATIORAN’ANDRIAMANITRA  

Rehefa mandray an’i Jesosy ho Mpamonjy isika, dia lasa 
olom-baovao. Nandray natiora vaovao isika. Io mihitsy no 
natioran’Andriamanitra. Tena tsara loatra ny mahatsapa fa 
mpandray anjara ao amin’ny natioran’Andriamanitra isika izao.  

2 Petera 1 : 4a Ary izany no nahatanterahany amintsika ireo teny fikasana 
sady soa no lehibe indrindra, mba ho tonga mpiray amin’ny 
fomban’Andriamanitra amin’izany hianareo.  

Inona ny natioran’Andriamanitra ? 

Misy sokajiny ny natioran’Andriamanitra, ny 
toetran’Andriamanitra, izay voatokana ho an’Andriamanitra. 
Ireto avy izy ireo :  

�Mandrakizay – tsy misy fiandohana, tsy misy 
fiafarany 

�Tsy miova–tsy azo ovaina 

�Mahery – Mafy 

�Manatrika n’aiza n’aiza – Manerana ny tontolo 

Lasa Azontsika 

Kanefa, misy sokajy sasany amin’ny natioran’Andriamanitra 
izay azontsika rehefa nandray ny famonjena isika. Lasa raiki-
tampisaka ao amin’ny maha olom-baovao antsika izy io. 
Nomena antsika ny:  

� Fahamarinana 

�Fahamasinana 

�Fitiavana 

�Fahalemem-panahy, Fahasoavana ary 
famindrampo 

Ireo sokajin’ny natioran’Andriamanitra ireo dia mipetraka ao 
amin’ny fanahintsika izay nohavaozina rehefa nahazo ny 
famonjena isika.  

Naseho Tamin’ny Fampanantenany 

Nanoratra I Petera fa amin’ny alalan’ny herin’Andriamanitra dia 
omena antsika ny zavatra rehetra izay ilaina amin’izao fiainana 
izao sy ny fahazotompo. Lasa mpandray anjara amin’ny 
natioran’Andriamanitra isika amin’ny fanambarana ny 
Tenin’Andriamanitra. Nomena antsika izany tamin’ny alalan’ny 
fampanantenana lehibe sy sarobidy.  

2 Petera 1: 2-4 Hampitomboina ho anareo anie ny fahasoavana sy ny 
fiadanana amin’ny fahalalana tsara an’Andriamanitra sy Jesosy 
Tompontsika. Efa nomen’ny herin’Andriamanitra ho antsika ny zavatra 
rehetra momba ny fiainana sy ny toe-panahy araka an’Andriamanitra 
amin’ny fahalalana Ilay niantso antsika tamin’ny voninahiny sy ny 
fahatsarany;  ary izany no nahatanterahany amintsika ireo teny fikasana 
sady soa no lehibe indrindra, mba ho tonga mpiray amin’ny 

fomban’Andriamanitra amin’izany hianareo, rehefa afa-nandositra ny 
fahalotoana izay eo amin’izao tontolo izao noho ny filana.  

Andao Ho Lasa mpandray anjara 

Mety hananantsika tokoa ny natioran’Andriamanitra eny fa na 
dia tsy tonga mpandray anjara amin’ny natioran’Andriamanitra 
aza isika. 

Hoy I Paoly,  
Filipiana 2: 12, 13 Koa amin’izany, ry malalako, tahaka ny nanekenareo 

mandrakariva, tsy fony teo aminareo ihany aho, fa ankehitriny dia bebe 

kokoa aza raha tsy eo aho, miasà amin’ny tahotra sy ny hovitra 

hahatanteraka ny famonjena anareo. Fa Andriamanitra no miasa ao 

anatinareo, na ny fikasana na ny fanaovana hahatanteraka ny sitrapony.  

Tamin’ny fotoana nahazoantsika ny fahasoavana dia 
noraisin’ny fanahintsika ny toetran’Andriamanitra, fa mila 
fotoana kely anefa izany vao afaka hipetraka ao an-tsaintsika 
sy ny tenantsika. Ny mpino rehetra dia lasa mpandray anjara 
amin’ny natioran’Andriamanitra ao amin’ny fanahiny. Kanefa, 
amin’ny alalan’ny fanambarana ny maha olom-baovao no 
hahatongavantsika ho lasa mpandray anjara amin’ny 
natioran’Andriamanitra, ao amin’ny saintsika sy ny vatantsika. 
Afaka  ho tonga mpandray anjara  koa ny mpino ka mahazo 
izay efa anjarany rahateo, amin'ny alalan'ny fanambarana ny 
fahamarinana, izay hanambara aminy fa efa nandray ny 
natioran’Andriamanitra izy.  
Ny fandinihana ny Tenin'Andriamanitra ihany, sy amin’ny 
alalan’ny finoana milaza ny fampanantenan’ny Teniny, no 
ahafahantsika ho tonga mpandray anjara ao amin'ny 
natioran’Andriamanitra eo amin’ny fanahy sy ny vatantsika.  
Rehefa mandray ny anjarany ao amin'ny natioran’Andriama-
nitra ny fanahintsika izay nohavaozina, dia hianatra isika eto 
amin'ity lesona ity ny amin’ny fomba hahatongavana mpandray 
anjara amin'ny natioran’Andriamanitra ao amin’ny fanahy sy ny 
tenantsika.  

LASA MITOVY AMINY 

Ny hitovy amin' iKristy mihitsy sy hifanaraka amin'ny endriny 
no tena antom-pisiantsika.  
Romana 8: 29a Satria izay fantany rahateo no notendreny koa hitovy 

endrika amin’ny Zanany.  

Ny fanahin’ny olom-baovao dia noforonina ho toy ny 
endrik’Andriamanitra, ary ny kristiana dia mizotra mankany 
amin'izany fitoviana amin'ny endrik’Andriamanitra izany ao 
amin'ny vatana sy fanahiny.  

Fomba Fiovana iray 
Nanoratra i Paoly ho an’nyRomana,  
Romana 12: 1, 2 Koa amin’izany mangataka aminareo aho, ry rahalahy, 

noho ny famindrampon’Andriamanitra, mba hatolotrareo ny tenanareo ho 

fanatitra velona, masina, sitrak’Andriamanitra, dia fanompoam-panahy 

mety hatao-nareo izany. Ary aza manaraka ny fanaon’izao tontolo izao; fa 

miovà amin’ny fanavaozana ny saina, hamantaranareo ny 

sitrapon’Andriamanitra, dia izay tsara sady ankasitraha-na no marina.  

Tahaka ny olom-baovao, dia tsy mitovy amin'ny fomban’izao 
tontolo izao intsony isika. Tsy maintsy manohy miaina ao 

anatin’ny fanavaozam-panahy hitovy amin'ny endriky ny 
Zanak’Andriamanitra isika.  

�Manome Ny Vatantsika 
Ny fanombohana amin’ny fanovana dia ny manao fanatitra  
tanteraka ny tenantsika ho an’Andriamanitra. Ny tenantsika no 
tempolin’ny Fanahy Masina ary tsy maintsy atolotsika izany ho 
“fanatitra velona ho an’Andriamanitra.” 
Mba hahatonga antsika ho mpandray anjara amin'ny 
natioran’Andriamanitra izay efa ananantsika ao amin'i Jesosy, 
isan’andro isan’andro dia tokony hatolotsika ny fiainantsika ho 
an’I Jesosy Kristy Tompo.  

�Fisainana Nohavaozina 
Rehefa miova ny tenantsika, dia tsy maintsy miova tsy ankiato 
koa ny saintsika amin'ny alalan'ny lalana tokony arahina izay 
antsoina hoe Fanavaozana ny saina.  
Tonga izany fiasan’ny fiovana izany rehefa mamaky, mihaino, 
misaintsaina, mino ary mihetsika mandrakariva ho an’ny 
Tenin'Andriamanitra isika. Tena asa mahagagan’ny Fanahy 
Masina izany.  
Amin'ny alalan'izany fiasa mahagaga izany, dia lasa mandray 
anjara amin'ny natioran’Andriamanitra ny vatana sy saintsika.  

Miasa Ao Anatintsika Andriamanitra 
Nivavaka i Paoly, tahaka ny vehivavy iray feno fanaintainana 
mafy sy saro-piterahana, ho an’ny mpino tao Galatia, mba 
hitoeran’i Kristy ao aminy.  
Galatiana 4: 19 Anaka, izay aharariako indray amin’ny fiterahana 

mandra-paharin’i Kristy ao anatinareo.. .   
Nilaza tamin'ny mpino filipiana izy fa miasa ao anatin’izy ireo 
Andriamanitra.  
Filipiana 2: 13 Fa Andriamanitra no miasa ao anati-nareo na ny 

fikasana na ny fanaovana hahatanteraka ny sitrapony.  
Manohy ny asany ao amin'ny fiainan’ireo olom-baovaony 
Andriamanitra, mandrapahatongan’izy ireo hitovy amin’ny 
endriky ny Zanany.  
Arakaraka ny hamelantsika Azy hanao ny Asany ato anatin-
tsika no hitovizantsika kokoa amin'Kristy.  

Naoty: Efa nianatra isika mikasika ny 
fahamarinan’Andriamanitra sy ny fomba nazahoantsika 
izany. Ny fahamarinana dia toetra iray 
ananan’Andriamanitra. Eto amin'ity lesona ity, dia heverina 
fa efa mahafantatra ianareo momba ny fahamarinany sy ny 
fomba nahazoantsika izany rehefa nahazo ny famonjena 
isika, ka dia andeha hijery ny toetra hafan’Andriamanitra 
indray isika izao.  

MPANDRAY ANJARA AMIN'NY FAHAMASINANY 

Masina Andriamanitra 
Mahagaga ny fahamasinan’Andriamanitra, fahadiovana man-
gatsakatsaka sy toy ny orampanala tsy azon’ny saina eritrere-
tina. Avy aminy no mahatonga ny fisarahan’ny tsi-
fahamasinana sy ny fahotana rehetra.  
Masina Loatra Andriamanitra na eo amin'ny natiorany na eo 
amin'ny làlany. Toy izao no anambaran’ny anjely ny 
fahamasinany.  

Isaia 6: 3 Ary nanandratra ny feony izy ka nifamaly hoe: Masina, 

masina, masina Jehovah, Tompon’ny maro; Henika ny voninahiny ny 

tany rehetra.  

Nodidiana ho Masina 

Ny fanahintsika izay nohavaozina dia masina tahaka 
an’Andria-manitra Izay masina.  
Hoy i Paoly,  

 
Efesiana 1: 4 Araka ny nifidianany antsika tao aminy, fony tsy mbola ary 

ny fanorenan’izao tontolo izao, mba ho masina sady tsy misy tsiny eo 

anatrehany isika.  

Aoka tsy hadinointsika fa ny vatantsika sy ny fanahintsika dia 
ao anaty fiasan’ny fiovana mba hitovy amin'ny endrik’i Kristy. 
Tsy maintsy misafidy ny ho masina isika mandritra ny androm-
piainantsika. Ianarana ny fahamasinana.  
 
Levitikosy 19: 2b Aoka ho masina hianareo, satria masina Aho, 

Jehovah Andriamanitrareo.  
Tsy maintsy misafidy ny ho masina isika eo amin'ny fitondran-
tenantsika. Tsy maintsy atokantsika ho an’Andriamanitra 
tahaka ny vazy masina ny fiainantsika. Tsy maintsy mihevi-
tena ho toy ny maty isika ho an’ny ota, ary velona ho an’i 
Jesosy.  
Ianarana io fahamasinana io, ka manosika antsika hiala 
amin'ny fomba fanaon’izao tontolo izao fa hitodika amin'i 
Jesosy Kristy. Hiaina hitondra tena tahaka an’i Jesosy eo 
amin'ny fiainantsika andavanandro.  
 
1 Petera 1: 15, 16  Fa araka ny fahamasinan’Ilay niantso anareo, dia aoka 

mba ho masina koa hianareo amin’ny fitondrantena rehetra, satria 

voasoratra hoe: Ho masina hianareo, satria masina Aho.  

Naharay didy isika mba ho masina ary azontsika atao tokoa 
izany amin'ny alalan'ny fandraisantsika anjara amin'ny natiora 
masin’Andriamanitra.  

MPANDRAY ANJARA AMIN'NY FITIAVANY 

Andriamanitra Dia Fitiavana 

Natioran’Andriamanitra ny maha-Fitivana Azy. Izy no 
loharanon’ny fitiavana.  
1 Jaona 4: 16 Ary isika efa mahalala sy mino ny fitiavan’Andriamanitra 

antsika. Andriamanitra dia fitiavana; ary izay mitoetra amin’ny fitiavana 

no mitoetra ao amin’Andriamanitra, ary Andriamanitra ao aminy.  

Ny nanomezany ny Zanany Sarobidy no tena fanehoan’Andria-
manitra ny fitiavany lehibe indrindra.  
Romana 5: 8 Fa Andriamanitra mampiseho ny fitiavany antsika, fa fony 

mbola mpanota isika, dia maty hamonjy antsika Kristy.  

Jaona 3: 16 Fa toy izao no nitiavan’Andriamanitra izao tontolo izao: 

nomeny ny Zanani-lahy Tokana, mba tsy ho very izay rehetra mino Azy, fa 

hanana fiainana mandra-kizay.  

Fitiavana Karazany Efatra 
Koa satria amin'izao fotoana izao, ny hoe “fitiavana” dia hafa 
ny fomba hamaritan’ny olona azy, dia tsara raha mahalala ireo 
teny grika efatra milaza ny fitiavana.  

� Eros 
“Eros” dia fitiavana tsapan’ny vatana. Tsy ampiasaina izy io ao 
amin'ny Testamenta Vaovao. Milaza ny fitiavan’ny mpifamofo 
izay nampanaovan’Andriamanitra ny lahy sy ny vavy izy io 
araka izay hita ao amin'ny Tononkiran’I Solomona. 
Noraran’Andriamanitra izy io ankoatry ny fifamboram-pitiavana 
eo amin'ny mpivady.  

�Storge 

“Storge” dia fitiavana tsy tsapan’ny vatana. Fitiavan’ny 
fianakaviana na fihantahantana izy io. Ampiasaina ho toy ny 
fototry ny mpamari-toetra “philostorgos» izy io, izay midika hoe 
fihantahantana.  

Romana 12: 10 Mifankatiava araka ny fifankatiavan’ny mpirahalahy; 
mitariha làlana amin’ny fifanomezam-boninahitra.  

Ny Storge dia fifankantiavan’ny tsirairay ao amin'ny fianakavi-
ana na koa ao amin'ny ankohonan’Andriamanitra.  

�Philia 

“Philia” dia fitiavana mifono finamanana lalina na fitiavana 
mifantoka amin'ny olona iray. Ny havana, “philema” dia midika 
“manoroka.” Philia dia fitiavana madio lehibe sy mihantra.  

Jaona 5: 20a Fa ny Ray tia ny Zanaka ka maneho Azy ny zavatra 
rehetra izay ataon’ny tenany.  

Philia dia nampiasaina hamaritana ny fifankatiavan’i Jesosy sy 
i Lazarosy.  

Jaona 11: 3 Ary izy mirahavavy dia naniraka tany amin’i Jesosy hanao 
hoe: Tompoko, indro, marary ilay tianao.  

Teny manambara fitiavana hafa koa ny “Philos” izay midika 
fitiavana lehibe ho an’olona iray.  

Jaona 15: 13 Tsy misy manana fitiavana lehibe noho izao, dia ny 
manolotra ny ainy hamonjy ny sakaizany.  

Io no karazana fitiavana ifampizaran’ny mpivady (philandros).  

Ankoatra ny fitiavana mihantra izay nananan’i Jesosy tamin'i 
Lazarosy, dia io koa no hamaritana ny fifandraisan’i Davida sy 
Jonatana. Fitiavana tena voatokana sy voafetra ifampizaran’ny 
olona roa tena mifanakaiky be.  

� Agape 

Ny fitia Agapé dia fitiavana tsy avy amin'ny fahatsapana. Io no 
fitiavan’Andriamanitra izay miseho toy ny vokatry ny fanahy ao 
amin'ny fiainan’ny mpino.  

Galatiana 5: 22, 23 Fa ny vokatry ny Fanahy kosa dia fitiavana, 
fifaliana, fiadanana, fahari-po fahamoram-panahy, fanaovan-tsoa, 
fahamarinana, tsy fampira-fesana, fahalefahana, fahatoniana; tsy 
misy lalana mifanohitra amin’izany zavatra izany.  

Ny fitia agape dia fitiavana ambonin’ny zavatra rehetra. 
Fitiavan’Andriamanitra asehon’ny Fanahy Masina ao am-

pontsika io, amin'ny alalan'ny fiainantsika, sy amin'ny 
fiasantsika ho an’ny hafa.  

Koa satria fitiavana avy amin'Andriamanitra izy io, dia fitiavana 
izay andraman’ny olona amin’ny alalan’ny olom-baovao izy—
amin'ny alalantsika. Io ilay fitiavana itiavantsika ny mpifanolo-
bodirindrina amintsika, ny namana, ary na mety ho sarotra 
amin’izao tontolo izao aza ny hino azy, dia io ihany koa no 
fitiavana itiavantsika ny fahavalontsika.  

1 Jaona 3: 16 Izao no ahafantarantsika ny fitiavana, satria Izy no 
nanolotra ny ainy hamonjy antsika; ary isika kosa mba tokony hanolotra ny 
aintsika hamonjy ny rahalahy.  

Famintinana 
Eros dia voafetran’Andriamanitra hifampizaran’ny mpivady.  
Storge dia voafetra hifampizaran’nympianakavy sy ny 
ankohonana ara-panahy.  
Philia dia voafetra ho an’ny andefimandry na namana tena 
akaiky.  
Na dia izany aza, amin'ny alalan’ny olom-baovao, ny fitia 
agapé an’Andriamanitra dia aseho amin'ny olon-drehetra, 
tafiditra ao ihany koa ny fahavalontsika.  

Ny fitia Agape Miasa 
�Mifankatiava hianareo 

Tamin'ny alalan'ny fampitana mahagaga ny natioran’Andria-
manitra, sy amin'ny maha-vokatry ny Fanahy azy, dia tokony 
hifankatia ny olom-baovao rehetra.  
Romana 13: 8 Aza avela hisy tsy voaloa na amin’iza na amin’iza, afa-tsy ny 

fifankatiavanareo ihany; fa izay tia ny namany dia efa nahatanteraka ny 

lalàna.  

Hoy Jesosy,  
Jaona 13: 34, 35 Didy vaovao no omeko anareo, dia ny mba 

hifankatiavanareo; eny, aoka ho tahaka ny nitiavako anareo no mba 

hifankatiavanareo kosa. Izany no hahafantaran’ny olona rehetra fa 

mpianatro hianareo, raha mifankatia.  

Ny zavatra lehibe indrindra mampiavaka ny mpianatr’i Jesosy 
dia ny fifankatiavan’izy ireo.  

�Mpianatry Ny Fitiavana 

Ny atao hoe mpianatra dia olona izay ao ambanin’ny fahefan’I 
Jesosy. Mihoatra ny kristiana fotsiny izy. Izy dia olona, noho ny 
finoany sy ny fankatoavany, dia lasa mifanaraka amin'ny 
natioran’ny fitiavana sy ny endrik’I Jesosy. Ny mpianatra 
tahaka ny apostoly Jaona dia niteny,  

1 Jaona 4: 7 Ry malala, aoka hifankatia isika; fa avy amin’Andriamanitra 
ny fitiavana, ary izay rehetra tia no naterak’Andriamanitra sady mahalala 
an’Andriamanitra.  

Ireo olom-baovao, izay mandray anjara amin'ny 
natioran’Andriamanitra, dia mandeha ao amin'ny fitia agapé 
an’Andriamanitra.  

Romana 5: 5b Satria ny Fanahy Masina, Izay nomena antsika, no nentiny 
nampidina ny fitiavan’Andriamanitra ho ao am-pontsika.  

�Ny Fitiavana Didin’ny Lalàna 

Ny lalàn’i Mosesy dia mandidy antsika hifankatia.  

Levitikosy 19: 18 Aza mamaly ratsy na manao lolompo amin’izay 
iray firenena aminao: fa tiava ny namanao tahaka ny tenanao.  

Ny olombelona izay tsy nohavaozina dia tsy mba afaka ny 
hampihatra ny lalàna. Tsy afaka ny hitia ny hafa amin'ny heriny 
fotsiny izy toy ny itiavany ny tenany.  

Nanome didy vaovao momba ny fitiavana Andriamanitra ho 
an’ny lom-baovaony.  

Romana 13: 9 Fa ny hoe: Aza mijangajanga, aza mamono olona, aza 
mangalatra, aza mitsiriritra zavatr’olona, mbamin’izay didy hafa 
rehetra, dia samy efa ao anatin’izao teny izao hoe: “Tiava ny 
namanao tahaka ny tenanao.”  

�Ny Lalàna Notanterahin’ny Fitiavana 

Ny fitiavana dia fanatanterahana ny lalàna.  

Romana 13: 10 Ny fitiavana tsy manisy ratsy ny namana; koa dia ny 
fitiavana no fahatanterahana ny lalàna.  

Nanoratra ho an’ny Galatiana I Paoly hoe,  

Galatiana 5: 14  Fa tanteraka amin’ny teny iray ihany ny lalàna 
rehetra, dia izao: “Tiava ny namanao tahaka ny tenanao.”  

Mitia ny Fahavalontsika 

Andriamanitra, ao anatin’ny natioran’ny fitiavany lehibe, dia 
nitia antsika eny fa na dia mbola fahavalony aza isika. Tahaka 
ny olom-baovao, dia manana ny natioran’Andriamanitra koa 
isika. Tokony ho tia an’ireo izay very eto an-tany koa isika ary 
maneho ny fitiavana sy fitseran’Andriamanitra aminy.  

Koa satria olom-baovao isika, dia mpandray anjara amin'ny 
natioran’ny fitiavan’Andriamanitra koa. Amin'ny alalan'ny 
Fanahy Masina, afaka ary tokony hitia ny fahavalontsika koa 
isika.  

Matio 5: 44 Fa Izaho kosa milaza aminareo hoe: Tiava ny 
fahavalonareo, ary mivavaha ho an’izay manenjika anareo, manaova 
soa amin’izay mankahala anareo, ary mivavaha ho an’ireo izay 
manenjika anareo.  

Tsy hampanao zavatra fantatry Jesosy fa tsy ho vitantsika 
mihitsy isika. Afaka ary tokony hitia ny fahavalontsika isika 
amin'ilay fitia Agape an’Andriamanitra.  

�Amboraka Ny Fitia Agape 

Nampianarin’i Jesosy ireo mpianany ny fomba hanehoana ny 
fitia Agape amin'ny hafa – eny fa na dia amin'ny fahavalo aza.  

Lioka 6: 27-30  Kanefa hoy Izaho aminareo izay mihaino: Tiava ny 
fahavalonareo; manaova soa amin’izay mankahala anareo;  misaora 
izay manozona anareo, ary mivavaha ho an’izay manisy ratsy 
anareo. Raha misy mamely ny takolakao anankiray, dia atolory azy 
koa ny anankiray; ary raha misy maka ny lambanao, aza lavinao na 
dia ny akanjonao aza. Omeo izay rehetra mangataka aminao; ary 
raha misy maka ny anananao, dia aza manaraka izany aminy.  

Hoy I Paoly Apostoly,  

Romana 12: 20 Fa raha noana ny fahavalonao, omeo hanina izy; raha 
mangetaheta izy, omeo hosotroiny; fa raha manao izany hianao, dia 
hanambatra vainafo ho eo an-dohany.  

 

�Ohatry Ny Fitia Agape 

I Stefana dia ohatry ny fitiavana mahagaga niasan’ny fitia 
agape rehefa notorahan’ny fahavalony vato izy.  
Asa 7: 59, 60 Ary ny olona nitora-bato an’i Stefana, izay niantso hoe: Ry 

Jesosy Tompo ô, raiso ny fanahiko. Dia nandohalika izy ka niantso 

tamin’ny feo mahery hoe: Tompo ô, aza atao ho helony anie izao ota izao. 

Ary rehefa nilaza izany izy, dia nodi-mandry.  

Isika, amin'ny maha-mpandray anjara amin'ny 
natioran’Andriamanitra, amin'ny alalan'ny Fanahy Masina dia 
afaka ary tsy maintsy mampiseho io fitiavana mahagaga io 
isika amin'ny hafa, eny fa na dia amin'ireo fahavalontsika aza.  
Ny olona mivelona amin'ny fihetsempony fotsiny dia tsy ho afa-
ka ny hanandrana io sokajim-pitiavana io mihitsy. Ny olona 
izay manana ny fitiavan’Andriamanitra ao aminy ihany no 
afaka hanao io fanandramana io.  

�Mifidy ny Hitia 
Marina fa mifanohitra amin'ny fisainantsika sy ny natiora 
amin'ny maha-olona antsika ny mitia ny fahavalontsika, kanefa 
isika izay nahazo ny fanambaran’ny natioran’Andriamanitra dia 
tsy maintsy mifidy ny hitia tahaka an’Andriamanitra izay tia 
koa.  
1 Petera 1: 22 Satria efa nodiovinareo ny fanahinareo ta-min’ny 

fanarahana ny fahamarinana ho amin’ny fitiavan-drahalahy tsy miangatra, 

dia mifankatiava fatratra amin’ny fo. 

Tia An’Andriamanitra  
Ireo izay nandray ny fanambarana ny maha olom-baovao ao 
amin'i Kristy, ary lasa mpandray anjara amin'ny 
natioran’Andriamanitra, dia hitia an’Andriamanitra mihoatra ny 
zavatra rehetra.  
Hanao izay zavatra rehetra tian’Andriamanitra izy ireo amin'ny 
alalan'ny fankatoavana ny Teniny. Hiankohoka 
amin’Andriamanitra izy.  
Tsy hitsahatra ny hidera an’Andriamanitra ny olom-baovao 
noho ny fitahiany azy. Hiankohoka amin’Andriamanitra izy 
amin'ny maha Andriamanitra Azy. Ny fiderana 
an’Andriamanitra no ho eo am-bavany foana.  
Hanana fifandraisana tena akaiky sy fanehoam-pitiavana 
amin'Andriamanitra ny olom-baovao.  
Salamo 42:2, 3 Mangetaheta an’Andriamanitra ny fanahiko, dia 

Andriamanitra velona; Rahoviana no ho tonga aho ka hiseho eo 

anatrehan’Andriamanitra?  

Ny olom-baovao dia handeha ao amin’ny fitiavana agapen’i 
Kristy ho an’ny namany mpino, ny fahavalony, ary 
Andriamanitra.  

MPANDRAY ANJARA AMIN'NY FAHATSARANY SY NY FAMINDRAMPONY 

Tsara Andriamanitra  

Natioran’Andriamanitra ny fahatsarana.  

Salamo 52: 1b Ny famindrampon’Andriamanitra maharitra 
mandrakariva.  

Tsy misy hokianina ny fahatsaran’Andriamanitra. Ny 
fahatsarany dia asehony amin'ny  voahariny rehetra amin'ny 
alalan'ny famindrampony sy ny fahasoavany.  

Famindrampo sy Fahasoavan’Andriamanitra 
Ny famindrampon’Andriamanitra amin'ny olona mpanota dia 
niseho mazava tsara sy amin'ny fomba feno rehefa nanome ny 
Zanany hovonoina eo amin'ny toerantsika Izy. Iray amin'ny 
famaritana ny Famindrampo:  

�Ny faharetana tsy hanasazy avy hatrany ny 
mpandika lalàna.  

Ny famindrampon’Andriamanitra dia mampihatra ny 
fahatsaran’Andriamanitra amin'izay ilaintsika. Andriamanitra 
dia manan-karena famindrampo! 
Efesiana 2: 4 Fa Andriamanitra, Izay manan-karena amin’ny famindrampo, 

noho ny halehiben’ny fitiavany izay nitiava-ny antsika.  

Andriamanitra dia antsoina koa hoe Rain’ny famindrampo.  
2 Korintiana 1: 3 Isaorana anie Andriamanitra, Rain’i Jesosy Kristy 

Tompontsika, Rain’ny famindrampo sady Andriamanitry ny fampiononana 

rehetra. (Dikanteny  L. Segond ) 

�Voavonjy noho ny fahasoavany 
Famaritana ny fahasoavana:  

�Fahitana fitia  izay tsy tokony ho azon’ny olona avy 
amin'Andriamanitra.  

Io dia fomba hafa ilazana ny Fitiavany Lehibe.  
Efesiana 2: 5, 8 na dia fony mbola matin’ny fahadisoana aza isika, dia 

nahavelona antsika niaraka tamin’i Kristy -- Fa fahasoavana no namonjena 

anareo.  

Fa fahasoavany no namonjeny anareo, amin'ny finoana. Tsy avy aminareo 

izany, fa fanomezan’Andriamanitra.  

�Seza Fiandrianan’ny Fahasoavana 
Ankehitriny, amin'ny maha olom-baovao antsika dia, afaka 
manantona am-pahatokisana ny Seza fiandrianan’ny fahasoa-
vany isika.  
Hebreo 4: 16 Koa aoka isika hanatona ny seza fiandrianan’ny 

fahasoavana amin’ny fahasahiana, mba hahazoantsika famindrampo 

sy hahitantsika fahasoavana ho famonjena amin’izay andro mahory.  
MPANDRAY ANJARA AMIN'NY FAMELANY 

Mamela Andriamanitra 

Ny fisehoan’ny fahasoavana sy famindrampon’Andriamanitra 
lehibe indrindra dia hita ao amin'ny Famelany. Ny famelany 
heloka dia hatolony ny mpanota rehetra rehefa manaiky an’i 
Jesosy ho mpamonjiny izy– mpisolo vava azy manokana.  
Efesiana 1: 7 Izy no ananantsika fanavotana amin’ny rany, dia ny 

famelana ny fahadisoantsika, araka ny haren’ny fahasoavany.  
Mahazo ny famelany daholo ny mpino rehefa miaiky ny 
fahotany.  

1 Jaona 1: 9 Raha miaiky ny fahotantsika isika, dia mahatoky sy 

marina Izy ka mamela ny fahotantsika sy manadio antsika ho afaka 

amin’ny tsi-fahamarinana rehetra.  
Ao amin'ny Testamenta Vaovao, ny dikan’ny hoe mamela 
heloka dia:  

�alefa lavitra  

�mametraka ny trosa na fahotana tahaka ny hoe 
tena voafafa tanteraka 

�manome famindrampo tsy misy tambiny, amin'ny 
fanariana, na fanafahana, na fandroahana ny 
fahotana sy ny fahadisoana.  

Mamela heloka Andriamanitra ary manadino izany! Ny 
famelany dia mifototra amin'ny asa famonjena nataon’i Jesosy, 
izay tsy vitan’ny hoe nandoa ny vidin’ny fahotantsika fotsiny, fa 
nitondra izany any anaty lavaky ny tany tsy hita noanoa, mba 
tsy hotsarovana intsony sy hamelezana antsika.  
Hebreo 8: 12 Fa hamindra fo amin’ny tsi-fahamarinany Aho, ary tsy 

hotsarovako intsony ny fahotany’’.  

Tsy Maintsy Mamela Isika 
Amin'ny maha-mpandray anjara antsika amin'ny 
natioran’Andriamanitra, tahaka ny olom-baovao, dia mandeha 
amin'ny famindrampo sy ny fahasoavan’Andria-manitra eny 
amin'ny hafa koa isika. Mamela isika tahaka an’Andriamanitra 
mamela.  
Efesiana 4: 32  ary aoka samy halemy fanahy amin’ny namany avy 

hianareo, ka hifampiantra sy hifamela heloka, tahaka ny 

namelan’Andriamanitra ny helokareo ao amin’i Kristy.  

�Manohy Mamela 
Eny fa na dia misy olona minia manota foana aza eo 
amintsika, dia tokony hitohy hamela foana isika.  
Matio 18: 21, 22 Dia nanatona Petera ka nanao taminy hoe: Tompoko, 

impiry moa no hanotan’ny rahalahiko amiko, ka havelako izy? Hatramin’ny 

impito va?  

Fa hoy Jesosy taminy: Tsy lazaiko aminao hoe: Hatramin’ny impito, fa 

hatramin’ny impito amby fito-polo.  

Amin'ny maha-Olom-baovao antsika, dia afaka mamela isika 
satria mpandray anjara amin'ny natioran’Andriamanitra. Afaka 
ary tsy maintsy mamela isika satria namela Jesosy.  

�Mifidy ny hamela 
Safidy ny mamela. Endriky fankatoavana an’Andriamanitra ny 
famelana. Tsy hoe rehefa misy raharaha mahakasika antsika 
ihany vao tokony hamela isika. Tsy maintsy mankato 
an’Andriamanitra sy mandray ny fanapahan-kevitra hamela 
isika satria Andriamanitra, ao amin'ny famindrampony sy ny 
fahasoavany dia namela antsika.  

Teo anatrehan’ny fahavalony no nanomboana an’i Jesosy teo 
amin'ny hazo fijaliana. Novonoiny Izy, naneso Azy, 
nanendrikendrika Azy, nametraka satroka tsilo teo amin’ny 
lohany izy, eny, namantsika Azy teo amin'ny hazo fijaliana. Na 
dia efa nihantona teo amin'ny hazo fijaliana aza Izy dia mbola 
namela azy ihany.  

Lioka 23: 34a Ary hoy Jesosy: Raiko ô, mamelà ny helony, fa tsy fantany 
izay ataony.  

I Jesosy no ohatra ho antsika. Koa satria namela Izy, ary ao 
anatintsika Izy, noho izany dia tsy maintsy mamela isika.  

Mamela mba ho Voavela 

Io Jesosy io ihany no niteny,  

Marka 11: 25 Ary raha mitsangana mivavaka hianareo, ka misy olona 
anananareo alahelo, dia mamelà ny helony, mba havelan’ny Rainareo Izay 
any an-danitra kosa ny helokareo.  

Amin'ny maha olom-baovao antsika ao amin’i Kristy, izay 
manana ny natioran’ny fitiavan’Andriamanitra, sy ny 
famindrampo, ary ny fahasoavan’Andriamanitra, isika koa dia 
afaka ny hamela ireo rehetra izay nanota tamintsika na 
tamin'ireo olona tiantsika. Didina isika hamela mba ho voavela.  

Famintinana 

Amin'ny maha olom-baovao antsika, dia manana ny aina sy ny 
natioran’Andriamanitra isika ao amin'ny fanahintsika. Koa 
satria isika voaova ho toy ny endriky ny Zanany, ny vatantsika 
sy ny aintsika dia tonga mpandray anjara amin'ny 
natioran’Andriamanitra.  

Ny anjarantsika dia ny manolotra ny tenantsika ho fanatitra 
velona ho an’Andriamanitra, maka fotoana handinihina ny 
Tenin'Andriamanitra, ary hihaino ny fampianarany mba 
ahafahan’ny fanahintsika ho voaova amin'ny alalan'ny 
fanambarana ny Tenin'Andriamanitra.  

Tsy maintsy lasa mpandray anjara amin'ny fahamarinana, 
fahamasinana, fitiavana, ary ny fahatsaran’Andriamanitra isika. 
Tokony ho tonga mpandray anjara amin'ny famindrampony sy 
ny fahasoavany isika ahafahantsika ihany koa, tahaka Azy, 
afaka mamela ny hafa. 

Amin'ny maha olom-baovao antsika, dia nandray ny emboky 
ny natioran’Andriamanitra isika. Ny aintsika sy ny tenantsika 
dia lasa mpandray anjara  feno amin'ny natioran’Andriamanitra 
noho ny herin’ny fanovan’ny Tenin'Andriamanitra eo amin’ny 
fiainantsika.  

FANONTANIANA HOVALIANA 

1. Lazalazao ny tokony hatao mba hahatonga antsika ho mpandray anjara amin'ny 
natioran’Andriamanitra.  

 

2. Raha lasa mpandray anjara amin'ny natioran’Andriamanitra ianao, inona ny fiovana 
tokony handrasanao eo amin'ny fitondrantena, fifandraisana sy ny asanao manoloana ny 
hafa? 

 

3. Inona no maha-zava-dehibe ny famelantsika ireo rehetra izay nanota tamintsika? 

Lesona Fahafolo 

Ny Tenin'Andriamanitra Sy Ny Olom-Baovao  

NY TENIN’ANDRIAMANITRA 

Fampidirana 

Ny fanambarana ny amin’ny maha olom-baovao dia ao 
amin'ny Tenin'Andriamanitra. Ny Teniny dia manambara 
amintsika an’i Jesosy sy ny fomba fijeriny antsika. Tsy misy 
mahaova ny fanahy sy ny vatantsika afa-tsy ny fanavaozana 
amin'ny alalan'ny herin’ny Tenin’Andriamanitra.  
Ny fandinihina ny Tenin’Andriamanitra ihany no mamela ny 
asan’ny fanovana hiseho amintsika, mahita antsika tahaka 
an’Andriamanitra mijery antsika. Ary hatrany hatrany, rehefa 
mitory ny Tenin'Andriamanitra foana isika, dia hiforona ao an-
tsaintsika tsikelikely ny endrika hitovizantsika 
amin'Andriamanitra. Hiseho  amin’izay ny finoantsika ary ho 
hitantsika, sy hotanterahintsika, ary hananantsika amin’ izay 
izay rehetra lazain’Andriamanitra mikasika ny maha olom-
baovao antsika ao amin’ny Zanany.  

Jesosy, Ilay Teny Velona 
Jesosy sy ny Teny dia iray ihany. Ny mahalala ny Teniny, dia 
midika fa mahalala Azy.  

Jaona 1: 1, 14 Tamin’ny voalohany ny Teny, ary ny Teny tao 
amin’Andriamanitra…. Ary ny Teny dia tonga nofo ka noni-na tamintsika; 
ary hitanay ny voninahiny, dia voninahitra mendrika ho an’ny Lahitokana 
avy tamin’ny Ray, sady feno fahasoavana sy fahamarinana.  

Jesosy dia Tenin'Andriamanitra, ary ny Tenin'Andriamanitra no 
fanambarana ny amin’i Jesosy. Jesosy dia ambara ao amin’ny 
Bokin’ny Baiboly rehetra. Ny fandinihina ny Teniny, dia toy ny 
mitsidika, mamangy an’i Jesosy.  

Rehefa nambara tamintsika Jesosy, dia tokony hitovy endrika 
Aminy isika!  

1 Jaona 3: 2 Ry malala, ankehitriny aza dia zanak’Andria-manitra isika, 
nefa tsy mbola naseho izay ho toetsika raha-trizay. Fantatsika fa raha 
hiseho Izy, dia ho tahaka Azy isika, fa ho hitantsika Izy, dia izay tena 
endriny tokoa.  

Amin'ny alalan'ny fahafantarana ny Tenin'Andriamanitra no 
ahafahantsika mahita ny fiovan’ny fiainan’ny olom-baovao.  

Manome Amin'ny Fientanam-Po 
Andriamanitra no Mpanoratra ny Baiboly. Tsy hoe akory 
vondrona boky nosoratan’olona samy hafa nandritra ny vanim-
potoana ela izy io, fa avy amin'ny bitsika sy tsindriman-
drin’Andriamanitra mihitsy.  

2 Timoty3: 16, 17 Izay soratra rehetra nomen’ny tsindri-
mandrin’Andriamanitra dia mahasoa koa ho fampianarana, ho fandresen-
dahatra, ho fanitsiana izay diso, ho fitaizana amin’ny fahamarinana, mba 
ho tanteraka ny olon’Andria-manitra, ho vonona tsara ho amin’ny asa tsara 
rehetra.  

Ny teny fototra nandikana ny hoe “tsindrimandrin’Andriama-
nitra” dia midika hoe “fofon’ain’Andriamanitra.” 

Rehefa nomen’Andriamanitra ny fofon’ainy i Adama, dia lasa 
aina velona izy. Nanana ny fiainan’Andriamanitra tanteraka tao 
anatiny i Adama.  

Torak’izany, Andriamanitra dia nanome ny fofon’ainy ho an’ny 
Teniny. Ny Tenin'Andriamanitra dia tonga lafatra, tsisy 
hokianina, satria avy tamin'ny Fanahy Masina.  

2 Petera 1: 20, 21 Fa fantatrareo voalohany indrindra fa ny 
famoahan-kevitry ny faminaniana ao amin’ny Soratra Masina dia tsy 
efan’ny fisainan’ny olona fotsiny ihany;  fa tsy nisy faminaniana avy 
tamin’ny sitrapon’ny olona tany aloha rehetra; fa avy 
tamin’Andriamanitra no nitenenan’ny olona araka izay nitondran’ny 
Fanahy Masina azy.  

Velona sy Mahery 

Velona ny Tenin'Andriamanitra amin'ny alalan'ny 
fiainan’Andriamanitra. Mahomby ny Tenin'Andriamanitra 
amin'ny fanovana ny fiainantsika amin'ny alalan'ny herin’ny 
Fanahy Masina.  

Hebreo 4: 12 Fa velona sy mahery ny tenin’Andriamanitra ka 
maranitra noho ny sabatra roa lela, ka manindrona hatramin’ny 
fampisarahana ny aina sy ny fanahy ary ny tonona sy ny tsoka, ka 
mahay mamantatra ny eritreritra sy ny fisainan’ny fo.  

Mitahiry ny Fiainan’Andriamanitra 

Ny Fiainan’Andriamanitra, izay nofofoniny tao amin'ny Teniny, 
dia mbola velona miaraka amin’ny fanatrehana sy ny 
herin’Andriamanitra tahaka ny tamin'ny fotoana nanoratana 
Azy. Ny Fiainan’Andriamanitra, izay ao amin’ny Teniny, dia 
mbola mitohy miditra ao amin'ny fiainan’izay mamaky azy.  

Ohabolana 4: 20-22 Anaka, tandremo ny teniko; Atongilano ny 
sofinao hihaino ny filazako. Aza avela hiala eo imasonao izy, Fa 
raketo ao am-ponao. Fa aina ho an’ny mahazo azy izy Ary 
fahasalamana ho an’ny nofony rehetra.  

Miaina amin’ny Teny 

Ny Tenin'Andriamanitra no iainan’ny olom-baovao.  

Matio 4: 4 Fa Izy kosa namaly ka nanao hoe: Voasoratra hoe: “Tsy mofo 
ihany no hiveloman’ny olona, fa ny teny rehetra izay aloaky ny 
vavan’Andriamanitra”.  

Tsy maintsy miaina ao anatin’ny Tenin'Andriamanitra ny olom-
baovao na alina na andro.  

Josoa 1: 8 Aoka tsy hiala amin’ny vavanao ity bokin’ny lalàna ity, fa 
saintsaino andro aman-alina, hitandremanao hanao araka izay rehetra 
voasoratra eo; ary amin’izany dia hahalavorary ny làlanao hianao sady 
hambinina.  

Ilay Teny Mahomby 

Rehafa mamaky, sy mandinika, sy mino, manambara ary 
miaina araka ny Tenin'Andriamanitra velona isika, dia 
hahomby tokoa izy, toy izay nahombiazany tany amin'ny 
tanànan’I Efesosy.  

Isan’andro isan’andro no nampianaran’i Paoly ny Tenin'Andria-
manitra tao amin'ny sekolin’ny Tiranosy.  



~ 95 ~ 

Asa 19: 10, 11, 12 Ary naharitra roa taona ngarangidina izany, ka 
dia nandre ny tenin’ny Tompo izay rehetra nonina tany Asia, na 
Jiosy na jentilisa.  

Ary ny tànan’i Paoly no nanaovan’Andriamanitra fahagagana lehibe 
maro, ka dia ny mosara sy ny fiaron’akanjo teny aminy no nentina 
hatao amin’ny marary, dia sitrana ny aretiny, ary nivoaka ny fanahy 
ratsy.  

Rehefa nanohy ny fampianarany sy ny fitoriany ny Tenin'An-
driamanitra tao Efesosy i Paoly, dia nisy zava-mahagaga 
niseho foana tao.  

Asa 19: 17-20 Ary fantatry ny Jiosy sy ny jentilisa rehetra izay 
nonina tany Efesosy izany; dia raiki-tahotra ny olona rehetra ka 
nankalaza ny anaran’i Jesosy Tompo. Ary maro izay nino dia tonga 
ka niaiky sy nilaza ny asany. Ary maro ny mpanao ody no nanangona 
ny bokiny ka nandoro azy teo imason’ny olona rehetra; ary nony 
voatontaly ny tokom-bidiny, dia hita fa volafotsy dimy alina izany. 
Fatratra toy izany no fandroson’ny tenin’Andriamanitra sy ny heriny.  

Raha mitoetra ao amin'ny Tenin'Andriamanitra isika, ka 
mamaky sy mandinika azy andro aman’alina, mino sy 
manambara azy, ary miasa am-pahatokiana miaraka Aminy, 
dia hiasa amin'ny fomba tena mahagaga amintsika 
Andriamanitra ary hahomby isika eo amin'ny fiainana tahaka 
izay niseho tao efesosy sy tao Azia Minora.  

NY MAHA-ZAVA-DEHIBE NY TENIN’ANDRIAMANITRA EO AMIN’NY FIAINANTSIKA 

Mamatsy Ny Fanahintsika 

Mampita finoana ao amin'ny fanahintsika ny Tenin'Andria-
manitra, ary izy no fototry ny fitiavantsika an’Andriamanitra sy 
ny hafa. Ny Tenin'Andriamanitra, mamatsy ny fanahin’ny olom-
baovao, dia azo lazaina fa tena manan-danja lehibe izy 
mihoatra noho ny sakafo ho an’ny vatantsika.  

Joba 23: 12 Ny didin’ny molony tsy mba nialako; ny tenin’ny vavany 

noraketiko mihoatra noho ny faniriako.  

Jeremia 15: 16a Hitako ny teninao ka nohaniko, ary ny teninao no fifaliako 
sy firavoravoan’ny foko.  

Matio 4: 4 Fa Izy kosa namaly ka nanao hoe: Voasoratra hoe: Tsy mofo 
ihany no hiveloman’ny olona, fa ny teny rehetra izay aloaky ny 
vavan’Andriamanitra”.  

Mitondra Fiaikena 

Andriamanitra dia miandry antsika hianatra sy hahalala ny 
Teniny tahaka ny ambaran’I Paoly amin'ny Timoty.  

2 Timoty2: 15 Mazotoa manolotra ny tenanao amin’Andriamanitra ho olona 
voazaha toetra, dia mpiasa tsy mahazo henatra, mizara tsara ny teny 
fahamarinana.  

Manorina ny Finoantsika 

Ny finoana dia tonga amin'ny alalan'ny famakiana sy ny  
fihainoana ny Tenin'Andriamanitra.  

Romana 10: 17 Koa ny finoana dia avy amin’ny tori-teny, ary ny tori-
teny kosa avy amin’ny tenin’i Kristy.  

Rehefa tonga ny finoana amin'ny alalan'ny fihainoana ny Teny, 
dia hanomboka hiteny izy, hitory, ary hanambara fa fahama-
rinana tanteraka ny Tenin'Andriamanitra.  

FISAINTSAINANA NY TENIN'ANDRIAMANITRA  

Zava-dehibe ny fandinihana ny Tenin'Andriamanitra, fa tsy hoe 
momba ny fihaviantsika, na ny tsy fahalavorariantsika, na ny 
tsi-fahampian’ny fahaiza-manaontsika, na ny zavatra 
ianantsika, na koa ny olantsika. Raha mbola zavatra ratsy sy 
tsy mahomby foana no eritreretintsika, dia tsy hisy 
fanavaozana mihitsy ny saintsika.  

Filipiana 4: 8, 9 Farany, ry rahalahy, na inona na inona marina, na 
inona na inona manan-kaja, na inona na inona mahitsy, na inona na 
inona madio, na inona na inona mahate-ho-tia, na inona na inona 
tsara laza, raha misy hatsaram-panahy, ary raha misy dera, dia 
hevero izany.  Ataovy izay efa nianaranareo sy efa noraisinareo ary 
efa renareo sy efa hitanareo tamiko; ary ho aminareo ny 
Andriamanitry ny fiadanana.  

Ny fisaintsainana ny Tenin'Andriamanitra no fanalahidy ho 
amin’ny fiovana amin'ny alalan’ny fanavaozana ny saintsika.  

Salamo 1: 1-3 Sambatra ny olona Izay tsy mandeha eo amin’ny 
fisainan’ny ratsy fanahy, ary tsy mijanona eo amin’ny làlana 
falehan’ny mpanota, ary tsy mipetraka eo amin’ny fipetrahan’ny 
mpaniratsira; Fa ny lalàn’i Jehovah no sitrany; Eny, ny lalàny no 
saintsaininy andro aman-alina. Dia tahaka ny hazo ambolena eo 
amoron’ny rano velona izy, Izay mamoa amin’ny fotoany, Ny raviny 
koa tsy mba malazo; Ary ny asany rehetra dia ataony lavorary 
avokoa.  

Satria ny olom-baovao misaintsaina ny Tenin'Andriamanitra 
andro aman’alina, dia hisy fiovana haka toerana eo amin’ny 
fiainany.  

Ny andininy fahatelo dia manome vokatra efatra izay hiseho 
rehefa manohy misaintsaina ny Tenin'Andriamanitra ny olona.  

� Fijoroana tsara:  

Ho voavatsy ranon’aina tsy ankiato ny fakany.  

� Mahavokatra:  

Hamoa voa izy amin’ny fotoana mety.  

�Fahatokiana:  

Tsy halazo na oviana na oviana ny raviny.  

�Hambinina:  

Hambinina amin'izay ataony rehetra izy.  

Fanavaozana Ny Saintsika 

Rehefa misaintsaina ny Tenin'Andriamanitra isika, dia “hiova 
amin'ny fanavaozana ny saina. ” 

Romana 12: 2a Ary aza manaraka ny fanaon’izao tontolo izao; fa 
miovà amin’ny fanavaozana ny saina,..    

Amin’ny alalan’ny fisaintsainana ny Tenin’Andriamanitra dia 
hisy fiovana haka toerana. Ireo aintsika (tsilontsaina, 

fihetsempo, ary ny sitrapo)  dia miova tahaka ny niovan’ny 
fanahintsika tamin’ny androm-pamonjena.  

Solomona mpanjaka nanoratra hoe,  

Ohabolana 23: 7aFa tahaka ny heviny ao am-pony ihany no toetrany.  

Rehefa mandinika ny Tenin’Andriamanitra isika dia haka 
toerana eo amin’ny fiainantsika izy. Ilay fandain’ny natioran’ny 
saintsika taloha dia hiova ho lasa lolo mahafatifaty,  
mifanaraka amin'ny Endrik’i Kristy Izy Tenany.  

Ny Fisaintsainana dia Midika 

� Fifantohana 

Rehefa misaintsaina ny Tenin'Andriamanitra isika, dia 
mampifantoka ny fifantohantsika rehetra amin’izay teny 
nolazain'Andriamanitra. Averimberintsika amintsika zany.  

1 Timoty4: 15 Mazotoa hihevitra izany zavatra izany, dia mikeleza aina 
fatratra amin’izany, mba hiseho amin’ny olo-na rehetra ny fandrosoanao.  

� Misolo Tena 

Satria misaintsaina ny Tenin'Andriamanitra isika, dia 
manomboka mahita ilay olom-baovao. Toy ny fahitan’Andria-
manitra antsika no ahitantsika ny tenantsika,  

� ho ilay maha izy antsika nolazainy 

� mahavita izay lazainy fa vitantsika 

� manana izay lazainy fa afaka ho ananantsika 

Ny apostoly Paoly nilaza tamin'i Timoty fa ny fiheverany ny 
Teny no hisehoan’ny fandrosoany amin’ny olona rehetra.  

1 Timoty4: 15 Mazotoa hihevitra izany zavatra izany, dia mikeleza aina 
fatratra amin’izany, mba hiseho amin’ny olona rehetra ny fandrosoanao.  

Nanoratra Josoa fa voalohany indrindra dia tokony hisaintsaina 
ny Teny andro aman’alina isika, avy eo, dia tokony hanao izay 
lazainy, ary amin’ny farany dia ho hambinina sy hanana 
fahombiazana isika.  

Josoa 1: 8 Aoka tsy hiala amin’ny vavanao ity bokin’ny lalàna ity, fa 
saintsaino andro aman-alina, hitandremanao hanao araka izay rehetra 
voasoratra eo; ary amin’izany dia hahalavorary ny làlanao hianao sady 
hambinina.  

Satria manomboka maneho an’I Jesosy amin’ny maha Izy Azy 
isika, ary mahalala tsara fa efa olom-baovao ao Aminy, dia 
hanomboka hahita ny tenantsika tahaka Azy isika. Nilaza 
Jaona fa hitovy Aminy isika. Tena tsara loatra izany 
fampanantenana izany! 

1 Jaona 3: 2 Ry malala, ankehitriny aza dia zanak’Andriamanitra 
isika, nefa tsy mbola naseho izay ho toetsika rahatrizay. Fantatsika 
fa raha hiseho Izy, dia ho tahaka Azy isika, fa ho hitantsika Izy, dia 
izay tena endriny tokoa.  

Amin’ny fisaintsainantsika, dia hanomboka hilaza hatrany 
hatrany izay lazain’ny Tenin’Andriamanitra momba antsika 
isika mandrapahatongan’izany ho azo tsapain-tanana eo 
amin'ny fiainantsika.  

� Mibitsibitsika 

Ny dikan’ny hoe misaintsaina amin'ny teny hebreo dia “mibitsi-
bitsika.” Amin’ny fibitsihana, na fanambarana 
Tenin'Andriamanitra tsy ankiato amintsika, dia hisy fiasa-
maherin’ny Tenin'Andriamanitra eo amin'ny fiainantsika.  

Isaia 59: 21  Raha Izaho, dia izao no fanekeko aminy, hoy Jehovah: 
Ny Fanahiko Izay ao aminao Sy ny teniko izay nataoko teo am-
bavanao Dia tsy hiala amin’ny vavanao, Na amin’ny vavan’ny 
taranakao, Na amin’ny vavan’ny taranaky ny taranakao, 
Hatramin’izao ka ho mandrakizay, hoy Jehovah.  

Rehefa mibitsibitsika, na manambara ny Tenin'Andriamanitra 
amintsika foana isika, dia ho hitantsika fa lasa raiki-tampisaka 
ao an-tsaintsika izy ary dia ho tadidintsika foana.  

� Maka Sary An-tsaina  

Amin’ny fisaintsainantsika tsy ankiato ny fahamarinan’ny olom-
baovao ao amin'ny Tenin'Andriamanitra, dia mivelatra ny 
saintsika amin'ny fanaovana sary amin’ny fitoviana 
amin’Andriamanitra. Hanomboka hitovy amin'ny 
fisainan’Andriamanitra ny fisainantsika ary mahita ny 
tenantsika ho toy ny olom-baovao eo imason’Andriamanitra 
isika.  

Isaia 55: 8, 9  Fa ny fihevitro tsy fihevitrareo, ary ny làlanareo kosa 
tsy mba làlako, hoy Jehovah. Fa tahaka ny hahavon’ny lanitra noho 
ny tany, no hahavon’ny làlako noho ny làlanareo Sy ny fihevitro 
noho ny fihevitrareo.  

� Mahatakatra 

Manomboka mahatakatra ny fahendrena sy ny 
fanambaran’Andriamanitra isika.  

Efesiana 1: 17, 18 mba homen’Andriamanitr’i Jesosy Kristy Tompontsika, 
Rain’ny voninahitra, ho anareo ny fanahin’ny fahendrena sy ny 
fanambarana amin’ny fahalalana Azy tsara, ary mba hampahiratina ny 
mason’ny sainareo, mba ho fantatrareo izay fanantenana avy amin’ny 
fiantsoany sy izay haren’ny voninahitry ny lovany eo amin’ny olona 
masina.  

Ny Tenin’Andriamanitra 

Misy teny roa tena manan-danja ao amin'ny Testamenta Vao-
vao Grika ampiasaina hamaritana ny Tenin'Andriamanitra.  

Ny voalohany dia Logos, izay milaza ny Teny voasoratra izay 
an'Andriamanitra. Ny faharoa dia Rhéma, ilay Teny voambara 
izay an’Andriamanitra.  

� Logos 

Ny Logos no teny hilazana ny Baiboly iray manontolo. Io no 
Tenin’Andriamanitra manontolo nomeny ny olony.  

�Rhéma 

Ny Rhéma dia ilay Teny naseho tamiko manokana.  

Ny Rhéma dia ilay fahazavana tsy takatry ny saina izay 
nomena antsika manokana, tamin'ny fanambaran’ny Fanahy 
Masina, rehefa misaintsaina ny Logos isika.  

Rehefa tonga ny Rhéma, dia hevitra sy fahazavana tonga ao 
amin’ny fanahintsika izany. Fantantsika fa niteny tamintsika 

manokana Andriamanitra. Io ilay Teny naseho, ny 
fahazavan’ny Tenin’Andriamanitra nosoratan’ny Fanahy 
Masina ho antsika, izay manetsika ny finoantsika.  

NY HERIN’NY FANAMBARANA NY TENIN'ANDRIAMANITRA  

Ny apostoly Paoly nanoratra fa ny finoana dia avy amin'ny 
famakiana sy fihainoana ny Tenin'Andriamanitra. Amin'ny 
alalan'ny famakiana ny Tenin'Andriamanitra, sy 
famerimberenana izany ary amin'ny alalan'ny fampianarana 
tsara, no handrenesantsika izany.  
Raha misy filana manokana eo amin'ny fiainantsika, dia tokony 
ho hitantsika ao amin'ny Tenin'Andriamanitra ny andininy izay 
mamaly ny filantsika ary vakiana hatrany hatrany izany. Ny 
finoana dia avy amin’ny fihainoana ary ny fihainoana ny Teny 
Rhéma-n’Andriamanitra izany. Amin’ny famakiantsika sy 
fanambarantsika hatrany hatrany ireo andininy ireo, po toy izay 
dia hitantsika fa miha azo tsapain-tanana izany mihoatra noho 
ny tranga. Eo izay ilay finoana.  
Ilay Teny Logos dia lasa Teny Rhéma manokana rehefa 
nasehon’ny Fanahy Masina sy naharihariny amin’ny 
fanahintsika. Amin’ny fotoana handraisantsika izany 
fanambarana izany, dia mitsofoka amin’ny fanahintsika ny 
finoana.  
Romana 10: 17 Koa ny finoana dia avy amin’ny tori-teny, ary ny tori-teny 

kosa avy amin’ny tenin’i Kristy.  

Satria ny Rhéma-n’Andriamanitra no manazava ny 
fahatakarantsika dia lasa mahafantatra ny mahizy antsika ao 
amin’I Jesosy isika. Hovàna ho olom-baovao  isika.  

Manambara ny Tenin'Andriamanitra  
Ny fihetsika fanambarana ny Rhéma-n’Andriamanitra dia 
antsoina ihany koa hoe fitenenana ny Tenin'Andriamanitra. Ny 
teny Grika handikàna ny hoe fitenenana dia “homo-logeo. Ny 
’’fitenenana’’ ny Tenin’Andriamanitra midika hoe  

� Filazana zavatra sahala 
� Fitovian-kevitra 
� Fiombonan-kevitra 

Izany no mitranga amintsika tsirairay rehefa mandray 
fanambarana Rhéma-n’ny Filazantsara isika. Mino sy miteny 
isika  fa Jesosy no Zanak’Andriamanitra, fa maty teo amin'ny 
toerantsika Izy, ary nitsangana tamin’ny maty.  
Romana 10: 9, 10satria raha manaiky an’i Jesosy ho Tompo amin’ny 

vavanao hianao ary mino amin’ny fonao fa Andria-manitra efa nanangana 

Azy tamin’ny maty, dia hovonjena hianao. Fa amin’ny fo no inoana 

hahazoana fahamarinana, ary amin’ny vava no anekena hahazoana 

famonjena.  

� Mino aho – Miteny Aho 
Amin’ny fotoana inoantsika, dia tokony hiteny isika, mba 
hilazana izay naseho tamintsika. Misy fanahin’ny finoana izay 
milaza hoe, Mino aho, ka miteny!  
2 Korintiana 4: 13 Ary satria manana izany fanahin’ny finoana izany 

indrindra izahay, araka ny voasoratra hoe: , , Nino aho, ka dia 

niteny’’, dia mino koa izahay ka miteny.  

� Fandraisana Diso Ny Fitenenana 

Maro no diso fandray izany fahamarinana izany ary niezaka 
niteny hatrany hatrany ny iray amin’ny faniriany. Nitady 
andinin-tSoratra Masina  manambara izay mety hanohanany 
ny faniriany izy amin’ny fanerena an’Andriamanitra 
hahatanteraka ny faniriany manokana.  

Ny Rhéma nambaran’Andriamanitra manokana, no hahatonga 
ny finoantsika hiteny sy hitaky ny zontsika am-pahasahiana. 
Ny Rhéma amin'ny maha olom-baovao, no manao ny 
fanambarana am-pahatokiana. Rehefa manonona ny teny 
mahery izay nomen’Andriamanitra isika, dia hisy zavatra 
goavana hiseho.  

Andriamanitra Namorona Tamin’ny Alalan’ny Fitenenana 

Noforonina ho toy ny endrik’Andriamanitra isika. Andriamanitra 
no Mpamorona ary tamin'ny alalan'ny Teny no namoronany.  

Hebreo 11: 3 Finoana no ahafantarantsika fa ny tenin’Andriamanitra 
no nanaovana izao tontolo izao, ka dia tsy izay zavatra miseho no 
nanaovana izao zavatra hita izao.  

Hitantsika ny fiasan’ny herin’ny famoronan’Andriamanitra ao 
amin'ny Genesisy Toko Voalohany manao hoe, “Ary 
Andriamanitra nanao hoe,” izay miverimberina im-betsaka.  

Mamorona Amin’ny Alalan’ny Teny Isika 

Amin'ny maha olom-baovao antsika, dia  afaka mamorona 
amin'ny alalan'ny teny aloaky ny vavantsika koa isika.  

Ohabolana 18: 20 Ny vokatry ny vavan’ny olona no mahavoky soa 
azy; Eny, ny vokatry ny molony no mahavoky azy.  

�Ny Herin’ny Lela 

Ny teny aloaky ny vavantsika dia mety hitondra ozona ho 
antsika, ary mety hitondra tenim-piainana koa anefa.  

Ohabolana 18: 21 Ny mahafaty sy ny mahavelona samy hain’ny lela, 
Koa izay manarana azy dia hihinana ny vokany.  

Amin'ny maha olom-baovao, noforonina toy ny endrik’Andria-
manitra, dia mamorona amin'ny alalan'ny teny isika. Amin'ny 
alalan'ny herin’ny lela, na isika mandefa teny mahavelona, na 
isika mandefa teny mahafaty.  

Amin'ny maha olom-baovao antsika, dia tokony mahafehy ny 
vava isika ary mitandrina izay hotenenintsika. Angamba tokony 
hanova ny fomba fitenintsika isika. Tsy tokony hamela ny teny 
tsy mitondra soa, na teny ratsy, na teny mitondra fahafatesana 
hivoaka ny vavantsika intsony isika.  

Manambara ny Teny 

Rehefa mandinika ny Tenin'Andriamanitra isika, dia miditra ao 
amin’ny fanahintsika ny finoana; ary dia hambaran’Andria-
manitra amintsika ny Teniny. Hanambara amim-pahatokiana 
izay lazain’Andriamanitra ao amin'ny Teniny isika.  

1 Petera 4: 11a Raha misy olona miteny, dia aoka izy hiteny toy ny 
milaza tenin’Andriamanitra.  

�Miteny Amin'ny Tendrombohitra 

Jesosy dia maneho ny maha-zava-dehibe ny finoana izay 
milaza, manambara ny Tenin'Andriamanitra.  

Marka 11: 22-24 Ary Jesosy namaly ka nanao taminy hoe: Manàna finoana 

an’Andriamanitra. Lazaiko aminareo marina tokoa: Na zovy na zovy no 

hilaza amin’ity tendrom-bohitra ity hoe:  

Mifindrà, ka mianjerà any an-dranomasina, ka tsy hiahanahana ao am-

pony, fa hino fa ho tonga ny zavatra lazainy, dia ho azony izany. Koa 

lazaiko aminareo: Na inona na inona tononinareo amin’ny fivavahana sy 

angata-hinareo, dia minoa fa efa nandray hianareo, dia ho azo-nareo izany.  

�Mino Fa Nandray Izika 
Rehefa nandray ny fanambarana ny amin’ny 
Rhéman’Andriamanitra ao amin’ny maha olom-baovao ara-
panahy antsika isika, dia hino isika fa ho azontsika izay 
nolazain’Andriamanitra tamintsika. Hanomboka hiteny amin'ny 
tendrombohitry ny olana misy eo amin'ny fiainantsika isika. Dia 
ho azon’ny olom-baovao izay lazainy.  

FANAMBARAN’NY OLOM-BAOVAO  

Ireo izay nandray ny fanambarana ny maha olom-baovao dia 
hanomboka hanambara ny zony sy ny tombontsoany amin'ny 
maha olom-baovao azy.  

Manambara am-pahatokiana 

Fantatro hoe iza aho ao amin'i Jesosy Kristy! Olom-baovao 
aho! Efa lasa ny zavatra taloha!  
Efa nohavaozina ny zavatra rehetra! 
Izaho no fahamarinan’Andriamanitra ao amin'i Jesosy Kristy! 
Ka noho izany, dia tsy hisy fanamelohana ho ahy intsony satria 
efa ao amin'i Jesosy Kristy aho! 
Izaho no tsimoky ny finoan’i Abrahama. Ary ny 
fampanantenana ny amin’ny fitahiana ho an’I Abrahama dia ho 
ahy avokoa.  
Fa tsy nomen'Andriamanitra fanahy osa isika, fa fanahy 
mahery sy fitiavana ary fahendrena! 
Mahay ny zavatra rehetra aho ao amin’I Jesosy Ilay 
Mpampahery ahy! Ny asa nataon’i Jesosy, dia afaka ataoko 
koa! Ny fifalian’ny Tompo no heriko! Hoy ny Teny, “aoka izay 
malemy hihiaka hoe, mahery aho.” 
Ka noho izany, dia mahery aho! 
Jesosy no nitondra ny aretiko sy ny fanaintainako; mba tsy 
hitondrako izany intsony! Ny dian-kapoka Taminy no 
nahasitranana ahy! Tsy misy hahazo ahy intsony ny aretina! 

Fa ambonin’ny zavatra rehetra dia fanirian’Andriamanitra ny 
hanambinana sy hahasalama ahy! 

Andriamanitro hahatanteraka izay rehetra ilaiko araka ny 
haren’ny Voninahiny! Andriamanitra no nanome hery ahy ho 
ao amin’ny fahavokarana! 

Nanome ho an’Andriamanitra aho, ary hampitomboany  ho ahy 
ny fahombiazana ara-bola! Izay nafafiko rehetra, dia hojinjaiko! 

Hotahiana aho raha miditra, ary hotahiana raha mivoaka! Izay 
kasihin’ny tanako dia hotahian’Andriamanitra! Tsy ho resy aho!  

Olom-baovao aho ao amin'i Jesosy Kristy! 

Famintinana 

Rehefa mamaky, mihaino, mianatra, ary mandinika ny 
Tenin'Andriamanitra isika, dia mitombo ny finoana ao anatin’ny 

fontsika. Amin'ny maha olom-baovao, dia manomboka maneho 
ny herin’ny famoronana ao amin’ny Tenin'Andriamanitra isika. 
Amin’ny finoana no hanambarantsika ny teny.  

Velona sy mahery ny Tenin'Andriamanitra. Ao Aminy no misy 
ny fiainan’Andriamanitra. Rehefa milaza ny fanambarana ny 
Olom-baovao isika, dia tonga mpandray anjara amin'ny 
natioran’Andriamanitra.  

Rehefa mitohy manambara ny Tenin'Andriamanitra isika, 
amin'ny maha olom-baovao, dia tonga eo amin'ny tanjona 
irin’Andriamanitra, mahavita izay zavatra nasain’Andriamanitra 
ataontsika, ary manana ny zavatra hambaran’Andriamanitra fa 
ho azontsika.  

Ny fanambarana ny maha olom-baovao dia tanteraka eo 
amin’ny fiainantsika.  

FANONTANIANA HOVALIANA 

1. Ambarao, ahoana ny tokony ataontsika rehefa mandinika ny Tenin'Andriamanitra isika.  

 

 

 

 

 

 

 

2. Lazao ny maha samy hafa ny Logos sy ny Rhéma.  

 

 

 

 

 

 

 

3. Inona no maha-zava-dehibe ny manambara, milaza na miteny ny Tenin'Andriamanitra 
amin'ny vavantsika? 


